
1 OBXECTIVOS E CRITERIOS DE ORDENACIÓN . 
 

1.1 DEFINICIÓN DE OBXECTIVOS E CRITERIOS DE ORDENACIÓN. 
Cualedro, como municipio rural, está afectado de cheo polo novo enfoque da 

ordenación das actividades agrícolas, forestais e medioambientais, e por unha maior 

esixencia na ordenación dos núcleos rurais. O obxectivo xeral do planeamento é 

respectar a sostenibilidade medioambiental do modelo de asentamento e explotación 

tradicional. O Plan Xeral pretende favorecer o desenvolvemento do territorio tomando 

esta sostenibilidade como punto de partida, aplicada aos novos mecanismos de 

explotación agropecuaria e forestal, e á recuperación dos núcleos rurais. 

 

A planificación urbanística debe adaptarse ás características económicas e 

demográficas do territorio, comprendendo que a recuperación será lenta e que precisa 

do concurso de todas as administracións. Para isto realizouse un estudio previo que 

establece as circunstancias actuais do territorio municipal no que atinxe aos servizos e 

infraestruturas existentes, a avaliación dos seus recursos produtivos, económicos, 

ambientais e patrimoniais, mostrando as potencialidades que contén.  

 

 

Os obxectivos do Plan reflicten as circunstancias actuais deste territorio e as súas 

oportunidades e medidas necesarias para a posta en valor dos seus recursos.  

 

Defínense nos seguintes puntos: 

1.1.1 A recuperación e posta en valor dos recursos produtivos primarios, 

medioambientais e do patrimonio cultural.  

O primeiro dos obxectivos do Plan Xeral, lonxe dun enfoque conservacionista - 

turístico, enfócase en sentar as bases dun desenvolvemento produtivo local 

fundamentado na posta en valor e na xestión racional dos recursos, ampliando as 

oportunidades económicas deste termo municipal inserido nun contexto tan dinámico 

como é a comarca transfronteiriza de Verín-Chaves. 

 

Para o desenvolvemento deste obxectivo o Plan prevé as seguintes estratexias: 

1.A Protección dos recursos produtivos agrícolas, gandeiros e forestais.  

Protexer o especial valor dos solos do municipio polos seus intrínsecos valores, 

así como por constituír recursos produtivos de primeira orde, tanto agrícolas 

como forestais, básicos para o sostemento da economía rural.  

 

1.B Contención na delimitación dos núcleos tradicionais para preservar os 

eidos, o ambiente e o característico patrimonio cultural do municipio. 

Protexer os eidos, que ademais de conservar uns excepcionais valores 

medioambientais, paisaxísticos e etnográficos, son o soporte para a 

explotación produtiva do territorio. Esta contención na delimitación dos núcleos 

tradicionais ven a reforzar a estratexia de diversificación produtiva ao posibilitar 

o desenvolvemento da hortofructicultura e da viticultura no seu contorno. 

 

1.C Preservación do sistema hídrico.  

Preservar os sistemas territoriais vinculados aos ríos e veigas por constituír un 

refuxio e corredor ecolóxico de primeira magnitude. 

 

1.D Preservación dos valores patrimoniais. 

Preservar os excepcionais valores patrimoniais, especialmente os numerosos e 

importantes xacementos arqueolóxicos do territorio municipal, mais tamén os 

ambientais e os paisaxísticos. A súa futura posta en valor como recurso cultural 

descansa na capacidade do Plan para acoller iniciativas de investigación e 

divulgación, e dotar de infraestruturas que combinen a súa faceta de 

reequipamento dos núcleos urbanos e tradicionais, coa proxección destes 

valores patrimoniais cara ao exterior. 

 

1.1.2 Potenciar o desenvolvemento económico relacionado coa transformación e o 

sector servizos. 

O Obxectivo é fixar a poboación e o desenvolvemento rural sustentado na formación, 

no aproveitamento integral dos recursos locais e na diversificación da economía. 

Contempla dúas compoñentes de carácter estrutural: desenvolver un Solo de Uso 

Terciario - industrial e a ordenación de Áreas de Actividade, e unha liña de actuación 

básica, a creación dun Centro de Desenvolvemento Local.  

 

As estratexias para desenvolver este obxectivo son: 

2.A Desenvolver un solo de uso terciario - industrial. 

A aposta polo desenvolvemento dun solo terciario no contorno do enlace de 

Lamas dá resposta á demanda existente para a reubicación de empresas 

dentro do termo municipal, minimizando os impactos que unha localización 

dispersa produce. Este solo permite crear un nó territorial de servizos cun papel 

intermediario entre Verín e Xinzo e os pobos da comarca. A súa localización, 

asociada ao enlace de Lamas coa Autovía, dálle un carácter de punto 

“comercial escaparate”, con funcións de área de servizo e hostalería, 

compatible cos usos empresariais e de almacenaxe.  

 

2.B Ordenación de Áreas de Actividade. 

Prevese a formalización de solos especializados, inseridos nos solos agrícolas, 

que acollan usos de primeira transformación e mesmo comercialización. A 

cualificación de áreas de primeira transformación contribúe ademais a 

preservar os eidos e os recursos produtivos do territorio dos impactos 

paisaxísticos que producen as instalacións produtivas de grande porte. 

 

2.C Creación dun Centro de Desenvolvemento Local. 

Este Centro, que poderá coordinar as axudas ao desenvolvemento rural 

sustentable e á fixación da poboación nos territorios rurais, reforza a estratexia 

produtiva do Plan, configurándose como un dos esteos da diversificación 

económica do municipio e do seu desenvolvemento en chave de 

sustentabilidade. 

 

1.1.3 A rehabilitación dos núcleos tradicionais. 

O Plan Xeral ten como obxectivo a rehabilitación dos núcleos tradicionais como os 

lugares axeitados para vivir, apostando dun xeito firme pola recuperación do rico 

patrimonio arquitectónico do municipio. 

 

As estratexias propostas son: 

3.A Frear a substitución da vivenda tradicional. 

Frear a substitución da vivenda tradicional dentro das aldeas, racionalizando os 

procesos de rehabilitación xa en marcha coa definición dos mecanismos 

necesarios, ben normativos ben administrativos, para un aproveitamento máis 

eficiente das axudas públicas para a rehabilitación. 

3.B Reforzar a dinámica de rehabilitación da vivenda tradicional. 

Artellar unha acción administrativa positiva que reforce a dinámica de 

rehabilitación xa existente coa creación dunha Oficina de Rehabilitación. 

 

3.C Frear a dispersión das edificacións.  

Frear a dispersión das edificacións no contorno dos núcleos, tanto de vivenda 

como de construcións adxectivas, controlando o impacto ambiental e 

paisaxístico e actuando sobre a produción das novas edificacións. As áreas de 

extensión absorberán a demanda de vivenda unifamiliar illada estimada no 

horizonte do Plan nas condicións ambientais e económicas máis vantaxosas, 

buscando á optimización da inversión pública e privada en urbanización e 

infraestruturas. 

 

3.D Dar resposta ás necesidades de equipamento dos núcleos. 

Dar resposta ás necesidades de equipamento máis necesarias, prever a 

ubicación de usos cualificados (equipamentos públicos e privados, e servizos) 

dentro dos núcleos, contemplando un tratamento específico que permita a 

recuperación de conxuntos edificados con especiais valores espaciais e 

patrimoniais. 

 

3.E Planificar a mellora dos servizos urbanísticos. 

O Plan Xeral planificará as actuacións máis urxentes para mellorar e completar 

os servizos urbanísticos, especialmente os referentes o ciclo da auga - 

abastecemento e saneamento. 

 

3.F Programar a mellora ambiental dos núcleos. 

Poñer as bases para a mellora ambiental dos núcleos tradicionais coa 

programación prioritaria dos tratamentos superficiais dos espazos públicos 

máis importantes e a recuperación de elementos de interese patrimonial e os 

seus contornos. 

 

1.1.4 Establecer criterios e programar actuacións para a mellora dos servizos públicos, 

infraestruturas e equipamentos. 

En materia de servizos públicos, infraestruturas e equipamentos, os obxectivos 

específicos son desenrolar actuacións de mellora e completamento das infraestruturas 

vinculadas ao desenvolvemento económico, industrial e produtivo, e desenrolar 

actuacións encamiñadas a incrementar a calidade de vida nos núcleos a través de 

melloras nas infraestruturas e servizos. 

 

Para desenvolver este obxectivo plantéxanse as seguintes estratexias: 

4.A Incrementar a accesibilidade aos bens e servizos. 

Completar e mellorar a rede viaria, e fomentar a mobilidade sustentable. 

 

4.B Equilibrar e completar as dotacións e equipamentos públicos. 

 

4.C Mellorar e completar as redes do ciclo da auga. 

 

4.D Optimizar a eliminación, e incluso reutilización, do lixo e residuos. 

 

4.E Mellorar as redes telemáticas no municipio. 

 

4.F Recuperar a riqueza da rúa e a diversidade do espazo público. 

 

Todas as actuacións en materia de infraestruturas e equipamentos realizaranse de 

acordo coa lexislación vixente, buscando sempre a solución máis sostible, económica 

e ambientalmente, dadas as características do Concello. 

1.2 MODELO DE ORDENACIÓN TERRITORIAL 
 

1.2.1 Os eixes territoriais de ordenación. 

Os dous eixes principais da presente proposta urbanística son a preservación e posta 

en valor das cualidades produtivas, ecolóxicas e paisaxísticas do territorio municipal e 

o reforzo do sistema de asentamentos existentes. 

 

O Plan Xeral pula pola protección dos montes e os eidos agrícolas, tanto os 

tradicionais como os que foron obxecto de concentración parcelaria, como valores 

estratéxicos para o desenvolvemento económico municipal, así como pola previsión de  

espazos especializados onde se poidan concentrar os usos de maior impacto 

paisaxístico e ambiental, e con máis necesidades infraestruturais, como son as 

explotacións gandeiras sen soporte territorial, incluso pavillóns de actividade que 

poidan acoller usos de primeira transformación. 

 

 

O reforzamento do sistema de asentamentos tradicional parte da valoración da recente 

mellora da accesibilidade (posta en funcionamento da A-52 e mellora da plataforma 

das estradas Cualedro-Enlace A-52, Cualedro-fronteira portuguesa, Cualedro-Baltar e 

Cualedro-Xinzo), que debería a curto prazo reequilibrar a accesibilidade dentro do 

termo municipal, ata agora priorizada en torno a N-525. Nesta hipótese os trazos 

diferenciais detectados entre os núcleos de meirande soporte territorial e produtivo 

(Lucenza, Saceda, San Millao, Pedrosa e Xironda) e os de dinámicas máis 

dependentes da accesibilidade (Penaverde, Montes, San Martiño, e As Estibadas) 

deberíanse equilibrar a curto prazo. 

 

A ordenación destes núcleos máis desenvolvidos (aos que se unen Rebordondo e 

Lamas en virtude da súa proximidade co enlace da A-52) deberá atender aos mesmos 

criterios de delimitación, tanto do núcleo tradicional como das áreas de extensión, dos 

demais asentamentos. Esta filosofía é extensible aos núcleos de máis pobre soporte 

territorial (Vilela, Carzoá e Baldriz), a Atás (cunha estreita relación funcional con 

Viladerrei) e ao máis pequeno de As Mercedes, pero non é suficiente para resolver a 

ordenación de Lamalonga, Moimenta e As corvaceiras: a súa debilidade demográfica 

próxima á despoboación fai moi complicada a recuperación a curto prazo se non é ca 

implantación de políticas moi activas que teñan como obxectivo a posta en valor dos 

seus incuestionables valores patrimoniais, facilitando un desenvolvemento económico 

vencellado ao turismo e aos servizos. 

 

 

O Plan prevé unha mellora do soporte infraestrutural solucionando os importantes 

problemas detectados, especialmente o que atinxe ao ciclo da auga (xestión do 

abastecemento, saneamento e depuración da auga).  

 

 

O núcleo urbano de Cualedro, a partir das novas accesibilidades xa resoltas, deberá 

redefinir o seu rol como centro de servizos e compaxinalo coa descentralización 

dalgunhas funcións. O principal resorte para o seu desenvolvemento debe ser a 

consolidación do núcleo tomando como eixe a área dotacional, é dicir, a secuencia de 

espazos entre a Praza do Cruceiro ao norte e a Molinera e o Toural ao sur. As 

actuacións de remate en solo urbano non consolidado plantéanse como actuacións 

non prioritarias. 

 

 

Da compresión do territorio municipal resólvese a proposta dun modelo estruturado en 

torno a tres eixes territoriais: 

• O eixe Rebordondo-Lamas-San Martiño. 

• O eixe Lucenza-Xironda-San Millao. 

• O eixe Cualedro-Carzoá-Vilela. 

 

 

O Eixe Rebordondo-Lamas-San Martiño. 
A dinámica deste sector está relacionado coa nova accesibilidade do enlace de Lamas 

e co desenvolvemento do solo urbanizable non delimitado terciario e industrial 

inmediato á A-52. Esta área de servizo, xunto coa inercia demográfica favorable 

demostrada polas parroquias de Montes e Rebordondo en relación co Val de 

Monterrei, é suficiente para fixar poboación neste ámbito e convertelo na punta de 

lanza da recuperación demográfica e económica do termo municipal. 

 

Este rol central vese reforzado polas dinámicas relativamente positivas das parroquias 

máis altas do val de Monterrei, que se conectan coa A-52 a través do mesmo enlace. 

Esta estrutura ben artellada podería servir de chanzo intermedio entre Verín e Xinzo e 

o resto das poboacións deste rebordo occidental da Comarca. 

 

 

O Eixe Lucenza-Xironda-San Millao. 
Sendo como é o sector máis extenso e con máis recursos (dende un punto de vista 

produtivo, ecolóxico, patrimonial e paisaxístico) a mellora de accesibilidade dálle certo 

protagonismo económico. Este desenvolvemento deberá contar cun espazo 

especializado que poida acoller usos de primeira transformación, inmediato á estrada 

Cualedro-Fronteira portuguesa ao tempo que salvagarda os recursos non produtivos 

desta parte do Termo Municipal. 

 

Sobresae o conxunto de restos arqueolóxicos que acolle, o que dá pé á previsión de 

Plans Especiais para o estudio e coñecemento dos ámbitos patrimoniais máis 

notables; dentro desta iniciativa, contémplase unha reserva para un Centro de 

Interpretación do Patrimonio en Saceda, que sirva para poñer en valor o recurso á vez 

que se converte nun atractivo turístico. 

 

O Larouco é o terceiro dos seus recursos. Xunto aos seus evidentes valores 

paisaxísticos, é a principal reserva forestal deste territorio. A súa posta en valor como 

resorte produtivo de primeira orde esixe a preservación da serra do desenvolvemento 

urbanístico.  

 

Por último, este eixe conta cos núcleos máis grandes e de maior calidade ambiental do 

municipio; é ademais o espazo que mellor resistiu a crise demográfica. Neste senso a 

dotación de servizos semella unha premisa necesaria para recualificar os núcleos 

tradicionais como lugar para a vivenda. 

 

 

O Eixe Cualedro-Carzoá-Vilela. 
De estrutura semellante ao Eixe Lucenza-Xironda-San Millao, este ámbito de recursos 

máis pobres, xoga ca vantaxe de contar co núcleo cabeceira do termo municipal. A 

concentración de servizos e as boas comunicacións artellan un espazo residencial e 

produtivo de carácter urbano.  

O Plan ten prevista unha área de actividade que concentre aquelas funcións 

produtivas que non contan con soporte territorial e de meirande impacto ambiental 

(granxas, almacéns, naves de envasado…), nun espazo próximo ao límite municipal 

con Trasmirás, entre as dúas estradas que unen Cualedro con Xinzo e Baltar. 

 

 

O resto do municipio. 
O resto do termo municipal acollerase ás dinámicas propias destes tres espazos, baixo 

os mesmos criterios de desenvolvemento sostible anteriormente descritos. A zona 

norte (a parroquia de Baldriz, fundamentalmente) constitúe unha área específica de 

proposta de actuación pola singularidade dos seus recursos produtivos (silvicultura, 

apicultura)  e medioambientais dentro do termo municipal, mais tamén pola deficiente 

accesibilidade viaria e aos servizos urbanísticos básicos.  

 

 

1.2.2. O modelo de asentamento vixente e o modelo urbanístico proposto. 

O modelo urbanístico proposto considera a organización do territorio que existe hoxe 

como o punto de partida. Neste momento, o modelo de asentamento tradicional está o 

final da crise que afectou a todo o rural galego. Esta crise trasladouse dos factores 

económicos aos sociais e culturais, para situarnos nun contexto de demografía 

negativa e abandono de boa parte dos eidos e construcións. En particular, as formas 

de control que a comunidade tradicional imporíase a si mesma para compatibilizar os 

eidos cultivables, a gandería e a construción practicamente desapareceron. A cambio, 

non chegaron suficientemente fondo novas regulacións administrativas, en parte pola 

falta de recursos públicos, en parte  pola falta dunha dinámica económica nova que lle 

dea sentido a esa nova regulación. O Municipio de Cualedro atópase nunha situación 

de pervivencia feble das estruturas tradicionais (parroquias, pedanías, comunidades 

de montes) e de implantación feble das estruturas administrativas. Neste contexto, o 

Plan Xeral de Ordenación Municipal  propón un modelo urbanístico que non rompa as 

estruturas tradicionais, pola contra as considera como a forma máis sostible posible de 

explotación do territorio, á vez que busca a regulación administrativa mediante o 

propio documento, que presenta estratexias completas e formas de xestión axeitadas. 

Forman parte destas estruturas tradicionais os propios axentes sociais (pedáneos e 

comunidades de montes).    

O modelo urbanístico compatibiliza as previsións de recuperación e desenvolvemento 

do Municipio no horizonte do Plan co mantemento da estrutura tradicional, no sentido 

de defender a sostenibilidade medioambiental que a caracteriza. Cobra particular 

sentido en Cualedro pola robustez e diversificación do modelo de asentamento 

tradicional. 

 

O sistema tradicional de explotar o territorio (agras en transición a “open fields”) e os 

grandes núcleos que produciu, compactos e densos, resultou moi efectivo e 

evolucionou ata os niveis máis complexos da sociedade rural. Isto leva a que o 

sistema tradicional, vixente aínda en parte, teña unha presenza física excepcional. O 

baixo funcionamento actual non impide que os pobos e a distribución dos eidos, malia 

concentración parcelaria, teñan unha presenza total no territorio. Isto débese, como xa 

se comentou, a febleza dos novos procesos (resumidos en dispersión das 

construcións e concentracións parcelarias) incapaces de impoñerse coherentemente.  

 

A estrutura tradicional, debido á alta consolidación e desenvolvemento, resulta 

resistente aos cambios. Na medida en que é efectiva para a súa misión, é ríxidas para 

outras. Por isto mesmo é necesario pensar en retomar o seu uso, aínda cos seus 

condicionantes, e á vez entender de novo ás potencialidades agropecuarias que 

contiña o sistema de explotación tradicional. 

 

En consecuencia, o capital construído e agropecuario de Cualedro, desenvolvido ao 

longo dos últimos seis séculos é tal que calquera outra alternativa, tanto de habitación 

como de explotación, non se pode planear á marxe. As tentativas de facelo son 

custosas e insostibles tanto económica como medioambientalmente. 

 

 

Despois de diagnosticar a capacidade e interese de todo o territorio e o estado físico 

dos núcleos de poboación, o modelo urbanístico proposto cínguese a dous puntos: 

a) Concentrar os usos económicos e residenciais alí onde tradicionalmente se 

instalaron, nas aldeas. 

Os núcleos rurais son os centros da residencia e para toda actividade de pequena 

escala. A súa estrutura, ríxida e axustada á produción e a sociedade rural tradicional, 

establece os seus condicionantes, á vez que aporta unha alta calidade urbana e 

medioambiental. Pola súa morfoloxía e densidade adáptanse os hábitos urbanos 

propios das áreas centrais das cidades. Como nestas, o vehículo privado é un 

problema e unha merma da calidade ambiental, polo que deben ter un tratamento 

específico. 

 

Hai que sinalar o relativo bo estado da edificación tradicional (só un 20 % presenta un 

estado malo ou ruinoso), o que permite absorber parte da demanda de vivenda actual 

só por recuperación.  

 

 

b) Protexer a potencialidade agropecuaria e forestal do resto do territorio. 

Simultaneamente, proponse medidas para a posta en explotación destes recursos. 

Desde o Plan Xeral determínase a clasificación de solo protexido e a localización de 

áreas de actividade relacionadas (para transformación e almacenaxe).  

  

Gran parte dos recursos do municipio susténtanse na explotación extensiva do 

territorio, polo que a edificación debe cinguirse a lugares concretos, tal e como sucede 

no sistema tradicional. 

 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

12 
 

1.3 CRITERIOS DE ORDENACIÓN URBANÍSTICA DO TERRITORIO 

 

1.3.1 Criterios lexislativos de ordenación urbanística. 

A protección do territorio para a preservación da súa riqueza é un dos eixes da vixente  

Lei 9/2002 de Ordenación Urbanística e Protección do Medio Rural de Galicia e as 

modificacións introducidas na Lei 15/2004. 

 

En primeiro lugar, o territorio debe ser analizado ca fin de  identificar os valores a 

conservar, protexer ou mellorar, e establecemento de medidas e normas necesarias.  

 

O solo rústico configúrase fundamentalmente para outorgar unha especial protección 

aos valores agrogandeiros, forestais, ambientais, científicos, naturais, paisaxísticos, 

culturais, suxeitos a limitacións ou servidumes de protección do dominio público ou 

doutra índole que deban estar sometidos a algún réxime especial de protección 

incompatible coa súa transformación.  

 

Deste xeito, o solo protexido (ben no seu réxime ordinario ben no especialmente 

protexido) éo pola súa valoración intrínseca, anulando calquera consideración de solo 

residual ou en espera do desenvolvemento urbanístico.   

 

Este primeiro obxectivo repercute sobre a delimitación do solo urbano e dos núcleos 

rurais, xa que é preciso controlar a dispersión da nova construción, valorando, en 

calquera caso, a necesidade do desenvolvemento urbanístico respecto á perda de 

valores territoriais que puidera acarrear. 

 

A Lei vixente promove o recoñecemento dos asentamentos existentes como os 

centros da residencia e das actividades tradicionalmente asociadas a ela, buscando un 

desenvolvemento sostible económica e mediambientalmente. Ademais, chama a 

atención sobre o patrimonio cultural e natural como recurso a explotar, para o que a 

primeira medida é a conservación.  

 

 

1.3.2 Estrutura xeral de ordenación. 

A estrutura xeral de ordenación proposta polo Plan Xeral para o Municipio de Cualedro 

componse dos seguintes puntos: 

1 Reforzar o sistema de núcleos rurais, consolidando e recuperando a súa 

estrutura, completando o sistema de dotacións e equipamentos e potenciando a 

recuperación das tipoloxías edificatorias tradicionais. Os desenvolvementos mais 

complexos e urxentes resolveranse a través de Plans Especiais de Mellora dos 

Núcleos Rurais e a completación da trama rural mediante Plans Especiais de 

Infraestruturas e Dotacións. 

 

As áreas de expansión do núcleo dimensionaranse e delimitaranse en coherencia coa 

súa dinámica demográfica e habitacional, así como coas súas proxeccións no 

horizonte do Plan. 

 

2 Reforzar o núcleo de Cualedro como nodo urbano. Establécense propostas de 

desenvolvemento  e remate da trama urbana, reforzando o seu carácter de centro de 

equipamentos de interese xeral para o Municipio. 

 

3 Preservar os eidos produtivos como base da sostenibilidade do territorio, 

apoiados pola cualificación de áreas de primeira transformación e almacenaxe onde se 

ubiquen aquelas actividades produtivas sen soporte territorial. 

 

4 Crear un área de servizo e empresarial do enlace da A-52, dimensionada en 

función da demanda esperada, tanto de ámbito local como comarcal. 

 

5 Posibilitar a diversificación dos usos compatibles cos residenciais e coa 
estrutura morfolóxica dos asentamentos na procura de revitalizalos e de mellorar 

as condicións de vida da poboación. Os usos incompatibles cos residenciais serán 

prohibidos e desprazados dos núcleos. 

 

6 Protexer os espazos naturais, tanto os espazos naturais de cauces e veigas, que 

representan elementos de gran valor parroquial e municipal; coma os espazos naturais 

dependentes da Serra do Larouco, de interese comarcal. 

 

7 Conservar e protexer os elementos de interese patrimonial, tanto edificacións ou 

conxuntos, coma espazos que son obxecto de Plans Especiais para a súa futura 

ordenación pormenorizada.  

2 ESTRATEXIA DE DESENVOLVEMENTO DO PLAN. 
 
A planificación urbanística municipal, impulsada desde a figura do Plan Xeral de 

Ordenación Municipal, está facéndose extensiva a todos os municipios galegos. Deixa 

de ser exclusiva dos grandes municipios urbanos ou daqueles menores pero expostos 

a unha nacente dinámica urbana; tradicionalmente o Plan Xeral entendeuse, entón,  

como un mecanismo para regular e promover o desenvolvemento urbanístico. No 

contexto dos municipios rurais ourensáns a finalidade do Plan Xeral, obviamente, non 

é acadar a transformación do territorio desde claves urbanas. O Plan Xeral, como 

figura común de ordenación municipal, ten no noso ámbito un papel de plan de mellora 

do medio rural. Como punto principal, vólcase no recoñecemento, protección e 

promoción dos recursos produtivos do medio rural. Ao tempo, plantea unha estratexia 

de mellora dos núcleos de poboación existente, buscando a súa conservación e 

crecemento en medida do análise das dinámicas demográficas e económicas.  

 

Na situación demográfica e económica prevista no horizonte do Plan, Cualedro precisa 

de actuacións de mellora do existente nos núcleos, concretas e claramente valoradas. 

O crecemento dos núcleos é moderado, polo que se controla a inversión precisa en 

nova urbanización, cifrándose un esforzo municipal que non comprometa a labor de 

conservación e mellora.  

 

Pola contra, planifícanse actuacións de maior entidade para promover áreas de 

transformación e almacenaxe, cunha clara función de reactivación económica a medio 

e longo prazo.   

 

Considéranse tres puntos básicos na estratexia do Plan: 

A - Perfílase un interese primeiro: afianzar unhas liñas de intervención claras e 

adaptables a outras posibles actuacións municipais, privadas ou promovidas 

desde outras administracións, diferentes ás contidas no Plan. Este documento 

establecerá unha regulación nos principias aspectos das intervencións sobre 

infraestruturas, espazos públicos, elementos do patrimonio cultural e 

rehabilitación de construcións tradicionais, mediante criterios sostibles, 

económicos, arquitectónicos, e construtivos. 

B - A selección dun número reducido de actuacións preferentes a curto prazo, e 

nas que conflúan varios intereses: o equilibrio dotacional do territorio, a 

renovación e completación das infraestruturas, a posta en valor de espazos 

públicos principais e elementos patrimoniais, a reurbanización dos núcleos e a 

relación con ámbitos de oportunidade. 

 

C - A planificación doutras actuacións a longo prazo, que, polo seu alto valor 

económico ou  menor urxencia, son pospostas no tempo. Establécese, en cada 

caso, a necesidade de  compromiso por parte doutras administracións. 

 

O desenvolvemento residencial e a nova implantación terciaria - industrial de ámbito 

supramunicipal, depende de varias administracións e entidades. Conforme aos 

obxectivos do planeamento,  o desenvolvemento residencial – a promoción do solo 

urbano non consolidado – non é prioritario, polo que ten un papel de reserva.  

 

O solo destinado ao desenvolvemento da actividade produtiva, como apoio das 

actividades agropecuarias e extractivas, e o solo destinado a área terciaria-industrial 

son actuacións de primeira orde estratéxica. O seu importante papel vén acompañado 

da complexidade do seu desenvolvemento e da necesaria colaboración de distintos 

axentes públicos e privados. Distínguense dous niveis de complexidade: 

a) O desenvolvemento da área terciaria-industrial. Ten unha alta complexidade, 

derivada da inversión necesaria e o do esforzo de xestión que supón. Á vez,  

considérase un punto de oportunidade económica a nivel municipal, cunha 

funcionalidade múltiple: almacenaxe, pequena transformación, área de servizo 

hostaleira e comercial, comercial - escaparate etc. e a posibilidade de repercutir 

a nivel comarcal. 

b) O desenvolvemento das áreas de transformación e almacenaxe. Ao 

asociarse ás actividades agropecuarias e extractivas, teñen un ámbito de 

menor alcance e base territorial, é dicir, modelaranse segundo as necesidades 

concretas dos produtores a nivel parroquial. A súa complexidade é menor, en 

gran medida porque se plantean como áreas de pequeno tamaño e inversión 

baixa. Precisan o compromiso conxunto de Concellos, Comunidades de 

Montes e produtores maioritarios.  

2.1 PREVISIÓNS DE CRECEMENTO E CAPACIDADE DE VIVENDA DO PLAN 
 

2.1.1 Previsións de crecemento e capacidade do Plan. 

A demanda de vivenda existente. 
Cualedro sitúase no contexto de lento despoboamento común aos municipios rurais do 

interior de Galicia, o que provocou a fonda crise demográfica actual, malia que sexa 

retrasada respecto a municipios cercanos. A análise realizada e sintetizada no 

Diagnóstico lévanos a desestimar unha demanda de vivenda en relación a unha 

dinámica demográfica propia nos próximos 12 anos, o horizonte temporal do Plan. De 

manterse o saldo vexetativo negativo e o saldo migratorio actual como constantes 

demográficas, para o ano 2.020, o horizonte do Plan, se estima que Cualedro terá 

1.438 habitantes de dereito. No Diagnóstico apúntase un factor de gran importancia: 

nos últimos anos o retorno de emigración (cuxo ciclo "de ida" practicamente esgotou) 

ten un grande impacto nunha poboación moi estática e envellecida. A emigración 

atópase no ciclo "de volta", aínda que cómpre matizalo porque é máis complexo que 

nas dúas décadas anteriores. Debido ao retraso de Cualedro na crise demográfica 

(aproximadamente dunha década), o retorno de emigrantes de primeira xeración e 

destino longo aínda persiste. Por outra banda, cobra importancia crecente o retorno 

esporádico (e vacacional) de emigrantes de primeira xeración e destino próximo; 

trátase de xente nova (25 - 40 anos). Como a marcha produciuse ata a década 

pasada, o retorno está principiando, e ten un comportamento en canto a demanda de 

vivenda ben diferente ao grupo anterior. Estes procesos migratorios considéranse con 

bastante peso como para compensar a marcha dos vellos de idade moi avanzada e de 

xente traballadora no agro afectada actualmente pola crise do sector.  

 

En conxunto, o retorno da emigración é o factor seguro no horizonte do Plan, e 

substitutivo do crecemento de poboación natural que se produciría co remonte da crise 

económica.  

 

 

Así, a demanda de vivenda previsible neste tempo vencéllase: 

• Ao retorno da emigración e o establecemento permanente dos 

retornados (primeira residencia). Esta poboación encádrase nas 

características da xubilación e da terceira idade, polo que se debe 

ter en conta a curto prazo en canto á necesidade de dotacións e 

servizos. A vivenda demandada maioritariamente é tipo vivenda 

unifamiliar de nova construción no contorno dos núcleos, e precisa 

de nova urbanización. A súa tendencia é decrecente. 

• Ao retorno da emigración próxima, demandante de segunda 

residencia. Encádrase na poboación traballadora, nunha franxa de 

idade comprendida entre 25 e 40 anos. Trátase dunha emigración 

cercana e con raíces no territorio. A tipoloxía da vivenda demandada 

é variable, e está determinada por inversións de pouca entidade. 

Oriéntase tanto á nova vivenda tipo unifamiliar como a 

rehabilitación/reconstrución de vivendas herdadas. 

• Á reubicación de residentes no municipio, que demandan unha 

mellora das condicións da súa vivenda ou a construción dunha nova, 

dentro da aldea na que viven ou no seu contorno. Aínda que non é 

estritamente unha demanda de nova vivenda, considérase como 

parte da problemática da vivenda no territorio. Vén resolvéndose 

mediante a rehabilitación (libre ou subencionada), o derribo e 

reconstrución, e a edificación nova fóra do núcleo.  

 

 

Previsión de vivenda no Plan. 
O Plan Xeral considera a demanda de vivenda no horizonte dos próximos 12 anos 

como un reflexo da demanda actual, coas tendencias que nela se observan 

(crecemento e decrecemento apuntados). Neste sentido, plantéase a hipótese dunha 

década demograficamente estable, na que se logre deter o proceso de 

despoboamento, e sen que, sen embargo, se produza unha recuperación demográfica 

sensible. Dentro desta hipótese, a demanda de vivenda reproducirá cuantitativamente 

o sucedido na década 1991-2001 segundo datos censuais dispoñibles, e o Plan 

disporá medidas para absorber esta demanda. 

  

A capacidade de nova vivenda distribuirase no territorio, en termos xerais,  como viña 

facendo, é dicir, respectando a dinámica e as expectativas de cada núcleo, dentro da 

lectura de xerarquía tradicionalmente sostible no territorio. A este condicionante 

superpóñense outros novos derivados das conclusións do Diagnóstico e das 

previsións do propio Plan respecto á localización de nova actividade económica e 

servizos, interrelacionadas coas consecuencias de recentes infraestruturas de 

comunicación.  

 
TÁBOA 1: ESTIMACIÓN DA DEMANDA DE VIVENDA NO TERMO MUNICIPAL. NÚMERO DE VIVENDAS. 
 

 
Vivenda principal por retorno 

emigrantes
Vivenda secundaria por emigración 

á Comunidade Autónoma 
Total

Estimación máxima * 84 26 110

Estimación mínima ** 0 52 52

 FONTE: PADRÓN MUNICIPAL DE HABITANTES 2004. ELABORACIÓN PROPIA . 

* MANTÉNDOSE OS NIVEIS DE EMIGRACIÓN ACTUAL 

** DESAPARECENDO A EMIGRACIÓN DE AQUÍ A 10 ANOS. 

 
TÁBOA 2: ESTIMACIÓN DA DEMANDA DE VIVENDA NO TERMO MUNICIPAL POR NÚCLEOS. NÚMERO DE VIVENDAS. 
 

 
Nº de vivenda novas 

1971-1980 
Nº de vivenda novas 

1981-1990
Nº de vivenda novas 

1991-2001

Nº de vivendas novas 
previsibles no horizonte do 

Plan

Atás 30 9 15 18

As 
Corvaceiras 

 
sen datos censuais

estimadas: 0
3

As 
Estibadas 

10 8 9 11

Baldriz 18 11 3 4

Mercedes  
sen datos censuais

estimadas: 3
4

Carzoá 13 6 4 9

A Xironda 51 35 42 51

A Pedrosa 11 8 5 8

Lucenza 32 11 15 18

A Saceda 23 4 10 12

Lamas  
sen datos censuais 

estimadas: 6
11

Montes 59 20 14 19

San Martiño 12 8 2 5

Pena Verde 18 12 6 9

Rebordondo 15 14 17 17

San Millao 34 12 7 12

Lamalonga  
sen datos censuais

estimadas: 1
2

Moimenta  
sen datos censuais 

estimadas: 1
3

Vilela 22 8 8 12

TOTAL 426 213 176 283

 

FONTE: ELABORACIÓN PROPIA 

En resume, considérase unha demanda de nova vivenda para o horizonte do Plan que 

oscilará entre o número de vivenda na década pasada e a correspondente á previsión 

demográfica e social, é dicir, entre as 176 e as 283 vivendas para os núcleos no 

conxunto do municipio, tendo en conta a ausencia de datos censuais para os 

asentamentos de pequeno tamaño, para os que se emprega unha estimación.  

 

Para o solo urbano de Cualedro a demanda de vivenda estúdase por separado, dada 

a súa singularidade como asentamento e as especiais previsións do Plan. 

 

As 176 vivendas construídas no municipio entre 1991 e 2001 distribuíronse segundo a 

táboa anterior.  

 

Rebordondo crece en número de vivendas na última década un 23%, seguido de 

Estibadas cun 18% e Atás cun 17%. Lucenza e Vilela fano ao redor dun 12%. Este 

feito reforza a idea do dinamismo da franxa central do municipio, alentado pola boa 

comunicación co exterior.  

 

O núcleo de Montes foi reducindo a súa dinámica de crecemento desde o ano 1981. 

Xironda, que crece un 17%, mantense como o centro habitacional do terzo sur, pese a 

diminuír o número de nova vivenda desde 1981. Estes dous núcleos manteñen un 

peso diferencial en canto a concentración de vivenda no municipio.  

 

Núcleos como Baldriz, Saceda, Pedrosa e San Millao acusan un forte descenso na 

construción de nova vivenda, notable pola contra nas décadas anteriores. 

 

 

A estratexia do Plan contempla reforzar o papel residencial dalgúns núcleos, aliñados 

nos eixes de desenvolvemento recoñecidos e potenciados polo planeamento: 

• eixe Rebordondo-Lamas-San Martiño. 

• eixe Lucenza-Xironda-San Millao. 

• eixe Cualedro-Carzoá-Vilela. 

 

Neste sentido, Montes, Rebordondo e Lamas verán reforzada a súa capacidade de 

vivenda, tendo en conta a súa proximidade coa área de actividade proposta e a boa 

accesibilidade coa Autovía, desde cuxo enlace as paraxes de Rebordondo e Lamas 

son moi visibles. 

 

No eixe Lucenza-Xironda-San Millao cobra importancia o núcleo de A Xironda, 

equilibrándose o municipio gracias a boa accesibilidade acadada.  

 

En relación a posición central e a boa comunicación comarcal, potenciarase o núcleo 

urbano de Cualedro. As Estibadas e Vilela reflicten o crecemento de nova vivenda 

experimentado na última década. As Estibadas, aínda que de pequeno tamaño, ten un 

crecemento sostido; Vilela xoga un importante papel como aglutinador de vivenda 

nunha parroquia de núcleos pequenos e estáticos o que, de forma similar, acontece 

con Carzoá, núcleo único nunha parroquia illada xeograficamente. 

 

 

En canto o tipo de vivenda previsto, dáse continuidade ás tipoloxías presentes na 

actualidade.  

 

En primeiro lugar, priorizarase a vivenda nos núcleos tradicionais. A nova vivenda 

unifamiliar no interior dos núcleos, vencellada sobre todo á segunda residencia da 

emigración próxima, encáuzase á rehabilitación, é dicir, a capacidade de vivenda do 

xa construído e que volve a poñerse en uso. A práctica da demolición de vivenda 

tradicional e a nova construción é contraria as determinacións da LOUGA. O Plan 

resalta o enorme parque de vivenda tradicional en diverso estado que se axusta á 

demanda da segunda residencia de baixa inversión e destinada a familia de pequeno 

tamaño, así coma a vivenda de familias novas e mozos recen emancipados.  

 

A nova vivenda unifamiliar tipo illada e no contorno dos núcleos (asociada ao retorno 

da emigración clásico, similar a de décadas anteriores) terá o seu lugar conforme o 

número de vivendas deste tipo construídas na década anterior en cada pobo, e 

conforme as determinacións da LOUGA vixente. 

 

A análise realizada na información urbanística e Diagnóstico explica que na década 

pasada este tipo de vivenda diminuíu respecto ás dúas anteriores, polo que o Plan dá 

resposta seguindo a tendencia última, e non tomando como referencia o punto álxido 

deste proceso. A observación do ritmo de construción deste tipo de vivenda en toda 

Galicia amosa un claro retroceso, mostra do esgotamento do grupo social que o 

promove. Cualedro comparte esta situación pero coa particularidade de certo retraso 

no proceso. Contémplase como unha necesidade de vivenda aínda activa no horizonte 

do Plan, aínda que priorizarase a vivenda dentro dos núcleos tradicionais.  

 

A demanda dun cambio na vivenda desexado polos residentes permanentes 

(maioritariamente xubilados e terceira idade) encáuzase igualmente á 

reforma/rehabilitación da casa dispoñible no interior dos pobos. A pesar da frustración 

cultural que acarrea a permanencia nas construcións tradicionais, o Plan considera a 

vía da rehabilitación como a única sostible tanto económica como socialmente. O 

Concello enfróntase a unha situación de crise económica na que debe empregar os 

recursos públicos do xeito máis equilibrado posible. A concentración da poboación 

maior nas aldeas é un punto de partida ideal para optimizar eses recursos, xa que iso 

permite empregalos na reparación e complemento das infraestruturas e servizos, sen 

ter que facer fronte a unha custosa dispersión. A economía privada benefíciase 

igualmente, xa que a mellora das casas, de pequeno tamaño e simple construción, 

require inversións baixas e existen subvencións públicas con esta fin. 

 

Esta liña refórzase normativamente ca provisión de ordenanzas especiais referidas a 

conxuntos edificados de singular valor ambiental e patrimonial dentro dos núcleos, 

pero abandonados e en mal estado de conservación, que ordenan con pormenor e 

permiten a agregación parcelaria co fin de facilita-la súa xestión. 

 

 

Capacidade do Plan: nova vivenda e vivenda reutilizable nos núcleos rurais. 
A capacidade de vivenda do Plan suma a nova vivenda construíble en solo edificable 

por ordenanza directa, a nova vivenda construíble mediante planeamento de 

desenvolvemento (polígonos de execución e plans especiais de mellora do medio 

rural) e a reutilización do parque de vivenda existente nos núcleos. 

 

A previsión de demanda de vivenda para o horizonte do Plan é de 283 vivendas (táboa 

2), demanda que pode ser absorvida perfectamente coa capacidade de vivenda do 

Plan, tanto en vivenda nova (424 novas vivendas nos núcleos rurais ademais das 

novas vivendas en solo urbano) como en vivenda reutilizable (242 vivendas nos 

núcleos rurais e 15 no núcleo tradicional de cualedro). 

A táboa 3 expresa a capacidade directa dos núcleos, suma da nova vivenda obtida no 

solo de núcleo rural tradicional e no solo de extensión de núcleo rural. A vivenda 

reutizable, por non ser nova vivenda estritamente, compútase a parte, facendo fincapé 

de novo na enorme reserva edilicia dos núcleos tradicionais e a importancia da 

rehabilitación. 

 

A capacidade de vivenda reutilizable baséase na recuperación do uso vivenda das 

edificacións en mal estado ou ruína, desestimando as de tamaño inferior a 44 m2 

construídos por planta. A LOUGA, no seu artigo 26, pon límites estritos ao derrube ou 

demolición das construcións existentes dentro dos núcleos rurais; por isto, aínda que 

potenciarase a rehabilitación, esta capacidade atende tanto á nova construción por 

substitución como á rehabilitación.  

 
TÁBOA 3: CAPACIDADE DE VIVENDA NO TERMO MUNICIPAL POR NÚCLEOS. NÚMERO DE VIVENDAS. 
 
 Capacidade de nova vivenda: solo de núcleo rural Vivenda reutilizable

Atás 20 30

As Corvaceiras 3 1

As Estibadas 25 5

Baldriz 17 23

Mercedes 5 3

Carzoá 16 6

A Xironda 67 52

A Pedrosa 28 7

Lucenza 45 12

A Saceda 24 2

Lamas 23 6

Montes 25 26

San Martiño 16 10

Pena Verde 18 9

Rebordondo 22 14

San Millao 26 19

Lamalonga 4 3

Moimenta 6 8

Vilela 17 6

TOTAL 424 242
 

FONTE: ELABORACIÓN PROPIA 

Capacidade do solo urbano consolidado e non consolidado: Cualedro. 
 
TÁBOA 4: CAPACIDADE DE VIVENDA NO SOLO URBANO DE CUALEDRO. Nº DE VIVENDAS. 
 

 Capacidade do solo urbano consolidado Capacidade do solo urbano non consolidado Total

Cualedro 70 42 112

 

FONTE: ELABORACIÓN PROPIA. 

 

A capacidade de nova vivenda en solo urbano consolidado ten en conta a nova 

vivenda que é posible construír nas ordenanzas 2 e 3 de solo urbano. A efectos desta 

capacidade global non se considera a completación do asentamento tradicional pola 

construción dos escasos soares baleiros, aínda que ten unha capacidade de 15 

vivendas reutilizables. 

 

A capacidade do solo urbano non consolidado reflicte a nova vivenda resultado do 

desenvolvemento dos polígonos deseñados no Plan. Trátase dunha capacidade 

diferida no tempo e non se confía nela a necesidade inmediata de vivenda. Como se 

vén facendo ata o momento, esta resolverase mediante licenza directa.  

 

 

2.1.2 A reserva de solo para vivenda de promoción pública 

Establécese unha reserva para vivenda protexida nos polígonos de solo urbano non 

consolidado, reserva dun 20 % do número total de vivendas, aínda que se o Concello 

o estimase oportuno, esta reserva podería diminuir ou incluso desaparecer dado que 

segundo os datos municipais, non existe demanda de vivenda pública protexida nos 

últimos 5 anos. 

 
TÁBOA 5: CAPACIDADE DE VIVENDA PROTEXIDA. 
 

 
Porcentaxe vivenda protexida

promoción privada
Capacidade vivenda protexida

(nº vivendas)

Solo urbano non consolidado: POL 01 20% 3

Solo urbano non consolidado: POL 02 20% 5

Total 8

 

FONTE: ELABORACIÓN PROPIA. 

Capacidade de vivenda do Plan. 
A capacidade total (536 novas vivendas) repártese por tipo de solo segundo o que 

reflexa a táboa: 

 
TÁBOA 6: CAPACIDADE DE VIVENDA NO TERMO MUNICIPAL POR CLASIFICACIÓN DE SOLO. NÚMERO DE VIVENDAS. 
 

 Capacidade de nova vivenda

Solo urbano consolidado 70

Solo urbano non consolidado 42

Solo de núcleo rural 424

TOTAL 536
 

FONTE: ELABORACIÓN PROPIA. 

2.2 DETERMINACIÓNS DE ESTRUTURA 
 

2.2.1 Sistema xeral de comunicacións. 

Dentro do sistema xeral viario que o Plan propón distínguense dous niveis: 

a) Nivel I: Aquelas infraestruturas viarias de ámbito nacional: 

o N-525 Santiago-Benavente 

o Autovía A-52 Vigo-Benavente 

o Vial de conexión entre o enlace de Lamas coa Autovía A-52 (p. k. 

173,460) e a intersección da N-525(p. k. 177,300) 

  

Este viario primordial para a accesibilidade de Cualedro é soporte da proposta do 

SUND 01 terciario-industrial de Lamas, aproveitando a singular situación do enlace ca 

A-52 (equidistante entre dous centros comarcais como son Xinzo e Verín e, a outra 

escala, sobre a conexión máis importante entre o eixe urbano litoral e a Meseta), 

creando un espazo especializado que centralice as actividades industriais do 

Municipio, proporcionando un soporte a actividades de servizos (hosteleiro, 

automóbil…) relacionadas ca vialidade, e posibilitando a  instalación dunha superficie 

comercial que de servizo a parte alta das comarcas de Verín e a Limia. A 

extraordinaria accesibilidade da que goza este ámbito faille desempeñar dende un 

principio un papel comarcal e non só municipal. 

 

 

b) Nivel II. Correspóndese coa rede de Estradas Provinciais de ámbito supramunicipal, 

eixes estruturadores das comunicacións entre as parroquias dentro do Municipio e cos 

municipios inmediatos (Trasmirás, Baltar e Monterrei). Constitúen o sistema viario 

intermedio que conecta o viario de sistema xeral de Nivel I e o viario de sistema local 

de Nivel III, que dá acceso aos núcleos rurais. 

 

Son: 

o OU-1107 Xinzo (OU-320) – Cualedro 

o OU-1108 Baltar (OU-304) – Cualedro (OU-1020) 

o OU-1061 Lucenza (OU-1020) – A Xironda 

o OU-1020 Cualedro (OU-1107) – Fronteira portuguesa 

o OU-1019 Pena Verde (OU-1018) – As Estibadas (N-525) 

o OU-1018 Rebordondo (A-52) – Cualedro 

o OU-1017 Rebordondo 8A-52) – Carzoá (OU-1020) 

o OU-1016 San Martiño (OU-1017) – Medeiros 

 

O Plan plantexa unha serie de actuacións de mellora do sistema viario. Son: 

 

CÓDIGO NOME 

0 28 A V 01 Mellora do acceso a Lamalonga 

0 28 A V 02 Mellora do firme da estrada de Baltar 

0 28 A V 03 Mellora do firme da estrada Cualedro - Lamas 

0 28 A V 04 Variante ao xiro da estada de Baltar en Cualedro 

0 28 A V 05 Mellora das travesías da estrada Lamas – San Martiño 

 

O tráfico pesado que hoxendía soporta a estrada de Baltar a Cualedro (como camiño 

máis directo entre Montalegre (Portugal), Verín e a Meseta) para evita-lo transito polo 

centro do núcleo e o xiro de camións articulados na praza do Cruceiro, resólvese no 

Plan cunha nova rúa exterior que conecte as estradas OU-1108 e OU-1107 máis aló 

do cuarteirón ocupado actualmente polo colexio Curros Enriquez. 

 

Así mesmo, proponse melloras do firme nas estradas Cualedro – Lamas, estrada de 

Baltar, acceso a Lamalonga así como a mellora das travesías da estrada Lamas – San 

Martiño. 

 

 

2.2.2.  Sistema Xeral de Infraestruturas de servizos. 

O carácter autónomo da resolución das redes de abastecemento de auga, 

saneamento e depuración, xustificado polas grandes distancias entre núcleos e a súa 

escasa entidade poboacional, fai que non se prevean infraestruturas deste tipo que 

teñan carácter de sistema xeral. O Plan prevé unha Actuación Municipal Integral en 

Materia de Infraestruturas Hidráulicas que coordine as distintas actuacións de mellora 

e completación das redes de abastecemento de auga, saneamento e depuración nos 

distintos núcleos. 

As actuacións previstas polo Plan son: 

 

CODIGO TIPOLOXÍA SITUACIÓN 

028 AMIMIH 01 Colocación de contadores Concello de Cualedro 

028 AMIMIH 02 Potabilización da auga Concello de Cualedro 

0101 AMIMIH 01 Fosa séptica + lagunaxe Atás 

0102 AMIMIH 01 Substitución fosa séptica As Corvaceiras 

0103 AMIMIH 01 Fosa séptica + lagunaxe As Estibadas 

0201 AMIMIH 01 Fosa séptica + lagunaxe Baldriz 

0202 AMIMIH 01 Substitución fosa séptica Mercedes 

0301 AMIMIH 01 Fosa séptica + lagunaxe Carzoá 

0501 AMIMIH 01 Depuradora compacta A Xironda 

0501 AMIMIH 02 Colector A Xironda Norte A Xironda 

0502 AMIMIH 01 Fosa séptica + lagunaxe A Pedrosa 

0601 AMIMIH 01 Fosa séptica + lagunaxe Lucenza 

0602 AMIMIH 01 Fosa séptica + lagunaxe A Saceda 

0700 AMIMIH 01 Depuradora compacta SUND Lamas 

0700 AMIMIH 02 Abastecemento SUND Lamas 

0701 AMIMIH 01 Fosa séptica + lagunaxe Lamas 

0702 AMIMIH 01 Depuradora compacta Montes 

0702 AMIMIH 02 Colector Montes Sur Montes 

0702 AMIMIH 03 Bombeo Montes Norte Montes 

0703 AMIMIH 01 Fosa séptica + lagunaxe San Martiño 

0801 AMIMIH 01 Fosa séptica + lagunaxe Rebordondo 

0802 AMIMIH 01 Fosa séptica + lagunaxe Penaverde 

0901 AMIMIH 01 Fosa séptica + lagunaxe San Millao 

1001 AMIMIH 01 Substitución fosa séptica Lamalonga 

1002 AMIMIH 01 Substitución fosa séptica Moimenta 

1003 AMIMIH 01 Fosa séptica + lagunaxe Vilela 

 

 

A asunción por parte do planeamento urbanístico das determinacións do Planeamento 

Sectorial de aplicación fai que o espazo dos muíños de vento e as liñas de alta tensión 

teñan o carácter de sistema xeral de produción e transporte de enerxía eléctrica. 

Prevese a actuación “0 28 A 0, Soterramento das liñas de Alta Tensión no municipio”. 

 

 

A información urbanística do Plan Xeral detectou a presenza de numerosos 

vertedoiros incontrolados de entullos (procedentes de obras e electrodomésticos, 

fundamentalmente) nas marxes das vías. Plantéxase a actuación “0 28 A 08, 

Eliminación, clausura e acondicionamento dos vertedoiros incontrolados”, e proponse 

por isto unha reserva de solo dentro do ámbito do SUND 01 de Lamas coma Punto 

Limpo, destinado a depósito e primeiro tratamento deste tipo de residuos. 

 

 

2.2.3 Sistema Xeral de Espazos Libres e Equipamentos. Cumprimentación de 

estándares de sistema xeral no Municipio. 

O termo municipal caracterízase pola acumulación de equipamentos de sistema xeral 

na capital do Concello, Cualedro, e uns núcleos dependentes dela, cunhas dotacións 

tradicionais (igrexa, forno, casa do pobo) de carácter local. 

 

Fronte a esta realidade o Plan Xeral aposta pola reequilibración das dotacións no 

termo municipal, así coma o reforzamento da área dotacional de Cualedro. 

Introduciranse novos usos: produtivos (Centro de Desenvolvemento Local na Molinera 

de Cualedro, equipamento que trascenderá os límites municipais dando servizo a nivel 

comarcal); asistenciais (Centro de Día de Cualedro e Centros da Terceira Idade en 

Cualedro e A Xironda); e turísticos (Oficina de Información do Camiño de Santiago nas 

Estibadas, Albergue de Pelegríns en Pena Verde e Albergue da Fonte dos 

Carabineiros). Reforzarase os equipamentos culturais (Centro de Interpretación de A 

Saceda) e os deportivos (Piscinas en Cualedro e A Xironda). Prevese tamén a 

ampliación do cemiterio da capital municipal. 

 
TÁBOA 7: EQUIPAMENTOS DE SISTEMA XERAL. 
 
 

CODIGO NOME SITUACIÓN 
SUP 
(m2) 

OBTENCION 
DO SOLO 

0103 A T 01 
Rehabilitación da Escola de As Estibadas para 

Oficina de Información do Camiño de Santiago 
As Estibadas 415 Obtido 

0401 A CEM 01 Ampliación do Cemiterio Cualedro 1.282 Cesión 

0401 A AS 01 Centro de Día Cualedro 675 Cesión 

0401 A AS 02 
Rehabilitación da Casa dos Mestres para Centro 

da Terceira Idade 
Cualedro 537 Obtido 

0401 A DEP 01 Piscinas Cualedro 8.003 Expropiación 

0401 A DOT 01 
Rehabilitación da Molinera para Centro de 

Desenvolvemento Local 
Cualedro 4.446 Cesión 

0500 A T 01 
Rehabilitación do Albergue da Fonte dos 

Carabineiros 
A Xironda 22.878 Expropiación 

0501 A DEP 01 Piscinas e Canchas Deportivas A Xironda 11.025 Expropiación 

0602 A CUL 01 
Rehabilitación da Escola para Centro de 

Interpretación 
A Saceda 48 Obtido 

0700 A DOT 01 Punto Limpo Lamas 1.000 Cesión 

0801 A T 01 Albergue de Pelegríns Penaverde 300 Expropiación 
 

 

No que atinxe as zonas verdes e espazos libres cobra importancia a liña xa 

desenvolvida das áreas recreativas naturais vencelladas as correntes de auga máis 

importantes do termo Municipal (Río Pichos e Río Baldriz) ou a planos de auga 

xerados artificialmente, que conxugan o disfrute do medio ambiente natural ca 

accesibilidade aos núcleos de poboación. De entre os espazos públicos interiores aos 

núcleos de poboación só o Toural da Feira en Cualedro, pola súa importancia histórica 

como espazo de mercado e o seu porte, é considerado dotación de Sistema Xeral. 

 

Este sistema completarase coa Área Recreativa dos Miliarios de Lamas, zona verde 

para a posta en valor destes elementos patrimoniais e área de lecer vencellada ao 

solo terciario-industrial e A-52. 

 
TÁBOA 8: ZONAS VERDES E ESPAZOS LIBRES DE SISTEMA XERAL. 
 
 

CODIGO NOME SITUACIÓN 
SUP 
(m2) 

OBTENCION 
DO SOLO 

0700 A ZV 01 
Acondicionamento do entorno dos Miliarios de 

Lamas como Área Recreativa 
Lamas 6.754,89 Expropiación 

 

 

 

En cumprimento do artigo 47 da LOUGA, e tendo en conta a capacidade residencial 

prevista polo Plan Xeral, este debe prever 15 m2 de sistema xeral de espazos libres e 

zonas verdes de sistema xeral por cada 100 m2 construído de uso residencial. 

 

Do mesmo modo deberá contar con 5 m2 de sistema xeral dotacional de titularidade 

pública por cada 100 m2 edificables de uso residencial previstos polo Plan. 

 
TÁBOA 9: CUMPRIMENTO DO ESTANDAR DE SISTEMA XERAL. 
 

 

Nº vivendas 
Sup. 

construída 
Plan 

m2 ZV 
SX 

m2 
estándar ZV  

e EL SX 

m2 Equip. 
SX 

m2 estándar 
Equip. SX 

Existente 1.679 194.764 176.077
15m2/100m2 

const. 

17.529 
5m2/100m2 

const. 
Capacidade prevista: solo urbano 112 18.464 

6.755 50.609 
Capacidade prevista: núcleo rural 424 63.600 

Total 2.215 276.828 182.832 41.524 68.138 13.841 

 

 

Para completar as actuacións en materia de equipamentos e zonas libres, o Plan 

establece unha serie de actuacións: 

 
CÓDIGO NOME 

0 28 A 03 
Recualificación do espazo público e eliminación das barreiras 

arquitectónicas no contorno da área dotacional de Cualedro. 

0 28 A 04 Dotación dos centos socioculturais dos núcleos. 

 

 

2.2.4 Modelo de ordenación territorial. 

O modelo de ordenación do Plan Xeral parte de distinguir o territorio protexido 

especialmente de acordo con seus valores produtivos e mediambientais e as áreas 

axeitadas para o desenvolvemento doutras actividades económicas e da residencia.  

 

Especialízase o territorio en función das súas condicións actuais e das potencialidades 

que o Plan recoñece, xerarquizándoo a partir da estrutura tradicional de asentamentos 

e complementándoo coas novas oportunidades de desenvolvemento derivadas das 

infraestruturas recentes. 

 

A estrutura de núcleos rurais identificados censualmente, son delimitados tanto na súa 

trama de orixe como na súa extensión, para o que se identifican os lugares con 

mellores condicións para acoller crecementos residenciais en baixa densidade nas 

áreas contiguas aos núcleos tradicionais. 

O núcleo de Cualedro delimítase como un espazo continuo formado pola malla urbana 

histórica á que se foron agregando territorios contiguos que, en orixe, formaban parte 

dos eidos cultivables tradicionais e que o núcleo urbano englobou en forma dunha 

expansión de baixa densidade. 

 

Os bens culturais suxeitos a protección están maioritariamente integrados nos pobos, 

como parte da súa estrutura física e da súa lectura etnográfica: igrexas, fornos, 

muíños, elementos singulares dun tecido homoxéneo, rico en arquitectura popular. 

Estes elementos son protexidos e valorados normativamente no Plan Xeral. 

 

Por último, o Plan plantea a delimitación dun área terciaria - industrial, que concentrará 

a oferta de solo industrial e empresarial, e suporá un punto de reactivación da 

economía local. 

 

 

2.2.5 A clasificación do solo 

A Lei 9/2002 de Ordenación Urbanística e Protección do Medio Rural de Galicia e a 

Ley 6/1998 de “Régimen del Suelo y Valoraciones” definen unhas clases de solo que 

diferencian o urbano (consolidado ou non consolidado) o urbanizable (delimitado ou 

non delimitado), o rústico e o solo de núcleo rural (de orixe e o de extensión de 

núcleo). 

 

Para o solo urbano as determinacións son basicamente as mesmas que as 

establecidas nas lexislacións anteriores. A caracterización urbanística dos servizos e 

as condicións de consolidación seguen determinando esta clasificación. A súa vez, 

establece dúas categorías en función do acabado da urbanización e ordenación: o 

solo urbano consolidado e o solo urbano non consolidado. 

 

O solo de núcleo rural incorpora os terreos que se inclúen no ámbito dos núcleos 

rurais delimitados polo planeamento, por existir agrupacións de vivenda tradicional e 

xurdir relacións propias da vida comunitaria, que serven de soporte a un asentamento 

de poboación singularizado e que figura diferenciado administrativamente nos censos 

e padróns oficiais. Ademais incorpora ao seu ámbito a expansión dos citados núcleos 

tradicionais. 

Para o solo rústico, establécense dúas subcategorías: o solo rústico especialmente 

protexido polos seus valores agrícolas, gandeiros, forestais, ambientais, científicos, 

naturais, paisaxísticos, culturais ou suxeitos a limitacións ou servidumes e aqueles 

que, tendo sufrido unha degradación, deban protexerse a fin de facilitar eventuais 

accións de recuperación de ditos valores; e o solo rústico de protección ordinaria, 

constituído polos terreos que o planeamento urbanístico ou os instrumentos de 

ordenación do territorio consideren inaxeitados para o seu desenvolvemento 

urbanístico. 

 

Para a clasificación do solo urbanizable establécense dúas categorías. Para o solo 

urbanizable delimitado cómpre estar diante dunhas actuacións que teñan establecidos 

os prazos de execución, as condicións para a súa transformación e o 

desenvolvemento do Plan Xeral. Para o solo urbanizable non delimitado, son os 

restantes terreos que o Plan clasifica como urbanizable. 

 

 

Dentro da clasificación de solo así definida, establécese a estratexia de clasificación 

de solo do Plan: o recoñecemento do sistema de núcleos rurais que manteñen, en 

maior ou menor medida, relacións directas co medio produtivo, e que son capaces de 

acoller procesos de nova edificación de vivenda unifamiliar e actividades relacionadas 

co medio (ademais das agropecuarias, as relacionadas co ocio e o coñecemento do 

patrimonio); e xunto a esta estrutura básica do hábitat, distínguese e recoñécese o 

feito urbano singular do núcleo de Cualedro, a necesidade de coser as distintas trazas 

do solo urbano mediante bolsas de non consolidado cunha reserva destinada a 

vivenda protexida. 

 

 

A previsión dunha área de actividade terciaria e industrial, a desenvolver no entorno do 

nó de Lamas, determina a existencia dunha clasificación de solo urbanizable non 

delimitado destinada a este uso, e desconectada do solo urbano de Cualedro. 

 

 

Fóra dos núcleos rurais e do solo urbano, o resto do territorio contémplase de xeito 

positivo, cunha identificación clara da súa funcionalidade económica. Este é o solo que 

está, en xeral, preservado de ocupacións de tipo residencial, establecendo 

determinacións de especial protección e preservación no solo rústico. A clasificación 

de solo rústico especialmente protexido é maioritaria, como cómpre a un municipio 

como Cualedro. A tradición agropecuaria e forestal, como forma global de explotación 

do territorio, vai acompañada dunha contención do feito residencial. A este sistema 

tradicional segue a execución e proxecto de concentracións parcelarias en varias 

parroquias, en particular na chaira sur. O terzo norte (pinares e soutos de Baldriz) e a 

serra do Larouco determinan unha extensión forestal de gran presenza física.  

 

No seguinte cadro amósanse as superficies das distintas clases de solo delimitadas no 

Plan Xeral e medidas en hectáreas: 

 
TÁBOA.10: CLASIFICACIÓN DO SOLO. SUPERFICIE. 
 

 Superficie (Ha.)
Porcentaxe respecto 

ao solo do municipio (%) 

Solo de núcleo rural (tradicional e extensión) 126,25 1,07 

Solo urbano consolidado 27,52 0,23 

Solo urbano non consolidado 2,65 0,02 

Solo urbanizable non delimitado 16,03 0,14 

Solo rústico de protección ordinaria 4,09 0,03 

Solo rústico especialmente protexido 11.586,53 98,51 

• SREP paisaxística  9,64

• SREP augas  22,99

• SREP patrimonio cultural  5,17

• SREP infraestruturas  5,49

• SREP montes  35,53

• SREP agropecuaria  19,69

Superficie total do Municipio 11.763,07 100,00 

2.2.6 O planeamento de desenvolvemento. 

O planeamento de desenvolvemento ten a finalidade de detalla-la ordenación contida 

no Plan Xeral, mellorándoa e adaptándoa despois de estudar os ámbitos polo miúdo.  

 

Plantéase un Plan Xeral de fácil xestión, polo que o planeamento de desenvolvemento 

redúcese aos ámbitos nos que é máis necesario, e en xeral remítese á súa execución 

á intervención das administracións, nun esforzo conxunto para cumprir as 

determinacións do planeamento. 

 

Plantéanse os seguintes tipos de planeamento de desenvolvemento: 

• Plans especiais 

• Plans especiais de protección e rehabilitación 

• Plans especiais de protección, rehabilitación e mellora do medio rural 

• Plans especiais de infraestruturas e dotacións 

• Plans parciais 

• Estudios de detalle 

 

Plans especiais. 

Teñen a finalidade de protexer e conservar ámbitos singulares de interese patrimonial, 

que pola súa extensión, complexidade de usos e potencialidades requiren un estudio 

detallado.  

 

Ao desenvolvérense, fixarán as medidas necesarias para establecer a conservación e 

recuperación dos valores e recursos sinalados, aínda que afecten a distintos tipos de 

solo e deban modificar as condicións de uso establecidas na Normativa.   

 

Os Plans Especiais definidos no Plan son: 

• PE 01: Eidos e Veigas de Lucenza 

• PE 02: Castro e Veigas de Saceda. 

• PE 03: Castro de San Millao. 

 

As condicións para a redacción e desenvolvemento dos plans especiais detállase en 

Normativa. 

Plans especiais de protección e rehabilitación 

O Plan Xeral define un Plan Especial de Protección e Rehabilitación para o núcleo 

tradicional de Cualedro, PEPR 01, que ten por finalidade protexer os valores 

patrimoniais e rehabilitar o núcleo tradicional, reactivando o uso residencial, así coma 

dotar de novos equipamentos e mellorar os espazos públicos. 

 

As determinacións para a redacción e desenvolvemento deste Plan detállase en 

Normativa. 

 

Plans especiais de protección, rehabilitación e mellora do medio rural. 

Teñen a finalidade de protexer, rehabilitar e mellorar os núcleos rurais. Establécense 

sobre núcleos rurais completos ou sobre áreas homoxéneas da extensión dos núcleos. 

En calquera caso, poderán prever actuacións de carácter integral cos correspondentes 

polígonos. 

 

O plan especial destinado á protección e recuperación de núcleos rurais completos 

non está delimitado polo Plan Xeral. A súa definición en calquera núcleo, seguindo 

unha iniciativa pública ou privada, é posible posteriormente á aprobación deste 

documento, de acordo cos parámetros recollidos na Normativa establecida para este 

fin. 

 

O Plan Xeral delimita dous Plans Especial coa finalidade de reactivar o uso 

residencial, promover a rehabilitación,  preservar e poñer en valor o patrimonio e 

mellorar a calidade de vida dos asentamentos. Son: 

• PEPRMMR 01: A Xironda 

• PEPRMMR 02: Montes 

 

As condicións para a redacción e desenvolvemento dos plans especiais detállanse na 

Normativa e no punto 2.4. desta Memoria de Ordenación.  

 

Plans especiais de infraestruturas e dotacións 

Teñen por obxecto o establecemento e a ordenación das infraestruturas básicas, 

delimitando os espazos reservados para infraestruturas e dotacións e definindo as 

medidas necesarias para a súa integración n territorio e a súa accesibilidade. 

En particular, establécense os seguintes Plans Especiais de Infraestruturas e 

Dotacións (PEID): 

• PEID 01: Lucenza 

• PEID 02: Rebordondo 

• PEID 03: San Millao 

• PEID 04: Vilela 

 

As condicións para a redacción e desenvolvemento destes plans especiais detállanse 

na Normativa e no punto 2.4. da Memoria de Ordenación.  

 

Plans parciais. 

Teñen por obxecto regula-la urbanización e edificación do solo urbanizable, mediante 

a ordenación detallada dun ou varios sectores, segundo as determinacións fixadas no 

Plan Xeral en canto a tipo característico, edificabilidade, execución de infraestruturas e 

cesións. Os trazados de viario e a localización de cesións reflexados nos planos de 

ordenación considéranse vinculantes, se ben admítese a corrección dos mesmos 

despois dun estudio de pormenor (rasantes, radios de xiro etc).  

 

O Plan Xeral delimita un solo urbanizable non delimitado a desenvolver mediante plan 

parcial. Isto non impedirá, non obstante, a súa transformación mediante un plan de 

sectorización. 

 
O Solo Urbanizable Non Delimitado de Lamas, SUND 01, ten unha superficie de 16,03 

ha. divididos en dous sectores, A y B de uso característico industrial e terciario 

respectivamente. 

 

O sistema de actuación será expropiación. 

 

O Solo Urbanizable Non Delimitado de Lamas debe atender a unhas cesións 

obrigadas: o Plan de Sectorización preverá solo para novas dotacións e espazos libres 

de sistema xeral e local atendendo ao disposto no artigo 47.2 da LOUGA. 

 

As condicións para a redacción e desenvolvemento deste plan parcial detállanse na 

Normativa.  

Estudios de detalle 

Redactaranse para o desenvolvemento de unidades urbanas completas en solo 

urbano non consolidado (polígonos), aínda que tamén poderán redactarse para o 

desenvolvemento de plans parciais e plans especiais, conforme ao artigo 73 da 

LOUGA. 

 

O Plan Xeral delimita dous polígonos en solo urbano non consolidado a desenvolver 

mediante estudio de detalle: 

 

1 – O polígono de solo urbano non consolidado de Santa María, POL 01. 

Cunha superficie do ámbito de 12.766,77 m2 , ten un uso residencial unifamiliar, cunha 

edificabilidade de 0,30 m2/m2 e unha tipoloxía de vivenda unifamiliar en liña. O 20% 

das vivendas serán de protección pública, aínda que será posible a excensión desta 

medida se o Concello o estima oportuno. O sistema de actuación é o de 

compensación. 

 

2 – O polígono de solo urbano non consolidado de O Pozo, POL 02. 

Cunha superficie do ámbito de 13.779,71 m2 , ten un uso residencial unifamiliar, cunha 

edificabilidade de 0,30 m2/m2 e unha tipoloxía de vivenda unifamiliar en liña. O 20% 

das vivendas serán de protección pública, aínda que será posible a excensión desta 

medida se o Concello o estima oportuno. O sistema de actuación é o de 

compensación. 

 

Estes dous polígonos deberán atender ás cesións obrigadas pola lei. As condicións 

para a redacción e desenvolvemento dos polígonos detállase en Normativa. 

2.3 SOLUCIÓNS DE ORDENACIÓN DO SOLO URBANO 
 

2.3.1 O distrito de solo urbano. A previsión de crecemento residencial. 

O distrito de solo urbano. 
Cualedro é a única entidade de poboamento considerada urbana polo planteamento. 

Reúne os servizos urbanos necesarios (beirarrúas e alumeado público, 

abastecemento, saneamento, rede eléctrica e telefonía), ten un alto grado de 

equipamento público con servizo a nivel municipal, propiciado pola determinación da 

Administración –xa que alí se emprazou a Casa Consistorial- e pola posición central 

dentro do territorio, ben comunicada por varias estradas comarcais.  

 

 

Cualedro é un núcleo que se diferenza dos asentamentos rurais pola súa evolución e 

características urbanas, pero ten orixe rural. O núcleo rural tradicional de orixe está 

inserto na rede de camiños históricos identificados como camiños reais modernos. 

Emprázase no extremo do planalto, dando as costas o pequeno outeiro que precede 

ao esgrevio rebordo limián que se estende polo norte da parroquia.  

 

O núcleo tradicional é compacto, denso e de bordes pechados, as características 

propias do modelo de asentamento.  

 

Os límites do asentamento de orixe rural están no cruceiro e o camiño de borde  ao 

norte, e no cruce anterior ao forno, un punto no que converxen dous camiños de 

borde, ao sur. O seu desenvolvemento histórico tende ao norte, seguindo a traza do 

camiño a Santo André e do camiño a Penaverde. O crecemento histórico cara ao sur é 

menor, e máis recente; formalízase ao redor de conexións coas hortas, dando lugar a 

varios grupos máis frouxos.  

 

Como noutros núcleos vellos, a densificación continuada formou un rueiro miúdo e 

versátil, entre mazás pequenas e compactas. Destacan dous espazos singulares: a 

praza da fonte lavadoiro, co adro nun lateral, e o praza do cruceiro, no extremo máis 

alto. Pero igual que noutros núcleos cunha vía principal destacada, toda ela ten un alto 

valor espacial e arquitectónico.  

 

A estradas OU-1107, OU-1108 e OU-1061 producen un cruce importante situado 

tanxente ao núcleo. Xa no século XIX desenvolvíase unha feira de ámbito comarcal no 

contorno do toural. Na foto aérea do voo de 1959 xa existen as edificacións que 

formalizan o cruce de estradas comarcais ata a nova igrexa, a Casa do Concello, o 

vello Cuartel da Garda Civil, o muíño eléctrico e varias casas achegadas, unha 

ringleira de edificación auxiliar nun bordo da feira e outra ringleira que fai a transición 

entre o núcleo tradicional e a nova estrada. A Alameda, xa formalizada en 1959, 

apunta polo desenvolvemento de carácter urbano que se vai producir nas décadas 

seguintes.  

 

 

Apoiándonos nos preceptos legais de características homoxéneas, racionalidade da 

ordenación urbanística e accesibilidade da poboación ás dotacións, e utilizando como 

límites básicos a división parroquial, defínese un distrito no esquema de ordenación de 

Cualedro: 

Distrito 1: Cualedro 
 

 

Descrición e xustificación da delimitación do solo urbano: os servizos urbanísticos e a 

trama urbana. 

A delimimitación do solo urbano engloba a totalidade da trama urbana, entendida esta 

como o tecido urbano e a súa expansión e peche. 

 

O solo urbano consolidado esténdese ao longo de varias vías e estradas de distinta 

xerarquía, que teñen a característica común de contar hoxe con todos os servizos 

mínimos (abastecemento, saneamento e electricidade) e de formar parte do 

crecemento histórico, de tipo claramente lineal, pero na súa maioría tramado cara ao 

interior do territorio por pequenos grupos  de edificación.  

 

Nas áreas sen servizos mínimos, pero con viais de acceso, debe cumprirse a 

condición da consolidación. Nestes ámbitos, que teñen como límite áreas con servizos 

ou ordenanzas diferentes, os dúas terceiras partes das parcelas estarán ocupadas por 

edificación. Considérase cada parcela, a efectos desta conta, como a parcela mínima 

edificable da ordenanza que lle corresponde.  

 

O solo urbano sen servizos, e clasificado só ao abeiro deste condición, non se delimita 

en Cualedro. Ningunha porción de solo sen servizos cumpre a consolidación mínima, é 

máis, carece por completo de edificación adicada a vivenda. Isto é debido á tendencia 

tradicional á concentración e a sistemática implantación de servizos ao producirse 

unha nova edificación, o que proba a racionalización da residencia no asentamento 

tradicional e nas expansións recentes. 

  

O peche do solo urbano consolidado ten en conta a expansión que xa se produciu ao 

longo das estradas OU-1107, OU-1108 e OU-1061, e a súa xustificación remítese á 

condición de reunir os servizos urbanos mínimos.  

 

 

A capacidade do solo urbano consolidado acada as 70 novas vivendas. 

 

Nas ordenanzas reflectiranse as características de cada zona de solo urbano, ben 

diferenciadas na actualidade:  

• O asentamento rural de orixe, localizado ao norte como a cabeza do conxunto 

do núcleo urbano. Os seus límites pechados e a súa característica 

compactidade se presentan na mesma medida que nos demais núcleos rurais 

do territorio. Prevese nun cuarteiron deste ámbito unha ordenanza especial que 

facilita a xestión da recuperación integral do conxunto edificado. 

• O tecido denso que conforma o urbano tradicional, xurdido ao redor dos cruces 

das estradas e que configurou os espazos públicos urbanos de seu. É o 

resultado dun crecemento compacto e urbanizador, no que a edificación ven 

acompañada dunha certa elaboración dos espazos que rodean os 

equipamentos, Casa do Concello, pequeno comercio e bares, feira etc. en 

particular a Alameda e parque do Toural, acondicionados nun sentido 

totalmente urbano. Estas extensións, aínda que se limitan ao fronte das 

estradas con centro no cruce e o entorno do Toural, baséanse na vivenda entre 

medianeiras e acadan alturas de baixo e dúas plantas. A unifamiliar estrita 

aparece mixturada con vivenda colectiva. 

• O tecido frouxo que conforma a expansión urbana baseada na vivenda 

unifamiliar illada, e que continúa polas estradas principais á vez que rodea o 

tecido denso. Esta trama apóiase en camiños rurais e en pistas da parcelaria 

que, como rúas xa iniciadas, traban o tecido denso co territorio circundante. É 

unha formación recente baseada na vivenda unifamiliar illada, e que é común a 

todos os núcleos do territorio. En Cualedro este proceso é máis acentuado, 

tanto en número de construcións como en extensión. 

 

A delimitación de solo urbano proposta vén a recoller esta realidade, tendo como 

obxectivo principal o seu completamento e peche.   

 

Para completar e promover este completamento dando lugar a unha trama urbana rica 

defínense dúas bolsas de solo urbano non consolidado. O peche do solo urbano, pois, 

non é inmediato, nin é suficiente a aplicación da ordenanza directa, aínda que este 

será o mecanismo maioritario e lóxico. A súa consideración de núcleo urbano 

permítelle asumir un crecemento de maior entidade e máis versátil que nos núcleos 

rurais, xa que tamén a súa dinámica ao abeiro dos equipamentos e vías de 

comunicación existentes é diferente.  

 

A razón primeira do solo urbano non consolidado é unir as distintas zonas urbanas xa 

existentes, evitando baleiros ermos e encerrados, abandonados á actividade agrícola 

pero non aptos agora para a urbanización pola falta de servicios urbanísticos e vías de 

acceso. A continuidade do urbano, afondando no posible desde o crecemento lineal 

das estradas, parece apropiado no longo horizonte do Planeamento. Tendo isto en 

conta, as bolsas de solo non consolidado non se priorizan, é dicir, non son 

imprescindibles hoxe dadas as necesidades de crecemento, pero tamén enténdese 

que estas zonas se deben urbanizar sistematicamente e comprometéndose tanto na 

variedade de usos como na cesión de solo. Localízanse no entorno do asentamento 

tradicional, polo que ademais se favorecerá un contacto máis ordenado e coidadoso 

que a través da promoción individual. 

 

Os polígonos de solo urbano non consolidado son: 

1 - Polígono de solo urbano non consolidado de Santa María, POL 01. 

• Superficie do ámbito: 12.766,77 m2 

• Uso: residencial unifamiliar. 

• Edificabilidade: 0,30 m2/m2 

• Tipoloxía: vivenda unifamiliar en liña. 

• Número máximo de vivendas:17. 

• Un 20% das vivendas serán de protección pública, aínda que será posible a 

excensión desta medida se o Concello o estima oportuno. 

• Cesións sistema local:  

 espazos libres: 0401 A EL 04, 1.972,88 m2 

 equipamentos públicos: 0401 A RE 01, 826,08 m2 

• Cesión dotación sistema xeral incluído: 0401 A CEM 01, 518,85 m2 

• Sistema de actuación: compensación. 

 

2 - Polígono de solo urbano non consolidado de O Pozo, 05 01 POL 02. 

• Superficie do ámbito: 13.779,71 m2 

• Uso: residencial unifamiliar. 

• Edificabilidade: 0,30 m2/m2 

• Tipoloxía: vivenda unifamiliar en liña. 

• Número máximo de vivendas:25. 

• Un 20% das vivendas serán de protección pública, aínda que será posible a 

excensión desta medida se o Concello o estima oportuno. 

• Cesión dotacións sistema local:  

 espazos libres: 0401 A EL 05, 691,54 m2. 

 equipamentos públicos: 0401 A RE 02, 621,74 m2. 

• Cesión dotación sistema xeral adscrito: 0401 A CEM 01, 763,01 m2. 

• Sistema de actuación: compensación. 

 

O solo urbano non consolidado acada unha capacidade total de 42 novas vivendas. 

 

Capacidade residencial do distrito. 
 
TÁBOA 11: RESUMO DA SUPERFICIE CONSTRUÍDA RESIDENCIAL PROPOSTA NO DISTRITO. 
 
 m2 %

Superficie construída residencial existente  18.464 53,55

Superficie prevista no solo urbano consolidado 8.050 23,35

Superficie prevista no solo urbano non consolidado. 7.964 23,10

TOTAL 34.478 100,00

 
TÁBOA 12: RESUMO DA CAPACIDADE RESIDENCIAL PROPOSTA NO DISTRITO. 
 
 Nº vivendas %

Número de vivendas existentes. 238 68

Número de vivendas máximas previstas no solo urbano consolidado. 70 20

Número de vivendas máximas previstas no solo urbano non consolidado. 42 12

TOTAL 350 100,0

 

 

2.3.2.  Cumprimento da cesión de equipamento de sistema local no distrito de solo 

urbano de Cualedro. Límites de sostibilidade. 

Segundo o Artigo 47 da LOUGA o Plan Xeral deberá prever reservas en solo urbano 

non consolidado para as seguintes dotacións urbanísticas de sistema local: 

• Sistema local de espazos libres públicos en ámbitos de uso residencial: 

10m2/100 m2 edificables ou como mínimo o 10% da superficie total do 

ámbito. 

• Sistema local de equipamentos en ámbitos de uso residencial: 5 m2/100 

m2 edificables. 

 

O solo urbano non consolidado de Cualedro cumpre sobradamente cas dotacións 

mínimas esixidas pola LOUGA, tal e como se expresa na seguintes táboa. 

 
TÁBOA 13: CUMPRIMENTO DOS ESTÁNDARES DE SISTEMA LOCAL NO SOLO URBANO NON CONSOLIDADO DE 
CUALEDRO. 

Cualedro Superficie do ámbito 
Superficie 
edificable 

m2 espazos 
libres 

públicos de 
SL 

m2 estándar de 
espazos libres 
públicos de SL 

m2 
Equipamento 

de SL 

m2 estándar de 
Equipamento de 

SL 

POL 01 Santa María 12.766,77 3.830,03 1.972,88 10% do ámbito 

ou 18m2/100m2 

constr. 

826,08 
10m2/100m2 

constr. 
POL 02 O Pozo 13.779,71 4.133,91 691,54 621,74 

Total 26.546,48 7.963,94 2.664,42 2.654,64 1.447,82 593 

 

 
TÁBOA 14: ESPAZOS LIBRES DE SISTEMA LOCAL NO SOLO URBANO DE CUALEDRO. 
 
CÓDIGO DENOMINACION NÚCLEO TIPO OBTENCIÓN DO SOLO SUP (M2)
04 01 A EL 01 Praza da Igrexa Vella Cualedro Zona libre Obtido 499
04 01 A EL 02 Praza da Molinera Cualedro Zona libre Obtido 2.570
04 01 A EL 03 Praza da Casa do Concello Cualedro Zona libre Obtido 1.516
04 01 A EL 04 Zona libre do polígono POL 01 Cualedro Zona libre Cesión 1.973
04 01 A EL 05 Zona libre do polígono POL 02 Cualedro Zona libre Cesión 692
 TOTAL    7.254,99
 

O Plan Xeral contempla un total de 8.593 m2 de dotación de sistema local de espazos 

libres para o Distrito de Cualedro. 

TÁBOA15: EQUIPAMENTOS DE SISTEMA LOCAL NO SOLO URBANO DE CUALEDRO. 
 
CÓDIGO DENOMINACION NÚCLEO OBTENCIÓN DO SOLO SISTEMA SUP (M2)

04 01 A CUL 01 Rehabilitación de Igrexa Vella 
coma Sala multimedia Cualedro Cesión / expropiación Local 373

04 01 A RE 01 Reserva equipamento POL 01 Cualedro Cesión Local 826
04 01 A RE 02 Reserva equipamento POL 02 Cualedro Cesión Local 622
 TOTAL    1.821
 

 

 
TÁBOA16: RESERVAS DOTACIONAIS DE SISTEMA LOCAL NO SOLO URBANO DE CUALEDRO. 
 
CÓDIGO DENOMINACION NÚCLEO TITULARIEDADE SUP (M2)
04 01 RE 01 Forno Cualedro Veciñal 102
04 01RE 02 Escola Cualedro Municipal 298
 TOTAL   400

2.4. SOLUCIÓNS DE ORDENACIÓN DOS NÚCLEOS RURAIS 
 

2.4.1. A ordenación dos núcleos rurais. 

Teñen a cualificación de núcleos rurais os asentamentos tradicionais nos que a súa 

actividade xira ao redor da economía rural. Os núcleos rurais tradicionais non só 

aparecen como centros da vida rural na súa orixe; na actualidade persiste este 

carácter, debido en gran medida a baixa incidencia doutras dinámicas económicas.  

 

As actividades agropecuarias atópanse en distintos niveis de intensidade, que van do 

abandono e o deterioro do agro e dos montes á pervivencia da agricultura tradicional e 

o pastoreo, acompañadas dunha mecanización moderada e dunha baixa implantación 

de granxas.  

 

En calquera caso, o modelo de asentamento tradicional ten unha fonda pegada, como 

puido comprobarse polo estado dos sistemas de explotación tradicionais e pola 

conservación das estruturas de poboamento. Ademais desta realidade, observáronse 

tanto a potencialidade produtiva dos eidos como a reserva de edificación que supoñen 

os núcleos tradicionais, é dicir, as vantaxes de aproveitar algunhas trazas dun sistema 

tradicional fondamente arraigado e evolucionado.  

 

 

Segundo a Art.13.1 do Cap. II da LOUGA 9/02 defínese o núcleo rural como aqueles 

terreos que “manifesten a imbricación racional do núcleo co medio físico onde se 

sitúa”. A relación dos núcleos de Cualedro co medio físico é tal, desde a súa orixe ata 

hoxe, que deben entenderse como centros para a vida vencellada á explotación do 

territorio. Loxicamente, están preparados para acoller unha gran diversidade de usos – 

á maneira de pequenas vilas-, relacionados cos servicios, con talleres e pequenas 

actividades de transformación, comercio,turismo etc, ademais do de vivenda, pero non 

debe esquecerse a súa necesaria relación coas actividades rurais.  

 

Nesta definición encádranse con facilidade todos os núcleos do territorio, agás 

Cualedro. Estes asentamentos están recoñecidos como entidades no Nomenclátor do 

2004: 

• Parroquia de Santa María de Atás: Atás, As Estibadas e As Corvaceiras  

• Parroquia de San Bartolomeu de Baldriz: Baldriz e As Mercedes 

 

• Parroquia de San Roque de Carzoá: Carzoá 

 

• Parroquia de San Salvador da Xironda : A Xironda e A Pedrosa 

 

• Parroquia de Santa María de Lucenza: Lucenza e A Saceda 

 

• Parroquia de Santa Baia de Montes: Lamas, Montes e San Martiño 

 

• Parroquia de San Martiño de Rebordondo: Pena Verde e Rebordondo 

 

• Parroquia de Santa María de San Millao: San Millao 

 

• Parroquia de Santiago de Vilela: Lamalonga, Moimenta e Vilela 

 

 

O solo de núcleo rural tradicional. 
O sistema tradicional presente no territorio produciu grandes núcleos moi 

concentrados, polo que os asentamentos teñen unha orixe e uns crecementos 

históricos condicionados pola compacidade, pechados ao exterior e claramente 

diferenciados dos eidos cultivados, das veigas e dos montes. A forma e límites dos 

núcleos tradicionais pódese apreciar a simple vista, apoiados en camiños de 

comunicación históricos, en camiños de borde e de acceso ás agras, en espazos de 

airas e palleiras e nos cerrumes dos propios eidos.  

 

Núcleo a núcleo realizouse unha análise morfolóxica da evolución de cada un, 

relacionándoa coa topografía e o uso dos terreos que o rodean.   

 

 

De acordo coa LOUGA 9/02, o solo de núcleo rural delimítase tendo en conta a 

morfoloxía e tipoloxías propias do núcleo e segundo o modelo de asentamento 

tradicional do que forma parte. A delimitación trázase polo parcelario e polas pegadas 

físicas existentes, como camiños, regatos e cómaros. Cada ámbito delimitado ten 

unha consolidación pola edificación superior ao 50%. 

 

A edificación de vivenda vén acompañada de galpóns e construcións auxiliares 

adosadas formando un conxunto moi compacto de ringleiras e mazás entre un rueiro 

miúdo.  

 

A media de consolidación é do 82,2%. O 70% dos 19 núcleos rurais ten unha 

consolidación superior ao 80%, e un 42% dos núcleos supera o 90%. Xironda e San 

Millao, con consolidacións do 95,2% e do 95,8%, son os núcleos máis compactos. 

Lamalonga e As Corvaceiras presentan conxuntos edificados notablemente máis 

esponxados ca media, cun 60% e un 50% de consolidación. 

 
TÁBOA 17: CONSOLIDACIÓN DOS NÚCLEOS TRADICIONAIS DO TERMO MUNICIPAL. 
 
 Vivenda existente Capacidade de nova vivenda dentro 

dos núcleos tradicionais* 
% consolidación

Atás 87 7 92,0

As Corvaceiras  5 2 50,0

As Estibadas  48 11 77,1

Baldriz 47 10 78,7

As Mercedes 20 2 90,0

Carzoá 66 4 93,9

A Xironda 237 10 95,8

A Pedrosa  76 18 76,3

Lucenza 127 8 93,7

A Saceda  93 8 91,4

Lamas 31 8 74,2

Montes 169 17 89,9

San Martiño 53 17 67,9

Penaverde 99 11 87,9

Rebordondo 72 8 88,9

San Millao 126 6 95,2

Lamalonga 6 3 60,0

Moimenta 13 4 69,2

Vilela 66 8 90,9

TOTAL 1.441 162 
 

Fonte: INE, Censo 2001. Elaboración propia. 

* Non inclúe a substitución de ruínas nin edificación auxiliar nin a recuperación de vivenda existente 

As construcións que quedan fóra dos núcleos tradicionais, se exceptuamos os fornos e 

muíños, son recentes (sobre todo últimos trinta anos) e obedecen a unha tipoloxía e 

implantación no territorio ben diferenciadas do conxunto tradicional. O límite entre o 

núcleo tradicional e a extensión –entendida como a construción que se realiza ou pode 

realizarse fóra del- é, polo tanto, moi clara. 

 

En case todos os núcleos a construción segue pautas de continuidade ao longo do 

tempo, mantendo as características básicas da tipoloxía e suxeitas a un rueiro miúdo e 

abundante, que trama todo o núcleo. Por isto, a ordenación é simple: ven a resaltar a 

homoxeneidade do tecido, tanto das construcións como dos baleiros, e atende a 

manter e adaptar a continuidade histórica da estrutura tradicional.  

 

A ordenación articúlase mediante unha ordenanza de edificación.  

 

A ordenanza de núcleo rural tradicional, Ordenanza 4, ten  a finalidade de protexer a 

estrutura tradicional, e por iso a propia edificación tradicional, e promover a 

rehabilitación como a actividade edificatoria normal. Aplícase sobre todos os núcleos 

rurais, xa que en todos danse condicións morfolóxicas e tipolóxicas comúns.  

 

Unha representación detallada (ocupación en planta e altura) da nova edificación e a 

indicación da ruína sen valores patrimoniais (e polo tanto substituíble) complementa a 

ordenanza proposta, o que ten expresión gráfica no plano de ordenación.  

 

 

O solo de extensión de núcleo rural. 
A extensión de núcleo rural plantéase como o solo lindante co núcleo tradicional e no 

que se desenvolveu nova vivenda unifamiliar. A extensión procura recoller este tipo de 

construcións á vez que as parcelas baleiras entre elas. Asóciase a unha tipoloxía e 

implantación concretas e diferenciadas da construción tradicional entre medianeiras 

dos núcleos, o que se reflicte nunha ordenanza de edificación. 

 

A extensión ven a recoñecer unha práctica edilicia basicamente allea á explotación do 

territorio, e vinculada á segunda residencia.  

Segundo a Modificación da LOUGA 12/2004, as reparcelacións nas extensións de 

núcleo rural están suxeitas ao desenvolvemento dun Plan Especial de Protección, 

Rehabilitación e Mellora do Medio Rural (PEPRMMR). Isto quer dicir que só as 

parcelas que reúnan hoxe as condicións recollidas na ordenanza (parcela mínima, 

fronte mínimo etc.) son edificables. A apertura de viario e as reparcelacións 

pospóñense á aprobación dun PEPRMMR que afecta a toda a área de extensión. 

 

Nalgúns núcleos de pequeno tamaño – Lamalonga, Moimenta, As Corvaceiras, San 

Martiño – non se delimita extensión de núcleo.  

 

Estas pequenas poboacións están moi afectadas pola crise demográfica, dun xeito 

que a súa pervivencia non está asegurada. Non precisan dun solo destinado á súa 

futura expansión, nin no pasado se produciu á vez que noutros núcleos. Todos os 

esforzos deben concentrarse na recuperación das construcións existentes evitando o 

seu abandono.  

 

Por outra parte, ocupan enclaves xeográficos que limitan un posible desenvolvemento  

e que acentúan o seu illamento fronte a outros núcleos, á vez que dificultan o acceso 

aos servizos do municipio.  

 

 

2.4.2 Solucións de acabado e diversificación de usos na estrutura tradicional: as 

ordenanzas especiais. 

A LOUGA no Art. 27 fixa como usos permitidos nos núcleos rurais, ademais do 

residencial, os comerciais, turísticos, produtivos e tradicionais ligados á vida rural, así 

como pequenos talleres, sempre e cando non se altere a estrutura morfolóxica do 

asentamento, contribuíndo a mellora do nivel de vida dos seus moradores e resultando 

compatibles co uso residencial. 

 

Dentro dos núcleos existe unha gran cantidade de edificacións que poderían acoller 

usos diferentes ao residencial familiar e que non precisan un gran consumo de 

espazo. Polo mecanismo da rehabilitación é posible reutilizar construcións nos puntos 

máis singulares dos núcleos, con boa accesibilidade e con inversións baixas. 

 

O tecido tradicional dos núcleos caracterízase pola súa homoxeneidade, marcada por 

un rueiro miúdo con edificación amontoada. A ordenanza, o deseño do espazo público 

en puntos significativos e a localización precisa da nova edificación son suficientes 

para afronta-la ordenación de todos os núcleos tradicionais, independentemente do 

seu tamaño ou particularidades arquitectónicas.  

 

Neste marco homoxéneo e compacto plantéase dotar aos núcleos de contedores de 

actividades cualificadas non residenciais mediante a rehabilitación de grupos 

edificados abandonados de interese especial. 

 

As ordenanzas especiais (OE) aplícanse a aqueles conxuntos edificados tradicionais 

que pola súa ubicación nun entorno de excepcionais valores ambientais (normalmente 

no borde das aldeas) e polo seu estado de uso (edificacións baleiras debido ao seu 

deficiente estado material, ruínas…) merecen un tratamento unitario, permitindo 

actuacións que se rexan pola posta en valor do patrimonio construído e a introdución 

de usos especiais (aloxamentos turísticos, hostalería, pequenos talleres …) no interior 

dos núcleos. 

 

O uso de vivenda admítese en todos os ámbitos, pero aínda así o obxectivo é 

introducir usos non residenciais chamando a atención sobre edificios e localizacións 

interesantes para esta fin.  

 

As condicións polas que destacan son: 

• Forman grupos de edificación relacionada entre si: ao redor dun patio privado 

ou no fondo dunha rúa, formando unha ringleira; algúns son grupos de casas e 

cortellos da mesma propiedade. 

• A súa posición ten boa accesibilidade e certa independencia, tendo preferencia 

situacións de borde. Os bordes dos núcleos foron as zonas máis propicias para 

os pequenos barrios e grupos familiares, construcións unitarias e que artellan 

espazos propios. 

• Algúns conxuntos están situados nembargantes no corazón dos núcleos e 

vólcanse en espazos públicos recoñecidos, coa idea de participar na súa 

mellora. 

• Compóñense de edificacións tradicionais con notable valor patrimonial, cos 

trazos comúns da arquitectura popular e de boa factura. 

• O seu estado actual é de abandono en distinto grao. Son grupos en mal estado 

onde a recuperación é máis necesaria e á vez pode obedecer a criterios de 

rehabilitación máis flexibles. 

• Os usos singulares que acollen deben primar a recuperación da arquitectura 

existente exemplificando unha boa práctica de rehabilitación. 

• Os usos permitidos non deben alterar o uso residencial que os rodea nin ter un 

carácter segregativo, apropiándose dos espazos libres. Pola contra, deben 

favorecer o uso público do seu entorno e mellorar o estado das prazas, rúas ou 

airas dos que participan 

 

Estas ordenanzas son unha variación da ordenanza de núcleo rural tradicional, 

Ordenanza 4. Conservan as súas determinación xerais, pero ademais detállase a 

ordenación particularmente para cada ámbito.  

 

Cada ordenanza especial ten un único ámbito de aplicación, e as súas condicións 

exprésanse nunha ficha normativa (actuacións permitidas e recomendadas, nova 

edificación, ampliacións etc) . No plano de ordenación recóllense as determinacións 

gráficas básicas (ocupación en planta e altura da nova edificación, aliñacións).  

 

Canto de arriba - Atás   OE 01 

Agra de Atás     OE 02 

As mercedes     OE 03 

Carzoá     OE 04 

Cualedro     OE 05 

Rúa Carreira Coba - Xironda   OE 06 

Grupo da horta - Pedrosa   OE 07 

Grupo da aira labrada - Pedrosa  OE 08 

Grupo en rúa interior - Pedrosa  OE 09 

Rúa Pumar - Lucenza   OE 10 

Lamas      OE 11 

Montes     OE 12 

Estrada de Flariz - San Martiño  OE 13 

Camiño da fonte - San Martiño  OE 14 

Agra de San Martiño    OE 15 

Penaverde     OE 16 

Camiño alto - Penaverde   OE 17 

Rebordondo     OE 18 

Grupo do souto - San Millao   OE 19 

Grupo da agra I - San Millao   OE 20 

Grupo da agra II - San Millao   OE 21 

Rúa sobre a agra - San Millao  OE 22 

Lamalonga     OE 23 

Grupo da fonte - Moimenta   OE 24 

Grupo do forno - Moimenta   OE 25 

 

 

2.4.3. Planeamento de desenvolvemento nos núcleos rurais. 

En Cualedro a figura do Plan Especial de Protección, Rehabilitación e Mellora do 

Medio Rural ten a finalidade de reactivar o uso residencial, promover a rehabilitación,  

preservar e poñer en valor o patrimonio e mellorar a calidade de vida dos 

asentamentos.  Para acadar estes obxectivos, os Plans Especiais de Protección, 

Rehabilitación e Mellora do Medio Rural determinarán as actuacións necesarias 

(reparcelacións, cesións obrigatorias, accións de reurbanización) así coma deberá 

resolver situacións de propiedade irregulares, como son os terreos comunais 

absorbidos pola extensión. 

 

O Plan Xeral delimita dous Plans Especiais de Protección, Rehabilitación e Mellora do 

Medio Rural: 

• PEPRMMR 01: A Xironda 

• PEPRMMR 02: Montes 

 

Os ámbitos delimitados por este tipo de planes especiais son os que aparecen 

grafados nos planos de Ordenación. As ordenanzas de aplicación serán as 

correspondentes a cada tipo de solo. 

 

Na Normativa especifícanse as condicións de cada Plan Especial de Protección, 

Rehabilitación e Mellora do Medio Rural, tanto as que rexerán antes da súa 

aprobación como os obxectivos do  mesmo. 

2.4.4.  Sistematización do equipamento local. Estándares. Cadros resumo. 

As dotacións de sistema local previstas polo Plan Xeral correspóndense, pola especial 

configuración do poboamento rural do municipio, con cada un dos núcleos rurais 

delimitados por este Documento. 

 

Neste eido cobra especial importancia a vocación de recuperación dos espazos (airas, 

soutos, tourais, etc), edificacións (fornos comunais, escolas) e elementos (fontes e 

lavadoiros) de evidente traxectoria histórica como fitos da vida comunitaria, e un dos 

cernes da calidade espacial das aldeas. 

 

Ademais o dominio público ou comunitario que hoxendía teñen estas propiedades 

facilita enormemente que pasen a formar parte do sistema local de espazos libres e 

dotacións. 

 

A continuación relacionamos as dotacións de sistema local correspondentes aos 

núcleos rurais do municipio. 

 
TÁBOA 18: SISTEMA LOCAL DE ESPAZOS LIBRES 
 
 

CÓDIGO DENOMINACION NÚCLEO CONDICIÓN SUP 
(M2)

01 01 EL 01 Zona libre da Igrexa Atás Existente  605
01 01 EL 02 Zona libre Atás Existente  248
01 01 EL 03 Praza de Victorino Núñez Atás Existente  348
01 01 EL 04 Zona libre do cruceiro Atás Existente  795
01 01 A EL 01 Toural Atás Proposto  500
01 01 A ZV 01 Zona verde da rectoral Atás Proposto   4.403
01 02 A EL 01 Zona libre da fonte As Corvaceiras Proposto  881
01 03 EL 01 Zona libre da fonte As Estibadas Existente  910
01 03 A EL 01 Aira de Abaixo As Estibadas Proposto  689
01 03 A EL 02 Aira de Arriba As Estibadas Proposto  855
02 01 EL 01 Zona libre da Igrexa Baldriz Existente  647
02 01 EL 02 Zona libre do forno Baldriz Existente  339
02 01 EL 03 Zona libre da rectoral Baldriz Existente  314
02 01 A EL 01 Souto de Baldriz Baldriz Proposto 684
02 01 A EL 02 Zona libre Baldriz Proposto 551
02 02 EL 01 Zona libre da fonte Mercedes Existente  650
02 02 EL 02 Zona libre da escola Mercedes Existente  184
02 02 ZV 01 Paseo fluvial do río Baldriz Mercedes Existente 5.639
03 01 EL 01 Zona libre da Igrexa Carzoá Existente 854
03 01 EL 02 Zona libre da escola Carzoá Existente 217
03 01 A EL 01 Zona libre das penas Carzoá Proposto 1.009
03 01 A ZV 01 Zona verde Carzoá Proposto 2.430
05 01 EL 01 Praza da fonte A Xironda Existente 947
05 01 EL 02 Praza da Picota A Xironda Existente 1.524
05 01 EL 03 Aira dos vintes A Xironda Existente 953
05 01 EL 04 Aira de pedra A Xironda Existente 1.680
05 01 EL 05 Zona libre da escola A Xironda Existente 2.099

05 01 ZV 01 Área recreativa A Xironda Existente 2.862
05 01 A EL 01 Praza Nova na estrada de S Millao A Xironda Proposto 1.915
05 01 A ZV 01 Contorno do Campo de Fútbol A Xironda Proposto 7.171
05 01 A ZV 02 Zona verde da Fonte da Ola A Xironda Proposto 10.196
05 02 EL 01 Praza do cruceiro A Pedrosa Existente 997
05 02 EL 02 Praza da escola A Pedrosa Existente 1.734
05 02 EL 03 Praza de arriba A Pedrosa Existente 346
06 01 EL 01 Praza da Penela Lucenza Existente 694
06 01 EL 02 Zona libre da fonte Lucenza Existente 133
06 01 EL 03 Zona libre do Pumar Lucenza Existente 887
06 01 EL 04 Zona libre do cruceiro Lucenza Existente 400
06 01 A ZV 01 Zona verde da Fonte Meniña Lucenza Proposto 5.166
06 02 EL 01 Praza da fonte A Saceda Existente 336
06 02 EL 02 Praciña da fonte A Saceda Existente 250
06 02 EL 03 Zona libre da casa do pobo A Saceda Existente 1.332
06 02 EL 04 Zona libre da igrexa A Saceda Existente 305
06 02 EL 05 Zona libre do lavadoiro A Saceda Existente 154
06 02 A EL 01 Zona libre do cemiterio A Saceda Proposto 2.377
06 02 A EL 02 Zona libre da fonte do tío Esteban A Saceda Proposto 2.012
07 01 EL 01 Praza da fonte Lamas Existente 357
07 01 A ZV 01 Zona verde da igrexa Lamas Proposto 1.647
07 02  EL 01 Praza da fonte Montes Existente 697
07 02 EL 02 Zona libre da escola Montes Existente 1.893
07 02 EL 03 Aira de Montes Montes Existente 701
07 02 EL 04 Souto de Montes Montes Existente 1.455
07 02 A EL 03 Zona libre do cemiterio Montes Proposto 1.404
07 02 A ZV 01 Souto de Montes Montes Proposto 3.396
07 03 EL 01 Campo da festa San Martiño Existente 530
07 03 EL 02 Zona libre da fonte San Martiño Existente 183
07 03 A EL 03 Zona libre do lavadoiro San Martiño Proposto 791
07 03 A EL 04 Souto San Martiño Proposto 2.496
08 01 EL 01 Praza Penaverde Existente 502
08 01 EL 02 Zona libre do lavadoiro Penaverde Existente 409
08 01 A EL 03 Zona libre do Camiño Penaverde Proposto 1.346
08 02 EL 01 Área recreativa Rebordondo Existente 462
08 02 A EL 01 Zona libre da alberca Rebordondo Proposto 639
08 02 A EL 02 Zona libre da rectoral Rebordondo Proposto 399
08 02 A ZV 01 Zona verde Rebordondo Proposto 5.091
09 01 EL 01 Zona libre do forno San Millao Existente 237
09 01 EL 02 Zona libre das escolas San Millao Existente 999
09 01 EL 03 Praza San Millao Existente 467
09 01 A EL 01 Zona libre San Millao Proposto 1.517
09 01 A EL 02 Zona libre do souto San Millao Proposto 985
10 01 A EL 01 Zona libre do forno Lamalonga Proposto 280
10 02 EL 01 Praza do cruceiro Moimenta Existente 137
10 02 A EL 01 Zona libre do forno Moimenta Proposto 628
10 03 EL 01 Praza da rectoral Vilela Existente 502
10 03 EL 02 Campo da festa Vilela Existente 2.035
10 03 A EL 01 Zona libre da rectoral Vilela Proposto 652
 
 

O sistema local de espazos libres e zonas verdes existente nos núcleos rurais é de 

40.482 m2; este sistema refórzase cunha proposta de 58.849 m2, chegándose ao total 

de 99.331 m2 despois do Plan, acadándose un estándar de sistema local de espazos 

libres nos núcleos rurais de 54,13 m2/habitante. 

TÁBOA 19: EQUIPAMENTOS SOCIOCULTURAIS DE SISTEMA LOCAL 
 
 
CÓDIGO DENOMINACION NÚCLEO CONDICIÓN SUP (M2)
01 01 SC 01 Club 3ª Idade S. Bento Atás Existente 70
01 01 A SC 01 Centro sociocultural Atás Proposto 621
01 02 A SC 01 Centro sociocultural As Corvaceiras Proposto 33
01 03 A SC 01 Centro sociocultural As Estibadas Proposto 687
02 02 SC 01 Casa do pobo Mercedes Existente 50
02 02 A SC 01 Centro sociocultural Mercedes Proposto 138
02 02 A SC 02 Centro sociocultural 2 Mercedes Proposto 37
02 01 SC 01 Casa do pobo Baldriz Existente 50
02 01 A SC 01 Centro sociocultural Baldriz Proposto 618
03 01 SC 01 Casa do pobo Carzoá Existente 58
03 01 A SC 01 Centro sociocultural Carzoá Proposto 621
05 01 SC 01 Asociación de mulleres rurais A Xironda Existente 30
05 01 SC 02 Casa do pobo A Xironda Existente 305
05 01 A SC 01 Centro sociocultural A Xironda Proposto 563
05 02 SC 01 Casa do pobo A Pedrosa Existente 977
05 02 A SC 01 Centro sociocultural A Pedrosa Proposto 977
06 01 SC 01 Casa do Pobo Lucenza Existente 679
06 01 A SC 01 Centro sociocultural Lucenza Proposto 337
06 02 SC 01 Casa do pobo A Saceda Existente 457
07 02 SC 01 Casa do pobo Montes Existente 152
07 02 A SC 01 Centro sociocultural Montes Proposto 500
07 03 SC 01 Casa do pobo San Martiño Existente 475
07 03 A SC 01 Centro sociocultural San Martiño Proposto 475
08 01 SC 01 Casa do pobo Penaverde Existente 184
08 02 A SC 01 Centro sociocultural Rebordondo Proposto 698
09 01 SC 01 Casa do pobo San Millao Existente 67
09 01 A SC 01 Centro sociocultural San Millao Proposto 901
10 02 A SC 01 Centro sociocultural Moimenta Proposto 367
10 03 SC 01 Casa do pobo (Escola) Vilela Existente 97
10 03 A SC 01 Centro sociocultural Vilela Proposto 87
 TOTAL 11.311
 
 
 
 
TÁBOA 20: EQUIPAMENTOS DEPORTIVOS DE SISTEMA LOCAL 
 
 
CÓDIGO DENOMINACION NÚCLEO CONDICIÓN SUP (M2)
01 03 DEP 01 Campo de fútbol As Estibadas Existente 11.974
05 01 DEP 01 Campo de fútbol A Xironda Existente 4.564
05 01 A DEP 02 Mellora do campo de fútbol A Xironda Proposto 4.564
06 01 DEP 01 Campo de fútbol Lucenza Existente 3.169
06 01 DOT 01 Velatorio Lucenza Existente 155
07 02 DEP 01 Campo de fútbol Montes Existente 3.648
07 02 A DEP 01 Pistas deportivas Montes Proposto 2.988
09 01 DEP  01 Cancha deportiva San Millao Existente 10.583
 TOTAL  41.645

TÁBOA 21: EQUIPAMENTOS DOTACIONAIS DE SISTEMA LOCAL 
 
 
CÓDIGO DENOMINACION NÚCLEO CONDICIÓN SUP (M2)
01 01 DOT 01 Velatorio Atás Existente 42
01 03 DOT 01 Velatorio As Estibadas Existente 83
02 01 DOT 01 Forno Baldriz Existente 37
02 02 DOT 01 Velatorio Mercedes Existente 93
03 01 DOT 01 Forno Carzoá Existente 33
05 01 DOT 01 Forno A Xironda Existente 197
05 01 DOT 02 Velatorio A Xironda Existente 197
05 02 DOT 01 Forno A Pedrosa Existente 83
06 01 DOT 01 Velatorio Lucenza Existente 155
06 02 DOT 01 Forno A Saceda Existente 84
07 01 DOT 01 Forno Lamas Existente 49
07 03 DOT 01 Forno San Martiño Existente 48
08 01 DOT 01 Forno Penaverde Existente 445
08 02 DOT 01 Forno Rebordondo Existente 33
09 01 DOT 01 Forno San Millao Existente 84
 TOTAL 1.663
 
 
 
TÁBOA 22: EQUIPAMENTOS DOCENTES DE SISTEMA LOCAL 
 
 
CÓDIGO DENOMINACION NÚCLEO CONDICIÓN SUP (M2)
05 01 E 01 Escola A Xironda Existente 336
 TOTAL 336
 
 

 
TÁBOA 23: EQUIPAMENTOS RELIXIOSOS DE SISTEMA LOCAL 
 
 
CÓDIGO DENOMINACION NÚCLEO CONDICIÓN SUP (M2)
01 01 R 01 Igrexa de Sta. María Atás Existente 335
01 01 R 02 Capela da Fonte da Saude Atás Existente 212
01 01 R 03 Casa Rectoral Atás Existente 621
01 03 R 01 Igrexa As Estibadas Existente 181
02 01 R 01 Igrexa de S. Bartolomeu Baldriz Existente 126
02 01 R 01 Casa Rectoral Baldriz Existente 618
02 02 R 01 Igrexa Mercedes Existente 105
03 01 R 01 Igrexa parroquial Carzoá Existente 296
05 01 R 01 Igrexa parroquial de S. Salvador A Xironda Existente 1.207
05 01 R 02 Capela A Xironda Existente 118
06 00 R 02 Capela de Sta. Marta Diseminado Existente 357
06 01 R 01 Igrexa parroquial de Sta. María Lucenza Existente 812
06 02 R 01 Igrexa de Sta. María A Saceda Existente 208
07 01 R 01 Igrexa Lamas Existente 445
07 02 R 01 Capela do cemiterio Montes Existente 68
07 02 R 02 Igrexa parroquial de Sta, Baia Montes Existente 1.193
07 03 R 01 Igrexa San Martiño Existente 258
08 01 R 01 Igrexa de San Pedro Penaverde Existente 356
08 02 R 01 Igrexa parroquial de S. Martiño Rebordondo Existente 104
09 01 R 01 Igrexa paroquial de Sta. María San Millao Existente 480
10 02 R 01 Igrexa Moimenta Existente 210
10 03 R 01 Igrexa parroquial de Santiago Vilela Existente 311
 TOTAL 8.621

TÁBOA 24: TANATORIOS DE SISTEMA LOCAL 
 
CÓDIGO DENOMINACION NÚCLEO CONDICIÓN SUP (M2)
05 02 TAN 01 Tanatorio A Pedrosa Existente 518
 TOTAL 518
 
 
 
TÁBOA 26: RESERVAS DOTACIONAIS DE SISTEMA LOCAL 
 
CÓDIGO DENOMINACION NÚCLEO CONDICIÓN SUP (M2)
01 01 RE 01 Forno Atás Existente 37
01 02 RE 01 Forno As Corvaceiras Existente 33
01 03 RE 01 Escola As Estibadas Existente 415
02 02 RE 01 Forno Mercedes Existente 168
04 01 RE 01 Forno Cualedro Existente 102
04 01RE 02 Escola Cualedro Existente 298
04 01RE 03 Casa dos mestres Cualedro Existente 538
04 01RE 04 Igrexa vella Cualedro Existente 371
05 01 RE 01 Casa Rectoral A Xironda Existente 563
06 01 RE 01 Forno Lucenza Existente 32
06 01 RE 02 Casa rectoral Lucenza Existente 337
07 02 RE 01 Casa Rectoral Montes Existente 500
09 01 RE 01 Escola San Millao Existente 136
10 01 RE 01 Forno Lamalonga Existente 280
10 02 RE 01 Forno Moimenta Existente 271
10 02 RE 02 Escola Moimenta Existente 367
10 03 RE 01 Forno Vilela Existente 43
10 03 RE 02 Rectoral Vilela Existente 87
 TOTAL 4.578
 

 

O sistema local de equipamentos existente nos núcleos rurais é de 63.154 m2; este 

sistema refórzase cunha proposta de 24.785 m2, chegándose ao total de 87.939 m2 

despois do Plan, acadándose un estándar de sistema local de equipamentos nos 

núcleos rurais de 47,92 m2/habitante, distribuído do seguinte xeito: 

• 19,08 m2/hab. de equipamento de dotacional, sociocultural e multiusos 

• 20,45 m2/hab. de equipamento deportivo  

• 5,59 m2/hab. de equipamento relixioso. 

• 0,28 m2/hab. de tanatorios 

• 2,52 m2/hab. de reservas dotacionais sen uso asignado. 

 

Estes equipamentos propostos plantéanse sobre a base do patrimonio municipal xa 

existente, correspondendo tan só 13.542 m2 (15,40 % do total) a solo pendente de 

obter mediante expropiación ou cesión dos particulares.  

2.4.5 As infraestruturas de sistema local nos núcleos rurais  

 

Actuacións no sistema local viario. 

Planteanse actuacións de mellora e completación da rede viaria do Concello, en 

especial os enlaces e a rede viaria de menor xerarquía. 

 

Propóñense as seguintes actuacións: 

 
CÓDIGO NOME 

0 28 A V 01 Mellora do acceso a Lamalonga 

0 28 A V 02 Mellora do firme da estrada de Baltar 

0 28 A V 03 Mellora do firme da estrada Cualedro - Lamas 

0 28 A V 04 Variante ao xiro da estada de Baltar en Cualedro 

0 28 A V 05 Mellora das travesías da estrada Lamas – San Martiño 

 

 

Actuacións no sistema viario histórico e tradicional 

Plantéase a recuperación das vías históricas de maior entidade, especialmente a 

concreción no trazado e o dimensionado, firme e sinalización de aqueles camiños que, 

polas súas características ambientais, culturais e etnográficas, teñen algún tipo de 

protección segundo o disposto no Catálogo de Patrimonio. 

 

Estes camiños históricos son:  

• A Vía da Prata ao seu paso polo termo municipal (SREP Patrimonio) 

• Camiño variante da Vía da Prata entre Guimarei e Reordondo por A 

Venda 

• Camiño variante da Vía da Prata entre Pena Verde e Viladerei ata o 

límite municipal por As Corvaceiras 

• Camiño Real de Montalegre – Vilar de Perdizes – A Xironda – Lucenza 

• Camiño do Pumar que delimita a aldea de Lucenza e a súa Agra, no 

borde sur da aldea. 

• Camiños incluídos nos ámbitos de elementos naturais e paisaxísticos 

catalogados. 

Propóñense as seguintes actuacións: 

• Recuperación, mellora e sinalización do Camiño variante da Vía da 

Prata entre Guimarei e Reordondo por A Venda 

• Recuperación, mellora e sinalización do Camiño variante da Vía da 

Prata entre Pena Verde e Viladerei ata o límite municipal por As 

Corvaceiras 

• Recuperación, mellora e sinalización do Camiño Real de Montalegre – 

Vilar de Perdizes – A Xironda – Lucenza 

• Recuperación, mellora e sinalización do Camiño do Pumar que delimita 

a aldea de Lucenza e a súa Agra, no borde sur da aldea. 

• Recuperación, mellora e sinalización do Camiños incluídos nos ámbitos 

de elementos naturais e paisaxísticos catalogados. 

 

 

Actuacións no rueiro  
Con carácter xeral propóñense actuacións encamiñadas á recuperación da riqueza do 

rueiro dos núcleos, consistentes na repavimentación de case tódalas rúas do Concello 

usando materiais máis adecuados ás características dos asentamentos: facilitar o 

drenaxe, mimar os encontros co casarío e especialmente cos elementos patrimoniais, 

permitir a recuperación de soutos e parras, facilitar a colocación e rexistro de 

elementos de control das redes de subministro, etc. O alto custe destas actuacións 

recomenda priorizar a intervención nas rúas principais para logo continuar polas 

adxacentes. 

 

 

Actuacións no ciclo da auga. 

Dada a importancia das infraestruturas do ciclo da auga (abastecemento, saneamento 

e depuración) proponse unha Actuación Municipal Integral en materia de 

Infraestruturas Hidráulicas, encamiñada a coordinar as distintas actuacións neste 

senso, así coma a realizar un estudio integral das condicións de partida destas redes. 

 

ACTUACIÓNS NO ABASTECEMENTO 

Como medidas xerais, abordarase a potabilización en todos os núcleos, así como a 

colocación de contadores. Isto mellorará substancialmente a xestión do recurso auga, 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

60 
 

especialmente no verán. 

 

Con respecto ás conducións, deberase solucionar a accesibilidade a chaves de paso e 

demais elementos de control. Isto conseguirase ao repavimentar as rúas e devolverlles 

a súa cota orixinaria. 

 

Propóñense as seguintes actuacións: 

• Instalación de contadores nos núcleos de: As Corvaceiras, Baldriz, A 

Saceda, Lamas, Montes, San Martiño, Rebordondo e Lamalonga. 

• Potabilización nos núcleos de: Atás, As Corvaceiras, Baldriz, As 

Mercedes, Carzoá, A Xironda, A Pedrosa, A Saceda, Lamas, Montes, 

San Martiño, Rebordondo, Lamalonga, Moimenta e Vilela. 

• Instalación de infraestrutura para o servizo de abastecemento de auga 

do solo urbanizable de Lamas. 

 

ACTUACIÓNS NO SANEAMENTO  

Coma sucede co abastecemento, deberase solucionar a accesibilidade aos pozos de 

rexistro así como a colocación de sumidoiros e mellora dos existentes.  

 

ACTUACIÓNS NA DEPURACIÓN 

As condicións xeográficas do territorio municipal (núcleos bastante alonxados, ámbitos 

orográficos propios a cada aldea...) fan aconsellable o mantemento do carácter 

autónomo da infraestrutura de saneamento e depuración existente. As problemáticas 

condicións de mantemento e dimensionado dos elementos de depuración (fosas 

sépticas) lévanos a propor sistemas mixtos destas fosas e elementos pasivos de 

lagunaxe en tódalas aldeas agás as de menor tamaño: Lamalonga, Corvaceiras, 

Moimenta e As Mercedes. 

 

Estas instalacións constarán en todo casos de tres estanques, dimensionado o 

primeiro deles a razón de 5 m2/habitante e os outros dous a razón de 2,5 m2/habitante 

cada un. 

 

O Plan Xeral prevé as reservas de solo para tal fin. 

 

Nos núcleos de maior porte, A Xironda e Montes, prevese a colocación de 

depuradoras compactas semellantes ás de Cualedro. 

 

Considérase prioritaria a colocación das depuradoras compactas e destes sistemas 

mixtos con lagunaxe naqueles núcleos de maior tamaño e tamén nos que se detectan 

peores condicións de servizo na actualidade: Penaverde, Atás, Carzoá, Rebordondo, 

Estibadas e Lucenza. 

 

Propóñense as seguintes actuacións: 
CODIGO TIPOLOXÍA SITUACIÓN 

0101 AMIMIH 01 Fosa séptica + lagunaxe Atás 

0102 AMIMIH 01 Substitución fosa séptica As Corvaceiras 

0103 AMIMIH 01 Fosa séptica + lagunaxe As Estibadas 

0201 AMIMIH 01 Fosa séptica + lagunaxe Baldriz 

0202 AMIMIH 01 Substitución fosa séptica Mercedes 

0301 AMIMIH 01 Fosa séptica + lagunaxe Carzoá 

0501 AMIMIH 01 Depuradora compacta A Xironda 

0501 AMIMIH 02 Colector A Xironda Norte A Xironda 

0502 AMIMIH 01 Fosa séptica + lagunaxe A Pedrosa 

0601 AMIMIH 01 Fosa séptica + lagunaxe Lucenza 

0602 AMIMIH 01 Fosa séptica + lagunaxe A Saceda 

0700 AMIMIH 01 Depuradora compacta SUND Lamas 

0701 AMIMIH 01 Fosa séptica + lagunaxe Lamas 

0702 AMIMIH 01 Depuradora compacta Montes 

0702 AMIMIH 02 Colector Montes Sur Montes 

0702 AMIMIH 03 Bombeo Montes Norte Montes 

0703 AMIMIH 01 Fosa séptica + lagunaxe San Martiño 

0801 AMIMIH 01 Fosa séptica + lagunaxe Rebordondo 

0802 AMIMIH 01 Fosa séptica + lagunaxe Penaverde 

0901 AMIMIH 01 Fosa séptica + lagunaxe San Millao 

1001 AMIMIH 01 Substitución fosa séptica Lamalonga 

1002 AMIMIH 01 Substitución fosa séptica Moimenta 

1003 AMIMIH 01 Fosa séptica + lagunaxe Vilela 

 

ACTUACIÓNS NAS FONTES 

Planearanse medidas de recuperación e mantemento do conxunto de fontes e 

lavadoiros do Concello. Dado que moitas están no catálogo de patrimonio, atenderase 

ás recomendacións alí contidas á hora de abordar as obras. Prestarase especial 

atención a urbanización do seu entorno como espazos públicos de calidade para a 

vida nos núcleos. 

2.4.6 Ordenación detallada dos núcleos rurais 

 

Atás. 

Descrición  
Ocupa unha lixeira espiña interfluvial, situándose no interior dos terreos cultivables.  

 

A agra de cortiñas sitúase baixo un forte zócalo, sobre o que se asenta a aldea. A 

paisaxe que conforman as hortas é de microparcelas, construídas con muros e 

bancais. Están separadas da aldea polo Regato do Porto e polo forte desnivel que 

produce o outeiro.  

 

É un poboamento de tamaño medio – 3,9 ha.-  con 293 edificacións das que 139 están 

dedicadas a vivenda. No lado sur, é dicir, nas costas do núcleo e ao borde do outeiro, 

aparecen unhas dez novas vivendas, todas elas, a excepción do cruce xunto ao 

cemiterio, dos últimos trinta anos. A densidade do núcleo tradicional é de case 24 

viv/ha. O edificado supón o 38% da superficie do núcleo. 

 

Atás é un núcleo compacto e pechado, atravesado de norte a sur polo Camiño de 

Santiago. 

 

O núcleo tradicional desenvólvese do lado leste do Camiño, ata a agra. No rueiro 

miúdo que o conforma distínguense tres rúas longas e o camiño en contacto coas 

cortiñas que bordea o núcleo. As vías principais cosen varios espazos formalizados 

como prazas: a chamada Praza V.Núñez, o toural -un baleiro degradado- e o cruce 

fronte ao adro e fronte á Rectoral.  

 

Aparecen dous barrios pechando o núcleo tradicional: un ao norte, por riba da igrexa, 

que ocupa un bordo marcado polo forte desnivel sobre o rego; o segundo barrio 

sitúase ao sur do toural, e fórmano a Rúa Cabrera e a súa paralela.  

 

Os límites naturais do núcleo, e os eidos cultivables que os rodean, impediron que o 

núcleo poidera produtorse cara ao norte e ao leste. O Camiño de Santiago chega a 

estrada nacional N-525, polo que serve de apoio á expansión recente do núcleo. 

 

As unifamiliares recentes construídas nesta zona, entre a alberca e o cruce coa 

Nacional, supoñen unhas dez vivendas. 

 

Por último, a estrada nova a Vila de Rei –que parte do cruce da rectoral ou Rúa 

Cruceiro- xera un posible punto de expansión. A escola sitúase á beira da estrada a 

uns 150m da rectoral. Aparecen varias edificacións preto do núcleo –das que unha é 

unha vivenda- pero trátase dunha zona baixa, próxima a unha corrente de auga e 

situada nun plano bastante inferior ao asentamento tradicional.  

 

 

Límites físicos da delimitación 
A delimitación do núcleo rural tradicional cínguese a límites físicos, xa que a 

localización do núcleo tradicional de Atas está moi limitada pola topografía. Isto 

determina, por usos do solo e orografía, uns límites claros.  

 

O borde leste, en contacto coa agra, queda limitado polo camiño exterior do pobo. O 

borde norte e noroeste quedan definidos polo forte desnivel provocado polo outeiro 

(sobre o que se sitúa o barrio alto) e pola finca da rectoral. O cómaro da rectoral está 

en parte remarcado por un camiño. Os lados sur e suroeste do núcleo tradicional, que 

se entregan a un entorno de topografía  máis lene, delimitáronse tendo en conta o 

tecido tradicional, é dicir, a presenza da estrutura tradicional fronte á nova, esta 

baseada na vivenda unifamiliar illada de gran tamaño. Polo sur, considérase a praza 

da alberca como o elemento de entrada no pobo, e o seu límite tradicional. A rúa 

Cabrera marca a división entre a vella tipoloxía e a nova. Na beira suroeste 

incorpóranse espazos baleiros (airas ou similares) en fondo de saco como parte do 

núcleo tradicional, a pesar da existencia de novos galpóns agrícolas de gran tamaño. 

Estes espazos forman as costas do núcleo, pese a súa disposición irregular.  

 

A delimitación da expansión de núcleo ten en conta a necesidade de crecemento do 

núcleo, as condicións topográficas, a accesibilidade e os servizos existentes.  Unha 

vez definidos os bordes do núcleo tradicional cos solos protexidos que o rodean, 

aparecen dúas liñas de crecemento, ambas xa iniciadas: a estrada a Vila de Rei e a 

estrada-Camiño de Santiago en dirección á N-525. Estas liñas apóianse en dúas vías 

apropiadas á expansión, de sección mínima asumible e servizos básicos.   

 

Na zona en dirección á N-525 esgótase o límite de 200 m desde a delimitación do 

núcleo tradicional. Consolídase unha área de crecemento que conta actualmente con 

10 vivendas. 

 

Na zona da estrada a Vila de Rei defínese un límite de 100 m, xa que as súas 

condicións topográficas (a estrada parte a ladeira do outeiro) son menos favorable á 

construción. Na actualidade só existe unha vivenda e varios galpóns.  

 

 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Como na maioría dos núcleos, o tratamento do espazo público é pobre e 

indiferenciado. Centrouse nunha necesidade urxente de pavimentación que provocou 

problemas de acceso a moitas edificacións e problemas de control dos rexistros.  

 

Mediante aliñacións, defínense como espazos públicos (obtidos ou por obter) o espazo 

do Toural e dous espazos baleiros sobre a rúa principal, rodeados de galpóns 

agrícolas, formalizándose como espazo de lecer con características urbanas. Tamén, 

proponse o acondicionamento do entorno da Igrexa e Praza de Victorino Núñez, 

intervención na rúa principal que permitiría unir esta praza coa pequena praza 

triangular con fonte e a praza-cruce fronte o adro. 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo das vías de acceso 

ao núcleo tradicional, a nova edificación debe mellorar a sección destas vías mediante 

a cesión de solo. Determínanse unhas aliñacións de 5 m do eixe da estrada.  

 

 

Dentro da delimitación de núcleo tradicional localízanse as seguintes ordenanzas 

especiais: 

 OE 01   Canto de Arriba-Atás 

 OE 02   Rúa do Cruceiro 

 

 

Proponse a rehabilitación da Rectoral para Centro Sociocultural, así coma o 

acondicionamento do seu entorno coma Zona verde. 

As Corvaceiras. 

 

Descrición  
Sitúase nun pequeno interfluvio existente entre o Rego das Estibadas e o Regueiro de 

Brocas. O relevo do contorno é moi complexo con numerosos relevos residuais, Os 

Parraños, que se erguen en derredor como castelos.  

 

A pouca distancia do núcleo polo noroeste discorre a A-52 nunha fonda trincheira. O 

núcleo permanece,  visual e funcionalmente, á marxe desta vía de comunicación,  

Corvaceiras é un pequeno asentamento.Ten a dimensión dun casal, pero reproduce 

as características básicas dos núcleos do territorio nun estado de inicio: a edificación 

encostase formando unha ringleira apoiada no camiño, do modo máis compacto e 

autoprotexido posible. O forno e a aira son comúns.  

 

A súa estrutura queda definida por unha ringleira de edificacións adosadas entre dous 

camiños, un deles un paso estreito que conduce ao forno e que serviu de apoio a dúas 

construcións recentes. Desvinculada da ringleira aparecen dúas casas tradicionais cun 

pequeno patio murado diante. 

 

O caso de Corvaceiras é extremo nun modelo de asentamento baseado en grandes 

núcleos distantes, tanto polo seu pequeno tamaño como polo seu illamento xeográfico.   

 

 

Límites físicos da delimitación 
O asentamento, malio seu reducido tamaño, presenta as características morfolóxicas 

propias do territorio (edificación entre medianeiras, formando un grupo pechado e ben 

recoñecible) e o seu topónimo está identificado no Nomenclátor.  

 

Delimítase unicamente o núcleo rural tradicional. As razóns de maior peso á hora de 

non planificar solo para a expansión de núcleo son: 

• Trátase dun asentamento moi pequeno (18 edificacións entre principais 

e adxectivas, e con menos de 5 vivendas ocupadas). 

• Carece de expansión actualmente, integrándose as dúas novas 

vivendas no pequeno tecido existente. 

• Carece de demanda de vivenda, e as súas previsións demográficas son 

negativas. 

 

A delimitación do núcleo toma como límites a edificación existente ou a súa parcela, 

quedando enmarcada ao norte por un pequeno outeiro e afastada da suave valgada 

na que se asentan a fonte e o pilón.   

 

 

Descrición xeral da ordenación, aliñacións e ordenacións especiais. Actuacións. 
O solo de núcleo está suxeito as condicións da Ordenanza 4. Esta baséase na 

conservación do parcelario e a edificación tradicional, entendendo a nova edificación 

como unha compleción da trama ou a substitución de ruínas; enténdese así a 

ubicación posible dunha nova edificación xunto ao forno, completando a ringleira 

principal. As aliñacións propician pequenos ensanchamentos no espazo público onde 

se prevé a aparición de nova edificación. 

 

 

Proponse a rehabilitación da ruína do forno comunal para un uso coma Centro 

Sociocultural. 

 

Ademais acondicionarase o entorno da fonte con pilón coma zona libre, vencellada ao 

Camiño de Santiago. 

 

 

No espazo público actuarase sobre a praza e rúa principal. 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

69 
 

As Estibadas. 

 

Descrición  

Sitúase nunha varxa formada na unión das regueiras das fontes do río Trasmiras.  

 

As cortiñas sitúanse nunha estreita franxa  na zona baixa da regueira, ao norte do 

núcleo, e que discorre de leste a oeste. A agra atópase agora cortada pola estrada 

nacional, xa que se extendía polas dúas vertentes do Regato das Estibadas. 

 

As Estibadas é un núcleo tradicional compacto e pechado, de tamaño pequeno: 101 

edificacións, da que 66 están dedicadas a vivenda.  

 

A vía antiga que o cruza provoca unha morfoloxía lineal, contrarrestada polo 

desenvolvemento de espazos de bordo -aira e posible toural- que redondean o núcleo 

e provocan un rueiro miúdo. En principio, estes espazos estarían fóra e libres de 

edificación: un destes baleiros sitúase entre a Rúa Curro e a Rúa de Atrás,e hoxe 

aparee parcialmente ocupado con patios, e pechado nun lado por galpóns. A Aira de 

Arriba está nunha posición simétrica ao anterior; o propio nome a define, pero como 

espazo de uso comunal desapareceu. Está pechada por un muro e ocupada en parte 

por edificacións recentes.  

 

Ao núcleo tradicional súmase un barrio provocado polo cruce entre a estrada nacional 

N-525 e a antiga vía que estrutura o núcleo. Este barrio aparece na segunda metade 

do século XX asociado á escola e a un estanco, e forma un grupo dunhas dez 

vivendas, incluídas algunhas moi recentes.  

 

Por riba do núcleo, ao norte e ao oeste, hai unha zona de prados limitada polo monte. 

Seis vivendas unifamiliares illadas atópanse dispersas nesta zona, a maioría na 

cornixa sobre a agra polo que teñen un alto impacto visual. A chamada Rúa Lama é o 

camiño de borde que conduce aos prados altos, e á que serviu de apoio para esta 

expansión nova. 

Límites físicos da delimitación 
A delimitación do núcleo rural tradicional cínguese a límites físicos en gran medida, xa 

que Estibadas está dividida en dúas partes por unha zona baixa de lameiros. O 

modelo de asentamento propio do territorio –núcleos compactos e pechados- tamén 

marca unhas pautas de delimitación, pero a formación máis recente deste núcleo e o 

grao de renovación da edificación fai máis difícil a separación entre a estrutura vella e 

a nova. 

 

O Regato de Estibadas e os seus eidos marcan o borde norte do núcleo principal, 

incorporando á delimitación de núcleo tradicional a igrexa, o forno e a praza de 

entrada.  

 

O borde sur defínese polas traseiras das edificacións do tecido tradicional ou as súas 

parcelas inmediatas.  

 

O solo de núcleo rural tradicional integra pequenos crecementos en continuidade co 

tecido tradicional: ao leste e ao oeste do núcleo principal, e ao longo da estrada N-525 

vinculados a pequenos servizos (escola, estanco).  

 

A delimitación da expansión de núcleo ten en conta a necesidade de crecemento do 

núcleo, as condicións topográficas, a accesibilidade e os servizos existentes. A pesar 

do pequeno tamaño do núcleo, delimitouse unha área de crecemento na zona alta do 

núcleo onde xa existen sete casas unifamiliares illadas. A expansión proposta apóise 

na Rúa Lama a cada o límite de 185m desde a delimitación de núcleo tradicional. Esta 

rúa acaba na OU-1018, polo que a accesibilidade da expansión é dobre: desde o 

núcleo tradicional e desde a estrada OU-1018. Esta área de expansión únese á 

proposta de prolongar o núcleo pola parte baixa, ao longo da vía que une a praza da 

igrexa coa N-525. Esta vía, que serve de límite dos prados e lameiros inferiores, conta 

cos servizos axeitados e alberga expectativas de ocupación pola súa inmediatez co 

núcleo tradicional. Por esta banda, a expansión acada os 100m desde a delimitación 

de núcleo tradicional. 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias. No barrio da estrada 

nacional, plantéanse aliñacións de 12,5 m desde o eixe – obtendo así unha reserva 

viaria de 25m – agás no grupo vello, no que se mantén unha sección útil de 12 m.   

 

 

Mediante aliñacións, defínense como espazos públicos (obtidos ou por obter) as dúas 

airas: Aira de Atrás e Aira de Arriba, esta actualmente privatizada. As dúas teñen a 

finalidade de servir como prazas con características urbanas, xa que están integradas 

no tecido construído. 

 

 

O solo de expansión de núcleo rural está suxeito á Ordenanza 5. Ten a finalidade 

regular a nova edificación. Determínanse unhas aliñacións de 5m do eixe da Rúa 

Lama e 6 m do eixe da vía no resto. 

 

 

O Camiño de Santiago acondicionarase ao seu paso polo núcleo, rehabilitándose a 

antiga escola coma Oficina de Información do Camiño. 

 

Tamén nas actuacións de completación do sistema local de equipamentos, proponse 

creación dun Centro Sociocultural nunha parcela da extensión do núcleo sobre o 

Camiño de Santiago. 

Baldriz. 

 

Descrición 
Baldriz sitúase nunha zona de monte a cota elevada. Está protexido ao norte polos 

contrafortes do Pico de Meda e polo Alto de Baldriz. Domina o val achaido por riba do 

Rego de Baldriz, e sitúase na ladeira cesante que se abre ao mediodía.  

 

O lado leste da aldea dá a un monte de soutos, mentres que o lado sur aproxímase ao 

rego de Baldriz.  As agras e cortiñas envolven o núcleo sobre terreos en pendente 

leve, de modo que o núcleo cínguese ao camiño que parte as dúas áreas de cultivo. 

 

A agra de cereais sitúase nunha zona de lombas suaves, nas que foron necesarios 

movementos de terra para acondicionala en boa parte, como se ve na agra de centeo 

inculta ao noroeste e nos campos entre o conxunto edificado e o río, ao sur.   

 

Ten un tamaño medio. Agrúpanse 248 edificacións, das que 124 están dedicadas a 

vivenda. 

 

Baldriz é un núcleo coas características morfolóxicas propias no territorio; é denso e 

compacto e péchase ao exterior. 

 

O núcleo de orixe ten unha forma recollida e redondeada e crece seguindo o camiño 

principal, a Rúa San Bartolomeu, acadando unha forte directriz liñal. A linealidade non 

é simple, debido á construción nos bordos dos camiños ás agras e á formación de 

"barrios" - Rúa Morais, Rúa Quintairos- co seu rueiro miúdo, que complexizan o tecido. 

Estes crecementos afondan no entorno con peites (pequenas rúas pechadas ao final 

ou patios) perpendiculares ao camiño principal.  

 

O barrio leste (Rúa Morais) é máis frouxo que ao oeste (Rúa Quintairos) e xa que a 

zona alta é máis accidentada, recórrese a terrazas, de xeito que o núcleo queda 

limitado polos  soutos e pequenos corrais con cerrume de pedra, no que abundan os 

galpóns.  

 

O final de Baldriz ao oeste está construído tamén a base de galpóns, totalmente 

pechados ao exterior. 

A pista máis recente -a Estibadas- cruza o Río Baldriz e ten o seu trazado por unha 

cornixa sobre os 860m. Esta estrada aproveitouse como un novo soporte para a 

edificación: aparece vivenda unifamiliar illada, durante os últimos trinta anos, tanto 

colgada sobre o río como encaramada sobre a vía, nunha topografía difícil e ocupando 

terreos de souto. Supoñen unha ducia de casas. 

 

 

Límites físicos da delimitación 
A delimitación do núcleo rural tradicional cínguese a límites físicos, xa que o enclave 

do núcleo tradicional de Baldriz é moi dependente da topografía.  Está definidos polas 

agras e soutos, en particular pola valgada do río Baldriz e pola forte elevación do Alto 

de Baldriz, dúas importantes áreas de solo protexido.  Por usos do solo e orografía, os 

seus límites son netos. A súa característica de núcleo compacto e pechado é 

particularmente clara. 

 

No borde norte a delimitación cínguese ás traseiras das edificacións existentes, moi 

pechadas, ou os peches das súas parcelas. Isto tanto na zona en contacto coa agra 

como na de transición ao souto.  

 

No borde sur, en contacto cos eidos anteriores ao Río Baldriz, a demilitación cínguese 

tamén ás traseiras das construcións existentes ou ás súas parcelas inmediatas, 

seguindo en parte a liña dun cómaro. 

 

En conxunto, a ordenación quere respectar o contorno pechado do pobo, se ben 

complétanse algúns puntos con nova edificación seguindo a estrutura existente, e que 

formalizan  pequenos fondos de saco de costas á agra.  

 

A delimitación da expansión de núcleo rural resulta complexa pola proximidade do 

núcleo ao Río Baldriz e pola topografía, que presenta ladeiras con fortes pendentes. 

A expansión limítase a consolidar a posición de varias vivendas unifamiliares apoiadas 

na estrada a Estibadas, evitando a continuidade deste tipo de construción, en 

particular cara ao río.  

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Mediante aliñacións, defínense como espazos públicos (obtidos ou por obter) os peites 

perpendiculares á Rúa San Bartolomeu, definíndoos como accesos públicos para as 

edificacións que os formalizan. Na zona norte – Rúa Morais e próximas – ábrense as 

rúas pechadas que, segundo análise, estiveron abertas anteriormente ou precisan 

abrirse para mellorar a comunicación miúda.  

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo das vías de acceso 

ao núcleo tradicional, a nova edificación debe mellorar a sección destas vías mediante 

a cesión de solo. Determínanse unhas aliñacións de 5m do eixe da estrada a 

Estibadas 

 

 

Proponse a rehabilitación da Rectoral coma Centro Sociocultural. 

 

O Souto acondicionarase coma zona verde. 

 

 

O espazo central do núcleo é a praza da fonte bebedoiro e da Casa do pobo, á que a 

igrexa ofrece un lado longo. O adro, como os das igrexas antigas de Atás e Xironda, 

está elevado e ben limitado por un peche de pedra.  Despois desta praza central, na 

Rúa Quintairos, aparece outra fonte nun espazo irregular e a varios niveis, que 

configuran unha praza longa e pechada. En torno ao forno, atopamos outra fonte cun 

pequeno espazo libre. 

As Mercedes. 
 

Descrición 
As Mercedes é unha aldea de montaña encaixada na confluencia do río Baldriz coa 

Regueira das Mercedes, pequeno tributario, nun punto no que o val ábrese ao leste. 

Neste ensanchamento, os relevos son máis lenes e a altitude menor, e ao abrigo dos 

ventos. 

 

Está ligada aos soutos e o río. Entre o núcleo e os ríos aparece unha franxa continua 

de hortas e prados. 

 

É un núcleo pequeno que conta con 112 edificacións, das que 54 están dedicadas a 

vivenda. Trátase dunha aldea “de produción”, no que o número de galpóns e 

edificacións auxiliares é alto. A densidade é de case 13 viv/ha. A edificación ocupa o 

37% da superficie do núcleo tradicional. 

 

As Mercedes é un núcleo de montaña que se alonxa da tipoloxía de núcleo compacto 

e pechado máis común e encadrado no sistema de agras.  A súa estrutura é liñal e  as 

construcións corresponden á arquitectura de montaña, con solainas de madeira e 

patíns adaptados á pendente.  

 

O núcleo de orixe parte do muíño e desenvólvese do lado norte do río, crecendo ata 

envolvelo. A igrexa levántase frente ao arranque da rúa, e aglutina un pequeno barrio 

ao redor, máis tardío. Xunto a igrexa levántase a escola, tentando formalizar unha 

praza semirregular.  

 

A nova construción case non existe, xa que a topografía non permite un encaixe fácil 

fóra do núcleo. O núcleo está moi constreñido polos montes e o río. Aínda así, no 

camiño de Atás aparecen varias casas unifamiliares novas colgadas da cornixa sobre 

o Río Baldriz, alternadas con vellos galpóns. Tamén apareceron tres unifamiliares 

illadas no terreo de pastos ao leste do núcleo, nunha zona moi baixa de crecida e 

inadecuada para a construción.  

Límites físicos da delimitación 
A delimitación do núcleo rural tradicional cínguese a límites físicos, xa que a 

localización do núcleo de Mercedes está moi condicionada pola topografía. O núcleo 

está rodeado de soutos (encadrados no solo de especial protección de montes), 

encostándose na ladeira e ocupando unha pequena área cha producida polo cruce de 

correntes de auga.  

 

No borde sur,  a delimitación cínguese ás traseiras das edificacións  -case todas 

galpóns tradicionais- ao longo da estrada a Atás, e tamén en todo o contacto co 

monte. O paso do río Baldriz está integrado no conxunto tradicional, pero as súas 

ladeiras baleiras réstanse na medida do posible da delimitación, tanto pola súa 

topografía como polo arboredo que soportan.  

 

No borde noroeste o límite está ben definido por un camiño que separa o conxunto 

construído dos prados e lameiros do río.  

 

Na zona máis alta, a delimitación absorbe o tecido máis frouxo que coroa a rúa 

principal e varias casas recentes. Por ser a parte menos densa, a aínda que se asenta 

en terreos de monte, ten cabida para varias edificacións novas. 

 

En Mercedes planifícase unha expansión de núcleo rural de pouca entidade, 

localizada na parte alta do núcleo, en continuidade coa rúa principal.  

 

Expresamente, non se incorporan ao solo de núcleo rural as casas situadas nos 

lameiros baixos por tratarse unha zona de aluvión inaxeitada para a construción. 

 

 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

Dentro da delimitación de núcleo tradicional localízanse as seguintes ordenanzas 

especiais: 

 OE 03  Mercedes 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. A nova edificación debe mellorar a sección da vía que lle dá 

acceso mediante a cesión de solo, a pesar de incidir nunha pequena lonxitude de vía. 

Determínanse unhas aliñacións de 4 m do eixe da rúa principal. 

 

 

O río dálle unha característica única o espazo público de Mercedes, que se formalizou 

nunha praza-explanada cunha fonte. O pavimento é agresivo e a outra marxe do río 

permanece descoidada e ocupada por edificacións precarias. A zona do forno – en 

ruínas – o muíño e as beiras do río dentro do núcleo deberían ter un tratamento 

unitario que resalte a súa singularidade. 

 

 

Para completar o sistema local de equipamentos proponse a rehabilitación dunha 

vivenda en ruínas da Ordenanza Especial coma Centro Sociocultural; a actual Casa do 

Pobo ampliarase rehabilitando a antiga Casa do Mestre anexa. 

Carzoá. 

 

Descrición 
Está situado nun espazo achandado e aberto, ben orientado a poñente e a mediodía. 

O pobo áchase abeirado a un grande outeiro que se ergue ata os 905m, o Outeiro da 

Cidá, antigo castro. Os eidos distribúense pola chaira lixeiramente ondulada situada a 

poñente do núcleo. 

 

O núcleo ten unha ubicación característica respecto ao entorno: sitúase nun chanzo 

lene sobre a agra, remarcado por un camiño de borde. As hortas de primor son as 

máis próximas ao núcleo, regadas polo Regato do Muíño.  

 

Ten un tamaño medio. No núcleo tradicional existen 206 edificacións, da que 114 

están dedicadas a vivenda. 

 

A súa morfoloxía ten as características tipo dos núcleos do territorio: é compacto e 

denso, e a edificación forma un borde continuo e pechado ao exterior, que se rompe 

nuns poucos puntos para dar paso aos camiños e aos accesos á agra. 

 

A estrutura de Carzoá vén determinada por un camiño histórico: o que comunica 

Carzoá e San Martiño, e que no núcleo bifúrcase a Cualedro ao noroeste e a 

Moimenta ao suroeste, tomando forma de "T".  

 

O entorno do camiño a San Martiño fórmano ringleiras de edificios densas a ambos 

lados. Duplicouse en rúas paralelas e con entrantes en forma de peites (rúas 

pechadas ou patios) que permiten superar a morfoloxía da ringleira simple.  

 

Entre o camiño a Cualedro e o forte outeiro que domina o norte do núcleo xerouse un 

barrio que creceu contra o monte, ante a necesidade de edificación auxiliar. Deu lugar 

tanto a rúas estreitas con fortes pendentes como a grupos de edificacións en mazás 

semipechadas con patios.  

 

A rectificación da estrada OU-1017, que discorre moi próxima ao núcleo, serviu de 

apoio a unhas 15 novas casas unifamiliares illadas. Desenvólvense sobre grandes 

parcelas producidas pola concentración parcelaria.   



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

79 
 

 

Límites físicos da delimitación 
A delimitación do núcleo rural tradicional cínguese en gran parte a límites físicos, xa 

que o núcleo de Carzoá sitúase o pé dun forte outeiro. O núcleo está rodeado de 

terreos cultivables, en particular a zona baixa de cortiñas do surleste, que provoca o 

estreitamento do núcleo. 

 

No borde norte, a delimitación cínguese ás traseiras das edificacións  -case todas 

galpóns tradicionais- xa forzadas a encaixarse na ladeira do outeiro, suxeito a unha 

protección arqueolóxica. No borde leste o límite está ben definido por un camiño que 

separa o conxunto construído das cortiñas.   

 

Nos lados oeste e sur do núcleo os límites naturais desdibúxanse, pero o tecido 

tradicional, coa súa compactidade característica, define os límites da delimitación.  

 

Ao sur, o núcleo tradicional incorpora algunhas casas xurdidas no cruce coa OU-

1017de tipoloxía tradicional, e que marcan a entrada ao pobo.  

 

A delimitación de expansión de núcleo rural consolida a vivenda unifamiliar aparecida 

a ambas beiras da OU-1017, cun límite dos 200m ao longo da estrada.  

 

 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Dentro da delimitación de núcleo tradicional localízanse a seguinte ordenanza 

especial: 

 OE 04  Carzoá  

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía de a 

conexión (OU-1017), a nova edificación debe mellorar a sección desta vía mediante a 

cesión de solo. Determínanse unhas aliñacións de 6m do eixe da estrada OU-1017. 

 

 

A igrexa (e máis tarde a escola) sitúase nunha explanada comunal nun borde do 

núcleo tradicional. O adro da igrexa – similar á de Cualedro – está ben formalizado. 

Este espazo libre, así coma a rúa principal, será acondicionado. 

 

Dous lados do adro tocan cun grupo compacto de edificación que coseu o barrio do 

outeiro e o núcleo baixo. Por detrás da igrexa e da escola, nun terreo chan e 

probablemente comunal, aparecen varias edificacións recentes. Pero o novo trazado 

da estrada a Cualedro e as pistas de parcelaria relacionadas son o soporte da nova 

vivenda recente, en forma de unifamiliar illada. O punto de cruce acolle ás vivendas 

máis antigas ,e no fronte oposto a elas, aparece a nova escola, cunha explanada 

diante urbanizada.  As parcelas resultantes da concentración que dan a estrada foron 

edificadas e ata as de pistas paralelas. Proponse a formalización dunha zona verde. 

 

 

Tamén proponse o acondicionamento da rúa das cortiñas; e a creación dunha zona 

libre nas Penas con Cazoletas. 

 

 

Con respecto aos equipamentos, o sistema local completarase coa rehabilitación da 

antiga escola fronte á igrexa coma Centro Sociocultural e a ampliación do Cemiterio. 

A Xironda. 

 

Descrición 
É un pobo de notable presenza territorial por estar asentado no borde dunha longa 

crista interfluvial que pecha o planalto polo sur, coroada por un pequeno outeiro no 

que se asenta a súa igrexa parroquial. No seu contorno érguense os sectores de maior 

altitude da Serra do Larouco, meténdose xa no Alto Barroso portugués, aínda que a 

súa presenza non é tan notoria ao se-la cunca visual moito máis ampla. A Xironda 

domina dende a súa posición interior o seu outrora extenso agro. A maior actividade 

agraria fica acantoada nas cortiñas que presentan trazos de novo relanzamento e 

tecnificación, sendo, pola contra, moi destacada a expansión de xesteiras que cobren 

o monte e mailos eidos máis afastados.  

 

É un núcleo de gran tamaño (supera as 295 edificacións dedicadas a vivenda, 634 

edificacións en total nunha superficie de case 8 ha.). 

 

A morfoloxía de Xironda responde á dun núcleo compacto e pechado. Dentro deste 

tipo, característico na zona meseta sudoriental e na Limia, é un exemplo 

extraordinario, polo grado de compactidade, o tamaño, a riqueza dos elementos 

singulares no rueiro e a súa arquitectura.  

 

O camiño ao que se pode asocia-la formación e o desenvolvemento de Xironda é o 

camiño medieval a San Millao (chamado dentro do núcleo rúa Maior) unido a un 

camiño moderno ou real a Monterrei. Esta "V" dos dá a primeira forma de Xironda, que 

remata abruptamente ao norte no terraplén baixo a igrexa e no forno. A Praza da 

Picota fórmase no vértice da "V". Nunha posición aínda máis externa aparecen varias 

espazos amplos, que aproximan o límite definitivo do núcleo tradicional, entre os que 

destaca a Aira dos Vintes. Algo alonxado do núcleo aparece un pequeno grupo 

independente a un lado do camiño a San Millao. No camiño a Monterrei aparece outro, 

este claramente un barrio agrícola, chamado A Granxa. Mentres que o primeiro 

mantense ata hoxe, o segundo serviu de apoio para o crecemento sobre o souto en 

forma de vivendas unifamiliares.  

 

Na primeira década do XX o núcleo esténdense cara ao oeste e norte, cunha 

densidade aínda alta e empregando a edificación entre medianeiras. Constrúese ao  

longo dos camiños, saídas á agra e os seus cruces, de xeito contido, sen alonxarse 

máis de 150m do núcleo tradicional. 

 

No antigo souto, ademais da capela, localízase a escola e máis tarde o campo de 

fútbol. Foi ocupándose progresivamente con vivendas unifamiliares nos últimos trinta 

anos, con peches de parcela e unha urbanización deficiente, de modo que aparecen 

numerosos percorridos sen saída.  

 

Outro punto de expansións recentes é o borde sur cara á agra xa concentrada. A 

concentración parcelaria abre unha nova pista urbanizada que bordea o núcleo polo 

sur e serve de soporte á nova vivenda. Aínda que non supón máis de trece vivendas, a 

ruptura das hortas e cortiñas do núcleo e a ocupación da  agra é un feito indesexable. 

 

 

Límites físicos da delimitación 
A delimitación do núcleo rural tradicional recolle a estrutura tradicional e os seus 

crecementos históricos. Como acontece en todos os núcleos do territorio, a estrutura 

tradicional –cuxa formación alóngase ata a metade do século XX- contrasta moito co 

novo tecido. Fronte a ocupación de grandes parcelas de concentración parcelaria con 

vivendas illadas, a estrutura tradicional insiste na formación de rúas mediante 

edificación encostada de menor tamaño. No núcleo tradicional de Xironda destaca o 

núcleo histórico de orixe, xa descrito, de gran compactidade e abundante edificación 

tradicional, sendo escasas as substitucións. Aínda que máis recente e de menor 

calidade arquitectónica, tamén forma parte do núcleo tradicional a Av. de Portugal e as 

rúas adxacentes e o barrio baixo a igrexa.  

 

A delimitación de expansión de núcleo rural recolle a vivenda unifamiliar asociada á 

nova apertura da concentración parcelaria que bordea Xironda polo sur e as dúas vías 

que unen Xironda coa OU-1061. A expansión planéase como un ámbito para a nova 

vivenda, capaz de absorber a demanda de vivenda unifamiliar que existe hoxe. Esta 

demanda é superior a doutros núcleos e xustifícase na sostibilidade demográfica do 

propio asentamento.  

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeralizada das seccións viarias. 

  

Malia o carácter conservador da ordenanza, excepcionalmente establécese unha área 

con capacidade para a nova construción de vivenda no borde sur-leste do núcleo. 

Tanto o remate dunha apertura viaria xa iniciada como a nova vivenda realizaranse 

por licenza directa.  

 

 

Dentro da delimitación de núcleo tradicional localízanse a seguinte ordenanza 

especial: 

 OE 06 Rúa Carreira Cova - Xironda 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. A nova edificación debe mellorar a sección das vías nas 

que se apoia, algunhas delas vías de entrada ao núcleo tradicional, mediante a cesión 

de solo. Determínanse unhas aliñacións de: 

 7m do eixe da estrada OU-1061 

6m do eixe da vía Xironda / OU-1061 

5m do eixe da vía de borde (sur) 

5m do eixe da vía secundaria Xironda / OU-1061 

 

O núcleo de A Xironda está afectado por un Plan Especial de Protección, 

Rehabilitación e Mellora do Medio Rural, PEPRMMR 01 A Xironda. 

 

No ámbito do núcleo tradicional, o PEPRMMR ten os obxectivos de: 

• Preservar e poñer en valor o patrimonio. 

• Reactivar o uso residencial e os procesos de rehabilitación. 

• Completar e mellorar os servizos urbanísticos. 

• Dotar de novos equipamentos e mellorar os espazos públicos: 

o Acondicionamento do espazo da Aira dos Vintes e posta en 

valor dos seus elementos etnográficos. 

o Acondicionamento do espazo da Aira de Pedra e posta en valor 

dos seus elementos etnográficos. 

o Acondicionamento do espazo da Praza da fonte con chafariz na 

Rúa Maior e posta en valor dos seus elementos etnográficos. 

o Acondicionamento do espazo da Praza da Picota e posta en 

valor dos seus elementos etnográficos. 

o Recuperación e posta en valor da Casa do Pombal de A Xironda 

como dotación sociocultural do núcleo. 

• Definir criterios de rehabilitación e urbanización. 

 

No ámbito da extensión do núcleo sobre o comunal, o PEPRMMR ten os obxectivos 

de: 

• Preservar e poñer en valor o patrimonio: 

o Rehabilitación, recuperación e posta en valor da Capela de San 

Froitoso. 

o Protección do xacemento arqueolóxico do Xan Carneiro. 

• Redefinir o espazo público e os criterios e características de 

urbanización, en particular: 

o Acondicionamento do espazo da Praza da Capela de San 

Froitoso e posta en valor dos seus elementos etnográficos. 

o Formalizar a Praza Nova na estrada de San Millao. 

o Acondicionamento do contorno do Campo de Fútbol e posta en 

valor do xacemento arqueolóxico do Xan Carneiro. 

• Completar e mellorar os servizos urbanísticos. 

• Mellorar os equipamentos existentes. 

 

As condicións para a redacción e desenvolvemento do PEPRMMR recóllense na 

Normativa. 

 

 

Con respecto os equipamentos, proponse as seguintes actuacións: 

• Rehabilitación da Casa do Pombal para Centro Sociocultural 

• Mellora do Campo de Fútbol 

• Recuperación da Capela de San Froitoso 

• Creación dun Centro da Terceira Idade 

• Rehabilitación do Albergue da Fonte dos Carabineiros 

• Creación dunhas Piscinas e Canchas Deportivas 
 

 
O tratamento do rueiro e espazos públicos de Xironda é agresivo e casual, como no 

resto dos núcleos rurais. A publificación de percorridos e ensanchamentos do viario e 

a transformación de espazos como as airas levouse a cabo cunha solución única: 

unha ou varias capas de formigón ou asfalto. Esta solución, de urxencia e económica, 

danou non só a apreciación e uso dos espazos senón tamén ás redes de auga e 

saneamento, condenando todas as tapas de rexistro. Unha das consecuencias máis 

graves é a subida das rasantes, que deixa as portas de moitos edificios ata medio 

metro por debaixo da rúa.  

 

Resaltamos cinco espazos singulares de entre o entramado de espazos, como os 

máis representativos e polo mesmo os necesitados de novas intervencións: 

• Praza da Capela de San Froitoso 

• Praza da Picota, 

• Aira dos Vintes, 

• Praza da Fonte con chafariz na Rúa Maior 

• Aira de Pedra 

 

Formalizarase unha nova praza na estrada de San Millao fronte ás novas piscinas. 

 

 

Proponse o acondicionamento do entorno do campo de fútbol así como o 

acondicionamento da Fonte da Ola coma zona verde. 

A Pedrosa. 

 

Descrición 
O pobo da Pedrosa sitúase ao norte da Xironda sobre un extenso e achaiado laxedo e 

enmarcado e abrigado pola mole do Larouco, que define o seu fondo escénico. 

 

Aséntase nunha ampla veiga ao surleste e a Serra do Larouco de fondo noroeste. 

Entrégase á agra sen barreiras topográficas, e sitúase a certa distancia do monte 

evitando os seus rigores e un asentamento demasiado difícil.   

 

Ten un tamaño medio, con 259 edificacións das que 154 están dedicadas a vivenda. O 

núcleo tradicional esténdese 3,3ha. das que o 40% está ocupado por construcións. A 

súa densidade é de 20 viv/ha. 

 

A morfoloxía da Pedrosa é a dun núcleo compacto e pechado. A densidade da 

edificación á alta, aparecen mazás macizas e os seus límites son claros.  

 

A edificación en grupos familiares ou veciñais ao redor de patios cun lado aberto, xera 

un rueiro complexo (e ás veces interrompido) con gran cantidade de calexas e pasos 

semiprivados.   

 

O camiño Xironda-Lucenza atravesa o núcleo de norte a sur, e dálle unha directriz 

clara. A outra vía estruturante é o camiño ao oeste interrompido pola concentración 

parcelaria. É moi probable que o núcleo orixe se situara na parte alta, co camiño ao 

oeste e a praza do lavadoiro e o forno como límites baixos; varias airas, unha delas 

excavada en roca, marcarían o límite superior.  Aínda que desenvólvense peites, 

patios e mazás frouxas, o camiño marca unha clara formación liñal. O espazo do 

bebedoiro e depósitos está flanqueado por edificacións auxiliares, con características 

de remate de núcleo. A igrexa se levantou, xa no XIX, á entrada do pobo.  

 

A nova vivenda fóra do núcleo é moi escasa; case toda a demanda resolveuse no 

interior deste núcleo de compactidade resistente. As airas máis altas, xa ubicadas nun 

lugar despexado, acompañan un dos puntos de expansión do núcleo: no cumio alto 

existen varias edificacións auxiliares en ruínas e ao redor delas seis vivendas de 

menos de trinta anos; as outras edificacións son naves agrícolas e almacéns. A 

entrada do núcleo e o camiño que sube da igrexa son outros puntos onde apareceu 

vivenda unifamiliar nova, tipo illada.  

 

A estrada OU-1061 pasa a 300m do núcleo e non se xera edificación de ningún tipo 

asociada a ela. 

 

 

Límites físicos da delimitación 
A delimitación do núcleo rural tradicional ten en conta a morfoloxía propia dos núcleos 

compactos e pechados, do que Pedrosa é un exemplo destacable. En xeral, a 

delimitación cínguese á traseira das edificacións ou as súas parcelas inmediatas. 

 

O núcleo está rodeado de terreos cultivables, suxeitos a concentración parcelaria, o 

que determina unha delimitación de solo de núcleo non invasora.  

 

No lado norleste, a delimitación ten en conta a proximidade a un regato e a existencia 

dun camiño de borde que separa o conxunto edificado dos eidos do río. 

 

Nos lados oeste e sur do núcleo os límites naturais desdibúxanse, xa que o pobo 

entrégase no mesmo plano coa agra, bordeada por outro regato. O tecido tradicional, 

coa súa compactidade característica, define os límites da delimitación. Esta recolle a 

igrexa, a escola e o conxunto de elementos da auga: o bebedoiro, o depósito e a fonte.  

Ao norte, o núcleo tradicional incorpora as edificacións xurdidas nas airas altas, 

entendendo que se levará a cabo a substitución das naves agrícolas e galpóns. Isto, 

xunto as parcelas baleiras,  representa unha certa capacidade para a nova 

construción.  

 

A delimitación de expansión de núcleo rural consolida a vivenda unifamiliar aparecida  

na pista por riba da igrexa, e na vía que comunica o núcleo coa estrada OU-1061. 

Debido o gran tamaño das parcelas e ás parcelas baleiras, esta expansión ten 

capacidade suficiente para o crecemento de Pedrosa. Acada 200 m desde a 

delimitación de núcleo tradicional.  

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Mediante aliñacións, defínense como espazos públicos (obtidos ou por obter) os peites 

perpendiculares ás rúas principais, definíndoos como accesos públicos para as 

edificacións que os formalizan. Ábrense as rúas pechadas que, segundo análise, 

estiveron abertas anteriormente ou precisan abrirse para mellorar a comunicación 

miúda.  

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo de vías de acceso 

ao núcleo tradicional, a nova edificación debe mellorar a sección destas vías mediante 

a cesión de solo. Determínanse unhas aliñacións de: 

5m do eixe da vía de conexión coa OU-1061 

4m do eixe da pista ao Larouco 

 

 

Dentro da delimitación de núcleo tradicional localízanse as seguintes ordenanzas 

especiais: 

 OE 07   Grupo da horta - Pedrosa 

 OE 08   Grupo da aira labrada - Pedrosa 

 OE 09   Grupo en rúa interior - Pedrosa 

 

 

En Pedrosa está un dos espazos públicos máis singulares e complexos de Cualedro. 

Trátase da praza-ensanchamento da entrada. A súa orixe está na chegada do gando 

que se acondiciona cun gran bebedoiro; a auga procede dun cano conectado a un 

depósito, e este a unha fonte. O conxunto, realizado con elementos tradicionais, 

sitúase nun espazo longo a varios niveis. A escola colócase nun zócalo sobre o 

bebedoiro e a igrexa acota a entrada a praza, á que ofrece unha visión sesgada. 

 

Outro espazo singular e de amplas dimensións é a praza do cruceiro, con varios 

elementos de interese, e que constitúe unha rechamante plataforma inclinada. A última 

praza da secuencia é un espazo bastante pechado cunha fonte no medio, da que 

arranca o camiño ás airas.  

 

Estes espazos deberían ser obxecto dunha actuación coidadosa de recuperación dos 

elementos da auga e pavimentación, que permitiran entendelos máis unitariamente. 

 

 

Tamén realizarase unha actuación de completación da rehabilitación da escola coma 

Centro Sociocultural. 

  



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

90 
 

Lucenza. 

 

Descrición 
Aos pés dos contrafortes setentrionais da Serra do Larouco, este pobo, grande e 

compacto, constitúe unha referencia paisaxística pois pola súa orientación meridional 

focaliza as vistas resplandecendo no fondo do planalto.  

 

O seu casarío, fortemente agrupado, sitúase na rotura de pendente do monte, mais 

avanzando lixeiramente sobre a suave ladeira tendida ao sur. Nesta desenvólvense as 

complexas cortiñas, abeiradas aos contornos do núcleo, que logo dan paso á extensa 

praza. A agra de Lucenza, que non está concentrada, ten un gran valor mediambiental 

e paisaxístico. Esta praza sitúase nunha veiga en forma de cuña entre dúas correntes 

de auga, e supón unha gran expansión. A cola da veiga é unha braña inundable, que 

recupera unha fina lámina de auga nos meses de chuvia.  

 

Trátase dun núcleo denso de gran tamaño, con 353 edificacións, 181 edificacións 

dedicadas a vivenda.  

 

Lucenza é un núcleo de tipo compacto e pechado, como é característico no territorio.  

A malla de camiños que estrutura a aldea é complexa ao superpoñerse varias trazas 

históricas en uso desde antigo.Todo o núcleo bascula ao sur, que foi o seu espazo 

básico de crecemento. O límite definitivo é a Rúa Pumar, un camiño de borde en forma 

de arco: como indica o topónimo, limita coas hortas.  

 

O conxunto resalta pola súa homoxeneidade e o bo estado de conservación.  

 

A rectificación da estrada produciuse no bordo norte, nunha zona xa alta. O contacto 

co núcleo realízase no extremo oeste do camiño medieval ou Rúa Castelo. Unhas 

trinta vivendas unifamiliares ocuparon nas últimas décadas a beira norte da estrada, 

xa en condicións topográficas moi difíciles, e o espazo entre a estrada e o bordo norte 

do núcleo. Este borde resulta nítido e pechado, como é característico, de modo que á 

nova edificación se accede pola estrada e non se relaciona co núcleo tradicional, 

dando pé a unha situación de duplicidade. Aínda que falamos de poucas vivendas, a 

confusión de tipoloxías e a ocupación desigual produce unha impresión de 

"contaminación" visual. 

Límites físicos da delimitación 
A delimitación do núcleo rural tradicional reflicte o modelo de asentamento propio do 

territorio –núcleos compactos e pechados- do que Lucenza é un exemplo destacable. 

Neste caso, a conservación da estrutura tradicional vai unida a un entorno 

especialmente valioso: un agra de cortiñas seguida dunha extensa praza sen 

concentrar, e asentada sobre unha veiga natural. Isto determina unha delimitación de 

solo de núcleo non invasora dos eidos cultivables e que respecte o perfil do pobo.  

 

O límite do núcleo tradicional polo sur defíneo o camiño de borde entre as cortiñas e o 

conxunto edificado, a rúa Pumar. Polo leste, a delimitación engloba as edificacións 

existentes –incluídas dúas recentes- ata o cruceiro, o límite tradicional de entrada ao 

núcleo. Polo norte, sepárase da construción nova vinculada a estrada OU-1061, de 

modo que a delimitación cínguese ás traseiras das edificacións tradicionais ou as 

parcelas inmediatas.  

 

Polo borde oeste o núcleo tradicional incorpora as parcelas baleiras entre a rúa 

Pumar, a rúa Couto e a estrada OU-1061. Trátase dun grupo de parcelas sen acceso 

e nunha posición interior, que do contrario quedaría entre a delimitación de núcleo 

tradicional e a expansión proposta ao longo da estrada. Determínase un ámbito de 

normalización de predios que permita a continuación dunha rúa ata a estrada e a 

construción de nova vivenda. Localízanse a menos de 50m dunha edificación 

tradicional.  

 

A delimitación de expansión de núcleo rural consolida a vivenda unifamiliar aparecida 

con fronte á vía OU-1061, cun límite dos 200m ao longo desta estrada e practicamente 

superposta o ámbito do núcleo rural tradicional.  

 

 

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Dentro da delimitación de núcleo tradicional localízanse a seguinte ordenanza 

especial: 

 OE 10   Rúa Pumar 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía comarcal, 

a nova edificación debe mellorar a súa sección mediante a cesión de solo. 

Determínanse unhas aliñacións de: 

6m do eixe da vía OU-1061 

4m do eixe na rúa Pumar, entre a delimitación do núcleo tradicional e a estrada 

 

 

Defínese un Plan Especial de Infraestruturas e Dotacións: 

PEID 01: Lucenza. 

 

 

O Plan Especial de Infraestruturas e Dotacións comprende o ámbito definido polos 

terreos emprazados ao oeste do núcleo tradicional e ten por obxectivos: 

• Apertura dunha vía que conecte o extremo noroeste da rúa Couto co 

seu extremo sureste. 

• Completar e mellorar os servizos urbanísticos. 

• Dotar dun novo espazo público anexo á Fontedalén. 

• Definir criterios de urbanización. 

 

As condicións para a redacción e desenvolvemento dos planes especiais recóllense na 

Normativa. 

 

 

Proponse a rehabilitación da Rectoral coma Centro Sociocultural. 

Mediante aliñacións, defínense como espazos públicos (obtidos ou por obter) algúns 

peites perpendiculares ás rúas principais, definíndoos como accesos públicos para as 

edificacións que os formalizan. Tamén agrándanse espazos de uso comunal ou nos 

que aparecen elementos de interese: é o caso das fontes a ambos extremos da Rúa 

Pumar e o espazo no que se asenta o cruceiro.  

 

 

As actuacións de acondicionamento do espazo público propostas son: 

• Acondicionamento do entorno do Cruceiro como Zona Libre 

• Acondicionamento do Pumar como Zona Libre  

• Acondicionamento do entorno da Fonte como Zona Libre  

• Acondicionamento da Praza da Penela  

• Acondicionamento do entorno da Fonte Meniña como Zona Verde  

A Saceda. 

 

Descrición 
Emprazado no sector central do planalto, sitúase sobre un terreo achandado 

enmarcado entre a escarpa da Serra do Larouco, que pecha o seu horizonte polo 

oeste, e os relevos do Outeiro do Castro polo leste. A presenza e proximidade deste 

último é o seu trazo paisaxístico máis característico. O pobo aproveita a suavidade 

topográfica para produtor os seus eidos ocupando a mal drenada chaira.  

 

Saceda é un núcleo moi compacto e pechado que, o igual que A Pedrosa, a penas 

reúne nova edificación fóra do seu conxunto tradicional; como este, é un núcleo de 

tamaño medio e denso. Acada as 230 edificacións, das que 155 están dedicadas a 

vivenda.  

 

A zona alta é en particular unha zona do núcleo moi densificada. Tendo en conta o 

rigor dos límites do núcleo, non é estraño que se produzan reedificacións que 

densifiquen aínda máis núcleos xa compactos de seu.  

 

En Saceda en concreto algunhas das mazás macizas son produto de colmatación de 

calexas e peche de ringleiras, mentres que tamén aparecen as pequenas mazás 

compactas de orixe antiga.  O núcleo de orixe de Saceda está probablemente na zona 

alta, formando un conxunto redondo e deixando a un borde o camiño vello entre 

Xironda e Lucenza, a vía na que se apoia todo o núcleo. Crece liñalmente polo camiño 

principal e por outros camiños menores que levarían á agra. 

 

A estrada OU-1061 pasa a 150m do núcleo e non garda apenas relación con el; non 

se produce vivenda asociada directamente á estrada, o que proba unha vez máis a 

persistencia do modelo tradicional.  

 

A vivenda máis recente segue a producirse moi preto do núcleo, nos bordes e nunha 

“segunda fila” respecto ás edificacións que dan á última rúa. A miúdo acceden polas 

parcelas anteriores.  

Límites físicos da delimitación 
A delimitación do núcleo rural tradicional ten en conta a morfoloxía do núcleo, 

caracterizada pola súa compactidade e peche, do que Saceda é un exemplo 

destacable. Enmárcase nunha extensa área de solo especialmente protexido 

agropecuario, suxeito a concentración parcelaria. Ademais, a compactidade do núcleo 

está moi comprometida pola visión longa desde o castro de Saceda, que adquire 

notoriedade paisaxística. Nos bordes norte e oeste  a demilitación cínguese á 

edificación tradicional ou ás súas parcelas, ben definidos na actualidade. No borde sur 

e leste a delimitación recolle unha segunda liña de parcelas en parte xa ocupadas por 

vivendas e con accesos deficientes. 

 

A delimitación de expansión de núcleo rural consolida a vivenda unifamiliar aparecida 

na vía que conecta o núcleo tradicional coa OU-1061, e un pequeno grupo no extremo 

oposto. É suliñable a marcada independencia do núcleo da vía principal, polo que a 

expansión non se plántea apoiada nela. 

 

 

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Mediante aliñacións planifícase a apertura de novas rúas que permitan dar acceso á 

dobre ringleira de edificación levantada no borde sur do pobo, con accesos precarios, 

á vez que se posibilita nova edificación. 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía comarcal, 

a nova edificación debe mellorar a súa sección mediante a cesión de solo.  

Determínanse unhas aliñacións de: 

6m do eixe da vía OU-1061 

4m do eixe nas restantes vías da expansión 

 

 

Hai dous puntos de cruce formalizados como prazas: unha de forma triangular cunha 

fonte central e outra en “L”, menos completa, cunha fonte nun lado. O espazo máis 

degradado e de carácter máis irregular é o comprendido entre a casa do pobo e a 

igrexa; aínda así é un espazo singular e de oportunidade, xa se que sitúan os 

equipamentos do pobo e elementos de interese patrimonial. 

 

Ademais de estes tres espazos, proponse o acondicionamento do entorno do cemiterio 

e do entorno da fonte do Tío Esteban como sendas zonas libres. 

 

 

A escola será rehabilitada para un uso de Centro de Interpretación. 

Lamas. 

 

Descrición. 
Localízase nunha pequena depresión da estreita valgada orientada ao leste do rego 

que leva o seu nome, caracterízase, polo tanto, por situarse sobre os lameiros dun 

rego menor que deslinda o núcleo polo leste.  

 

Ten o seu horizonte paisaxístico, hoxe en día, condicionado pola autovía das Rías 

Baixas, que transcorre ao norte do pobo sobre unha alta támara e que ten aquí os 

seus accesos ao sector setentrional da depresión. Esta segrega o ámbito superior da 

praza que se desenvolve na tendida aba orientada cara o sueste e singularmente a 

unha cota superior ao núcleo. Os montes pechan o seu contorno inmediato polo leste 

e mailo oeste. 

 

Lamas é un núcleo de pequeno tamaño, pechado e de traza lineal. Conta con 137 

edificacións das que 61 están dedicadas a vivenda. 

 

O núcleo máis compacto é o comprendido entre o forno e o camiño sur a Montes. O 

núcleo tradicional fórmase no redor de varios camiños históricos, sobre todo o que une 

Flariz con Penaverde pasando por Montes. As ringleiras son densas. No redor da 

praza da fonte aparecen dous grupos con patio, e a aldea faise máis frouxa. Remata 

noutro grupo con patio e pequenas edificacións. 

 

Unha rectificación da estrada comarcal a Monterrei duplica o núcleo en paralelo. As 

edificacións tradicionais ábranse ao camiño vello e dan as costas a nova estrada. Só a 

edificación recente dá fronte á estrada rectificada, polo que a delimitación do núcleo 

tradicional é inmediata.   

 

Aínda que a edificación dos últimos trinta anos cífrase nunhas dez vivendas, é 

evidente a tendencia a ocupar os dous frontes da estrada. 

 

 

Límites físicos da delimitación 
A delimitación do núcleo rural tradicional ten en conta en primeiro lugar o modelo de 

asentamento propio do territorio –núcleos compactos e pechados- do que Lamas é un 

exemplo característicos, neste caso matizado por unha clara directriz lineal. Dos seus 

lados longos, o lado oeste está claramente definido pola estrada a Montes, de modo 

que se segregan do núcleo tradicional as parcelas con fronte a esta estrada. O lado 

este está definido pola edificación tradicional e parcelas inmediatas, que dan as costes 

tanto aos outeiros como a zona de prados que envolven o regato e o rego de Lamas. 

O regato bordea o núcleo por debaixo da igrexa.  Os límites norte e sur  veñen 

definidos pola edificación tradicional e a edificación nova en continuidade con esta, e 

que dobra ata encontrarse coa estrada comarcal.  

 

A delimitación de expansión de núcleo rural consolida a vivenda unifamiliar aparecida 

con fronte á estrada a Montes, a ambos lados da vía, de modo que desdobra o núcleo 

tradicional e se extende nos seus extremos. Polo norte, establécese unha distancia de 

respecto co rego de Lamas.  

 

 

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Mediante aliñacións, defínense como espazos públicos (obtidos ou por obter) algúns 

peites perpendiculares ás rúas principais, ao redor de patíns, definíndoos como 

accesos públicos para as edificacións que os formalizan. Tamén agrándase e 

delimítase con claridade o espazo da praza principal con fonte. 

 

O camiño histórico a Montes, que vai cara ao sur separándose da estrada actual, 

considérase unha rúa de pequena capacidade que arranca dentro do núcleo 

tradicional. Como nunha das súas beiras non existe edificación, fíxase unha alineación 

de 4m desde o eixe.  

Dentro da delimitación de núcleo tradicional localízanse a seguinte ordenanza 

especial: 

 OE 11   Lamas 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía comarcal, 

a nova edificación debe mellorar a súa sección mediante a cesión de solo.  

 

Determínanse unhas aliñacións de: 

6m do eixe da vía a Montes 

4m do eixe en dúas vías perpendiculares ao leste da estrada a Montes 

 

 

O espazo da praza de Lamas é moi singular, en parte pola súa formalización irregular. 

A fonte lavadoiro ocupa unha posición central, na directriz da praza. Os lados longos 

están pechados cos muros dos patios. 

 

Acondicionarase esta praza así coma a rúa principal. O entorno da igrexa 

formalizarase coma zona libre. 

Montes. 

 

Descrición. 
Está situado dominando o estreito val achaiado drenado polo Rego de Montes. 

Cínguese de xeito amontoado ao espido Outeiro da Rapadiña. Sobresae por riba da 

súas cortiñas, avanzando sobre o resto do souto de castiñeiros centenarios e limitado 

polo sur por unha aira de rochedo.  

 

Polo oeste os relevos fanse esgrevios nas longas abas dos Montes da Fraga, 

estendéndose as agras cara o sur ao longo do eixo principal do val, e ao leste 

seguindo as pequenas valgadas dos relevos ondulados e outeiros que o separan do 

chanzo medio da depresión.  

 

Montes é un núcleo compacto, como se aprecia sobre todo no núcleo de orixe, cun 

crecemento histórico alongado de borde de camiño, pero continuo e igualmente denso. 

É de gran tamaño (226 con uso de vivenda, 380 edificacións en total).  

 

O núcleo de orixe comprende desde a igrexa ata un pequeno cruce de rúas en "V". O 

conxunto da igrexa, moi potente, aparece nun rebordo alto. A chamada Rúa Vella é o 

límite do núcleo tradicional pola agra, mentres que a Rúa Nova vería a ganarlle algo 

máis ao monte, situándose nunha cota alta a nivel coa rectoral, e coa edificación 

fortemente encaixada na ladeira. Crece cara ao sur, onde aparece unha fila limpa de 

edificacións tradicionais a ambos lados do camiño vello a Flariz. O fin desta expansión 

faise sobre todo a base de edificacións auxiliares, e remata definitivamente nun 

cruceiro asentado sobre airas de rocha. 

 

A nova estrada trázase paralela ao Rego de Montes. Nos últimos trinta anos serviu de 

soporte para nova vivenda, de tipo unifamiliar illada ou en pequenos grupos. O punto 

máis denso está situado a 200m do núcleo tradicional. Nos contornos dos 

crecementos modernos do pobo aparecen espalladas granxas novas que orientan 

sobre a súa dinámica e comezan a transforma-la súa tradicional paisaxe agraria. 

 

Máis aló do cruce co Rego de Montes, seguen aparecendo vivendas unifamiliares, 

pero máis dispersas, ata alcanza-lo núcleo de Lamas. É a única zona do territorio onde 

aparece claramente un crecemento de tipo disperso.  

Límites físicos da delimitación 
A delimitación do núcleo rural tradicional ten en conta en primeiro lugar o modelo de 

asentamento propio do territorio –núcleos compactos e pechados. Montes é un núcleo 

cun centro moi compacto e redondeado do que parte unha expansión histórica de tipo 

lineal. En todo o conxunto apréciase unha densidade alta e uns límites claros: todo o 

borde surleste prodúcese contra o monte, ben en ladeiras moi pronunciadas ou máis 

lenes, con castiñeiras e rochedos. A delimitación cínguese ás traseiras das 

edificacións ou ás súas parcelas inmediatas, procurando esclarecer o límite entre o 

monte e os espazos comunais da escola e a o souto da feira. No borde oeste o núcleo 

tradicional queda limitado pola estrada a Flariz, á que orixinalmente só daban hortas 

baleiras, e que hoxe están ocupadas en parte por novas edificacións con fronte á vía. 

Este carácter de traseiras aparece remarcado por un carreiro de borde paralelo á 

estrada.  

 

A delimitación de expansión de núcleo rural consolida a vivenda unifamiliar aparecida 

con fronte á estrada a Flariz, a ambos lados da vía, conformando unha pata longa e de 

ocupación descontinua. A expansión actual ten un límite ben definido ao sur: remata 

nun pequeno barrio, que se desenvolve en varias rúas en fondo de saco. Entre este 

grupo e o núcleo tradicional prodúcese unha ocupación pouco densa a ambos lados 

da estrada. A partir do cemiterio este crecemento vólvese máis frouxo, e deriva nun 

disperso. O límite establécese por riba do cemiterio, no rego de Montes, que se 

considera polo tanto o límite natural do núcleo. O propio parcelario, bastante regular e 

orientado con acceso desde a estrada, recupera a forma de leiras de lameiro, con 

orientación ao rego. A parcelación predominante, fóra deste tramo de estrada, é a 

característica das agras tradicionais e dos prados de río.  

 

 
Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeralizada das seccións viarias.  

Mediante aliñacións, defínense como espazos públicos (obtidos ou por obter) algúns 

espazos ao redor de patíns e pequenos patios abertos, definíndoos como accesos 

públicos para as edificacións que os formalizan. Defínense os límites do espazo 

público e rúas de acceso ao souto da feira e no entorno da escola. Recoñécese un 

percorrido de borde entre a escola e a aira de rochas no extremo da rúa principal, e a 

propia aira do cruceiro como espazo público. O rochedo fronte a rectoral e o camiño 

que leva ao adro enténdense igualmente como públicos.  

 

 

Dentro da delimitación de núcleo tradicional localízanse a seguinte ordenanza 

especial: 

 OE 12   Montes 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía de 

comunicación entre núcleos, a nova edificación debe mellorar a súa sección mediante 

a cesión de solo. Determínanse unhas aliñacións de: 

6m do eixe da vía a Flariz 

4m do eixe en vías perpendiculares á estrada a Flariz 

 

 

Todo o núcleo está afectado por un Plan Especial de Protección, Rehabilitación e 

Mellora do Medio Rural, PEPRMMR 02 Montes. Os seus obxectivos son: 

• Preservar e poñer en valor o patrimonio.  

• Reactivar o uso residencial e os procesos de rehabilitación. 

• Completar e mellorar dos servizos urbanísticos. 

• Dotar de novos equipamentos e mellorar os espazos públicos: 

o Recuperación como espazo público do Souto de Montes así 

coma o seu acondicionamento. 

o Preservación da Aira de Montes e os seus valores etnográficos 

asociados. 

o Acondicionamento do espazo da fonte emprazada baixo a 

Rectoral de Montes e posta en valor dos seus elementos 

etnográficos. 

o Recuperación e posta en valor da Rectoral de Montes como 

dotación sociocultural do núcleo. 

• Definir criterios de rehabilitación e urbanización. 

 

As condición deste PEPRMMR defínense na Normativa. 

 

 

Dentro do rueiro e entramado de espazos do núcleos, o camiño vello (“Rúa Principal” 

segundo planos postais) ten o maior protagonismo, xa que estrutura a aldea de 

principio a fin. O tratamento desta rúa como das demais é un pavimento variable 

(asfalto ou formigón) cos problemas que ocasiona: cegado de rexistros e entradas a 

edificios por debaixo da rasante. Ademais, en Montes hai que engadir o problema do 

gando, xa que polo camiño vello e pola Rúa Vella pasan ovellas; o formigón e o 

asfalto, nada porosos, dificultan a eliminación natural dos excrementos.  Os espazos 

máis significativos, ademais do propio camiño vello, son: o adro da igrexa, rectoral, 

pequeno souto colindante e praza baixo o adro con fonte e lavadoiro; o souto da feira; 

e o cruce con fonte na estrada. 

 

Proponse as actuacións: 

• Acondicionamento da Praza da Fonte 

• Acondicionamento da Aira de Montes 

• Acondicionamento do entorno do Cemiterio como Zona Libre 

• Acondicionamento do Souto de Montes 

• Acondicionamento da Rúa xunto á rectoral 

 

 

O sisetma de equipamentos complétase coa creación dunhas pistas deportivas e coa 

rehabilitación da Rectoral coma Centro Sociocultural. 

San Martiño. 

 

Descrición 
Sitúase na rotura de pendente do monte que pecha o seu horizonte polo oeste, 

desenvolvéndose a cortiña e agras na estreita e longa valgada da corga que se abre 

ao mediodía. Amosa unha paisaxe máis fresca e vizosa. Nas súas diversificadas 

cortiñas, amais das froiteiras e navais, destaca a existencia de boas expansións de 

vides de cepa baixa.  

 

O núcleo tradicional acada as 200 edificacións, das que 76 están dedicadas a vivenda. 

San Martiño é un núcleo que se enmarca na morfoloxía de núcleo pechado, con 

mazás compactas e unha densidade alta. Ten a característica de estar dividido en 

dous barrios distantes 100m entre si.  

 

Os dous barrios que forman o núcleo tradicional están unidos pola estrada a Flariz, 

baleiro por medio. Como se ten feito unha rectificación nesta estrada, parece 

percibirse unha comunicación más baixa e interna aos dous barrios que se perde nos 

terreos cultivados que os separan. Ademais, aparece un terceiro grupo formado por 

unha casa e varias edificacións auxiliares, todo en ruínas, situado a medio camiño 

entre os dous.  Como se atopa en plena agra das cortiñas pode tratarse dun grupo de 

galpóns de almacenaxe, en principio sen vivenda.  

 

O barrio maior está dividido pola estrada a Flariz, aínda que o lado baixo é máis antigo 

e máis consolidado e reúne máis edificacións. Está estruturado por varias rúas; polo 

tamaño reducido do núcleo, algunhas rematan en fondo de saco.  

 

O barrio do norte e máis pequeno e densenvólvese sobre unha rúa longa, interrompida 

nunha casa, e a baixada á agra.  Dá as costas a estrada nova, coa que non ten 

relación máis que nun punto. 

 

No lado noreste da estrada creceu o núcleo na primeira metade do XX, como se ve 

pola escola e edificacións contemporáneas, crecemento que continuou na segunda 

metade do século colmatando o fronte; recentemente, apareceron varias vivendas 

unifamiliares en terreos de souto.  

 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

105 
 

Na estrada a Montes aparecen varias casas unifamiliares pouco relacionadas co 

núcleo; a máis achegada dista 50m e está separada por unha carballeira. As 

seguintes, non máis de cinco, chegan ata inmediatamente despois do cemiterio. 

 

 

Límites físicos da delimitación 
A delimitación do núcleo rural tradicional ten en conta en primeiro lugar o modelo de 

asentamento propio do territorio –núcleos compactos e pechados. San Martiño é un 

núcleo con dous barrios tradicionais compactos unidos pola estrada nova. En ámbolos 

dous grupos apréciase unha densidade alta e uns límites claros. O barrio situado máis 

ao norte está limitado pola estrada, á que dá ás costas, e pola agra, que o rodea. A 

delimitación separa a edificación tradicional ou as parcelas inmediatas da agra. O 

barrio maior desenvólvese a ambas beiras da estrada, pero sobre todo ao leste, cara á 

agra. De novo, a delimitación cínguese a edificación tradicional ou ás parcelas 

inmediatas, distinguindo o tecido denso da vivenda unifamiliar illada. Inclúese dentro 

do núcleo tradicional as edificacións, entre elas a escola, que dispóñense con fronte á 

estrada e que unen os dous grupos máis vellos. Se ben se trata de construcións máis 

recentes, conforman unha ringleira pechada e que unifica o núcleo tradicional. 

 

A delimitación de expansión de núcleo rural consolida a vivenda unifamiliar aparecida 

con fronte á estrada a Flariz, e a nova edificación aparecida no souto, ao redor da 

igrexa nova.  A expansión ao sur limítase á edificación existente debido as malas 

condicións topográficas. Na zona de monte, entre a igrexa e a pista a Carzoá, óptase 

por consolidar a edificación existente; non se desenvolve o núcleo por tratarse dunha 

zona que, por orografía e cobertura de soutos, se encadra no solo protexido.   

 

 

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

106 
 

Mediante aliñacións, defínense como espazos públicos (obtidos ou por obter) algúns 

espazos ao redor de patíns e pequenos patios abertos, definíndoos como accesos 

públicos para as edificacións que os formalizan. En San Martiño contan co valor 

engadido de emparrados e arboredo singular.  Defínense os límites do espazo público 

da fonte baixo a estrada e o campo da festa. 

 

Faise fincapé no recoñecemento de percorridos e camiños, en particular trázase un 

camiño peonil entre os dous barrios tradicionais. 

 

 

Dentro da delimitación de núcleo tradicional localízase as seguintes ordenanzas 

especiais: 

OE 13   Estrada de Flariz - San Martiño  

OE 14   Camiño da fonte - San Martiño 

 

 

O espazo público máis significativo é no que está a fonte lavadoiro xunto a un 

castiñeiro e o forno, paralelo a estrada a Flariz.  

 

Proponse tamén o acondicionamento do Campo da Festa, do Souto e do entorno do 

Lavadoiro como Zona Libre. 

 

 

A Casa do Pobo acondicionarase coma Centro Sociocultural. 

Pena Verde. 

 

Descrición 
Penaverde sitúase nunha golada na divisoria de augas Limia-Támega. Dá as costas á 

ladeira do monte e ábrese a un agra orientada ao leste.  

 

A praza, localizada preto do núcleo nun espazo achaiado, atópase parcialmente 

ocupada polos novos crecementos xurdidos no cruce coa estrada de Cualedro. A zona 

leste dos cultivos está segregada pola autovía, que, como en Corvaceiras, pasa en 

trincheira. 

 

Trátase dun núcleo tradicional de tamaño medio, acrecentado por unha expansión 

notable. Os dous barrios tradicionais suman 228 edificacións, das que 121 están 

dedicadas a vivenda. A expansión abrangue máis de 300m e ao redor de vinte 

vivendas unifamiliares con diversas construcións auxiliares, e é resultado dos últimos 

trinta anos fundamentalmente. 

 

O núcleo tradicional de Penaverde está dividido en dous barrios. O núcleo de seu é o 

de maior tamaño; a súa morfoloxía responde ao tipo de aldea pechada e compacta 

característico. A súa compactidade é moi alta, abundan as mazás macizas e os puntos 

de cruce do viario son axustados; a propia igrexa, integrada no caserío, está apretada 

entre as edificacións.  Como todos os núcleos tradicionais do territorio, é unha 

poboación introvertidas que dá as costas ao entorno. Esta característica só é rota nas 

edificacións de vivenda máis recentes. 

 

O Camiño de Santiago atravesa o barrio pequeno, que se desenvolve en dúas 

ringleiras frouxas.  

 

O trazado da nova estrada OU-1019 e a importancia dos camiños históricos xeran un 

punto de cruce moi dinámico, no que aparece o cemiterio e edificación xa nos 1950. 

Desde este punto esténdense a construción de vivenda e granxas cara a Penaverde, 

seguindo o percorrido do Camiño de Santiago. 

  

O outro foco de expansión do núcleo é máis precario, xa que se sitúa nunha cota alta 

e de difícil acceso, pero en cambio atópase máis preto do núcleo. Deu pé a que 

apareceran unhas dez unifamiliares, que teñen un forte impacto visual. E 

contemporáneo de núcleos como Lucenza, Xironda, Montes e Rebordondo.  

 

 

Límites físicos da delimitación 
A delimitación do núcleo rural tradicional ten en conta en primeiro lugar o modelo de 

asentamento propio do territorio –núcleos compactos e pechados. Penaverde é un 

núcleo con dous barrios tradicionais compactos, unidos por un carreiro de agra. En 

ámbolos dous grupos apréciase unha densidade alta e uns límites claros, tendo en 

conta o alto grado de substitucións na edificación tradicional que se vén producido. A 

peza máis rica das cortiñas separa e delimita os dous barrios. Dous bordes desta agra 

están definidos polo Camiño de Santiago e pola pista que comunica o barrio maior e a 

OU-1019. Estas vías non se consideran un soporte axeitado para a edificación, 

unicamente consolídase a edificación existente nas súas beiras exteriores. A 

delimitación de solo tradicional cínguese á edificación tradicional e as súas parcelas 

inmediatas, sempre entendendo a función de límite de varios camiños de borde.   

  

A delimitación de expansión de núcleo rural consolida en primeiro lugar a vivenda 

unifamiliar con fronte ao Camiño de Santiago, no tramo que une Penaverde e a CU-

202, a vivenda ao redor do cruce coa OU-1019 e o grupo de vivendas situado por 

debaixo do outeiro na parte máis alta do núcleo. Este crecemento existente, en 

particular ao longo das vías citadas, é prolongado e consume gran cantidade de solo, 

polo que restan parcelas baleiras entre as ocupadas. Por razóns da súa topografía e 

impacto visual, só se continúa a expansión do outeiro ata o cruce coa OU-1019 polo 

lado baixo, evitando clasificar os terreos que xa forman parte do outeiro. Esta 

expansión prolóngase 147m ao longo da vía na que se apoia. 

 

A expansión principal acada os 200m desde o núcleo tradicional e consolida a 

edificación erguida ao redor do cruce coa OU-1019.  

 

 

Descrición xeral da ordenación, aliñacións e ordenacións singulares. 
Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias. A zona máis esponxada 

do núcleo tradicional (a vinculada ao Camiño de Santiago) presenta certa capacidade 

para a nova vivenda, que se grafía nos planos de ordenación.  

 

 

Mediante aliñacións, defínense como espazos públicos (obtidos ou por obter) algúns 

espazos ao redor de patíns e pequenos patios abertos, definíndoos como accesos 

públicos para as edificacións que os formalizan, en particular pequenas rúelas e airas.  

 

 

Dentro do solo rústico de protección da paisaxe agraria tradicional localízase as 

seguintes ordenanzas especiais: 

 OE 16   Penaverde 

 OE17   Camiño alto-Penaverde 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía de 

comunicación entre núcleos, a nova edificación debe mellorar a súa sección mediante 

a cesión de solo. Determínanse unhas aliñacións de: 

6m do eixe da OU-1019 

 

 
Os espazos públicos máis significativos son: a praciña de entrada onde se cruzan o 

camiño que leva o barrio pequeno e a vía romana-medieval, que precisa dunha labor 

de pavimentación; e o espazo da fonte lavadoiro no barrio pequeno. 

 

Proponse tamén o acondicionamento do Camiño de Santiago o seu pas polo núcleo, 

creándose un Albergue de Pelegríns vencellado e el, con unha zona libre anexa. 

Rebordondo. 

 

Descrición 
Está situado arredor dos 720 m de altitude no dondo interfluvio das regueiras, 

tributarias do río Támega, nacentes preto do porto das Estibadas. Estas regueiras 

discorren con dirección norte-sur, xuntándose no fondo da achaiada praza do pobo 

nunha grande lama. O núcleo descende a suave ladeira aberto ao mediodía, 

dominando a súa fermosa e característica praza, alongada no eixo norte-sur cunha 

clara forma en espiña de pez. Desataca, xa que logo, pola súa configuración 

paisaxística máis complexa e diversa ao mante-la estrutura agraria tradicional intacta. 

 

Ten un tamaño medio, con 282 edificacións, das que 126 están dedicadas a vivenda. 

 

Rebordondo ten as características morfolóxicas propias dos núcleos do territorio: é 

compacto e pechado, e debido a importancia do camiño no que se apoia, ten unha 

clara directriz lineal.  

 

É un dos núcleos nos que a topografía é máis extrema. O rueiro desenvólvese en 

fortes pendentes, sobre todo os crecementos máis recentes. O núcleo está sobre un 

chanzo, de xeito que entre o talud e o río dispóñense as cortiñas, ás veces con axuda 

de aterrazamentos. Isto prodúcese tanto ao leste, como ao oeste, neste lado ao 

chanzo é máis leve e cae sobre o Regato da Seariña; por riba deste espazo e do 

antigo camiño desenvólvese unha expansión recente, e que se apoia na conexión coa 

estrada nacional. Este incentivo supera as dificultades de acceso e servizos que impón 

a topografía. As quince vivendas unifamiliares que se distribúen –máis agrupadas na 

cabeza do núcleo, e illadas o resto- teñen un gran impacto visual desde a estrada a 

Cualedro.  

 

Malia que se trata de excepcións, apareceron varias vivendas insertas nas hortas do 

lado oeste, unha ubicación inadecuada, xa que se trata dunha zona baixa, de difícil 

acceso e rodeada de hortas en pleno uso. 

Límites físicos da delimitación 
A delimitación do núcleo rural tradicional responde á compactidade e peche 

características no territorio, unidas a unha topografía accidentada.  Ao sur o núcleo 

tradicional topa coa agra, e o acceso, en corredoira, impide a construción e polo tanto 

o desenvolvemento do núcleo. Polos costados o núcleo cínguese ás traseiras da 

edificación e as súas parcelas inmediatas. A formación do núcleo tradicional remata, 

ao norte, nunha fila de galpóns que bordea un espazo de cruce triangular. Neste área 

distribúense varias vivendas unifamiliares recentes que quedan incorporadas á 

estrutura tradicional.  

 

A expansión de núcleo rural localízase á cabeza do núcleo, repartida ao longo do 

Camiño de Santiago e da vía que enlaza coa N-525. Recolle un crecemento recente 

que continúa desde o núcleo tradicional cara aos terreos de monte. Pese a topografía, 

trátase da área máis axeitada para o crecemento, tanto pola súa accesibilidade como 

pola distancia respecto ás áreas de maior valor agrícola e paisaxístico. 

 

 

Descrición xeral da ordenación, aliñacións e ordenacións especiais 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Dentro do solo de núcleo rural tradicional localízase a seguinte ordenanza especial: 

 OE 18   Rebordondo 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía de 

comunicación entre núcleos, a nova edificación debe mellorar a súa sección mediante 

a cesión de solo. Determínanse unhas aliñacións de: 

6m do eixe da vía Rebordondo / N-525 

 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

112 
 

 

Defínese un Plan Especial de Infraestruturas e Dotacións: 

PEID 02: Rebordondo 

 

O Plan Especial de Infraestruturas e Dotacións abrangue o ámbito definido ao norte do 

núcleo de Rebordondo abranguendo parte da extensión de núcleo e parte do núcleo 

tradicional ao paso do Camiño de Santiago. Ten por obxectivos: 

• Acondicionar a Rúa Principal e o Camiño de Santiago. 

• Completar e mellorar os servizos urbanísticos. 

• Dotar dun novo espazo público e equipamento sociocultural anexo ao 

Camiño de Santiago. 

• Definir criterios de urbanización. 

 

As condicións para a redacción e desenvolvemento dos planes especiais recóllense na 

Normativa. 

 

 

A trama viaria, aínda que difícil para o tráfico rodado, é moi permeable e asegura unha 

mobilidade peonil suficiente. Aparecen de cote rúas-patios semipechados e pequenas 

praciñas, recortadas entre penedos e limitadas por muros de contención. Trátase dun 

espazo común moi traballado, xa que a difícil topografía obrigou a aterrazar, conter a 

terra e murar, adaptando os patíns e as entradas das cortes ás fortes pendentes.  

 

Acondicionaranse o entorno da Alberca e o solar da Rectoral como sendas Zonas 

Libres. 

 

 

Proponse tamén o tratamento especial do Camiño de Santiago ao seu paso polo 

núcleo. Crearase un Centro Sociocultural nunha parcela anexa, acompañada dunha 

zona verde. 

San Millao. 

 

Descrición 
San Millao domina os seus eidos dende unha ladeira orientada ao sur. O outeiro da 

Costa, co seu tendido relevo cuberto de xestas, abrígao do norte. A súa configuración 

pono en relación cos asentamentos de natureza viaria, cunha estrutura duplicada na 

estrada que percorre polo norte do asentamento tradicional. Entrambas albíscase os 

restos do antigo souto, hoxe totalmente estragado. A súa singularidade ven 

determinada pola superior dedicación e desenvolvemento que acadaba a viticultura 

nas súas áridas terras e, xa que logo, a produción de viños.  

 

Aínda que non é extenso, agrupa 353 edificacións, das que 209 están dedicadas a 

vivenda. Ten un dos crecementos recentes máis extensos de Cualedro, xa que 

chegaron a levantarse ata 25 vivendas só na estrada a Monterrei. 

 

A súa situación máis meridional e menor altitude (670m) que a dos núcleos 

anteriormente analizados, fai de San Millao un asentamento cunhas específicas 

características territoriais, máis próximas aos núcleos do chanzo medio da depresión 

de Monterrei, mais sen perder totalmente a súa conformación e identidade como pobo 

de montaña. 

 

San Millao é un dos núcleos máis densos e compactos de Cualedro. Responde á 

morfoloxía das aldeas pechadas; a edificación non se abre ao exterior, senón que 

forma unha barreira poida neste caso na propia topografía: está situada nun zócolo de 

roca por riba da agra, coa que se comunica por varios camiños de baixada. O límite 

norte tamén establécese con claridade, xa que un souto –xa desaparecido en 1959- 

marcaba a transición ao monte.  

 

As escolas sitúanse no baleiro comunal deixado polo souto, mirando á aldea. Aínda 

hoxe, a pesar da aparición de varias casas (algunhas inacabadas) o tamaño do baleiro 

e a existencia dalgúns castiñeiros vellos nos dan idea de que é un espazo exterior ao 

núcleo, e hoxe desposuído de todo uso.  

 

Como o asentamento compacto é moi potente, os crecementos de boa parte do século 

XX continúan na liña anterior, apegándose aos camiños vellos.  

Nos últimos trinta anos a nova vivenda ligouse á estrada a Monterrei e ao vello camiño 

á Madalena  xerando unha “nebulosa” de unifamiliares illadas e desconectadas do 

núcleo tradicional, cunha urbanización deficiente. Este tipo de vivenda aproximouse ao 

núcleo nos baleiros entre a estrada e o borde norte, incluíndo varias casas inacabadas 

e galpóns no antigo souto. A visión dese entorno norte desde a estrada quede 

desfigurado pola agresiva presenza de non máis de doce vivendas unifamiliares – con 

peches e garaxes. 

 

 

Límites físicos da delimitación 
A delimitación do núcleo rural tradicional responde ao modelo de asentamento do 

territorio e as particularidades descritas –especialmente a alta compactidade. Por todo 

o borde sur a liña de edificación sobre un zócolo de roca marca un claro límite coa 

agra. O borde norte defínese co baleiro da Escola, que precede ao antigo souto. 

Dentro do núcleo tradicional quedan recollidos crecementos densos, con edificacións 

de maior tamaño pero igualmente encostadas e formando rúas. Apóianse nos camiños 

que comunican o núcleo coa estrada a Monterrei.  

 

A expansión de núcleo rural recolle o amplo crecemento de vivendas unifamiliares 

recentes que comeza no antigo souto e se estende cara ao norte e leste. Esta área 

presenta capacidade para nova vivenda, xa que se trata dun tecido frouxo.  

 

 

Descrición xeral da ordenación, aliñacións e ordenacións especiais 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

Dentro do solo de núcleo rural tradicional localízanse as seguintes ordenanzas 

especiais: 

 OE 19   Grupo do souto – San Millao  

 OE 20  Grupo da agra I – San Milao 

 OE 21  Grupo da agra II – San Milao 

OE 22  Rúa sobre a agra – San Milao 

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. Como a expansión prodúcese ao longo dunha vía de 

comunicación entre núcleos, a nova edificación debe mellorar a súa sección mediante 

a cesión de solo. Determínanse unhas aliñacións de: 

6m do eixe da estrada a Monterrei 

5m do eixe das vías da expansión 

 

 

Defínese un Plan Especial de Infraestruturas e Dotacións: 

PEID 03: San Millao. 

 

Plan Especial de Infraestruturas e Dotacións comprende o ámbito definido ao nordeste 

do núcleo de San Millao. Son o seus obxectivos: 

• Acondicionar a Rúa Outeiro e a travesía da Estrada a Medeiros. 

• Completar e mellorar os servizos urbanísticos. 

• Dotar dun novo espazo público anexo á Estrada a Medeiros. 

• Definir criterios de urbanización. 

 

As condicións para a redacción e desenvolvemento dos planes especiais detállanse na 

Normativa. 

 

 

Como acontece nos núcleos de gran tamaño e certa antigüidade, hai unha rede de 

espazos públicos de interese en todo o rueiro, á vez que as rúas e calexas adquiren 

interese de seu. Dos puntos singulares, destacan: o punto de chegada, un pequeno 

ensanchamento que acolle a fonte semisoterrada e o forno como primeira edificación 

de fronte ao camiño; a praza central urbanizada coa fonte; a praciña triangular do 

cruceiro; a explanada fronte ás escolas como espazo de oportunidade e o propio 

souto. 

As fortes pendentes marcan os camiños miúdos que cosen o núcleo co entorno, aínda 

que a maioría estrágase pola concentración parcelaria. Cara ao norte, hai dous vereas 

de interese, entre cerrumes de pedra e con grandes castiñeiros; cara á agra, hai unha 

pequena costa que leva a un grupo a cota máis baixa e abandonado, e outras 

combinan ramplas e escaleiras entre a roca. Se ben a rúa principal marca a columna 

do núcleo e debería ser obxecto dunha pavimentación unitaria, hai varias rúas 

paralelas rodeadas de edificación moi antiga e abundante ruína cuxa recuperación 

resultaría de gran interese e unha axuda para as construcións. 

 

Proponse as actuacións de acondicionamento da rúa principal (dende o forno ao 

cruceiro), o acondicionamento do Souto como zona libre e a creación dunha nova 

zona libre no resto do Souto á beira das escolas. 

 

 

O sistema de equipamentos locais completase coa creación dun novo Centro 

Sociocultural. 

Lamalonga. 

 

Descrición 
Está situada a 825m na varxa dunha das fontes do rego do Porto, polo que o seu 

espazo xeográfico máis inmediato aparece dominado nas zonas baixas por lameiros e 

xunqueiras, tal e como reflicte o seu topónimo. A cortiña aparece situada 

principalmente cara ao nacente e a praza nas chairas próximas atópase en grande 

medida dominada polas xesteiras e toxeiras. O monte desarborado do Outeiro de 

Matavacas fai o deslinde, polo leste, coa parroquia de Carzoá. 

 

A Lamalonga é unha pequena aldea xurdida nunha antiga encrucillada de camiños.  

 

É un núcleo pequeno, con 33 edificacións, 16 dedicadas a vivenda. Atópase nun nivel 

de evolución moi baixa, conxelado polo menos desde a fotografía de 1959.   

 

Os tres grupos de edificacións que a compoñen apóianse no camiño que leva a 

Lucenza polo sur e a Moimenta e Vilela polo norte, e sitúanse dunha beira do camiño.   

Trátase dun núcleo que non xerou vivenda nova. 

 

 

Límites físicos da delimitación 
A delimitación do núcleo rural tradicional responde ao modelo de asentamento do 

territorio e as particularidades descritas –especialmente a baixa compactidade, o que 

obriga a unha delimitación de núcleo tradicional máis esponxada e no límite da 

consolidación permitida pola LOUGA (50%). Non se delimita expansión de núcleo rural 

xa que existen suficientes parcelas baleiras entre as construídas, ademais da 

oportunidade de recuperar numerosas edificacións tradicionais. 

 

 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

Dentro do solo de núcleo rural tradicional localízase a seguinte ordenanza especial: 

 OE 23   Lamalonga  

 

 

Proponse o acondicionamento do entorno do Forno como Zona Libre. 

Moimenta. 

 

Descrición 
É un asentamento situado a 820m de altitude nunha pequena varxa con feble drenaxe 

cara ao noroeste. Era unha antiga cabeza parroquial dominadora do seu agro dende a 

súa posición interior na lene aba de levante, na que o forte despoboamento e 

consecuente abandono do seu agro, cortiñas e praza, contrasta coa nova rede de 

pistas implantadas na recente concentración parcelaria dos seus eidos. No seu 

contorno próximo, suaves e discretos outeiros cubertos por xestas, individualizan o 

seu espazo xeográfico, notablemente pechado e íntimo.  

 

Moimenta pertence hoxe á parroquia de Vilela. É un núcleo que non acadou un 

tamaño comparable a Vilela ou Carzoá, pero que evolucionou ata conformar un 

casarío de 41 edificios, dos que 26 están dedicados a vivenda.  

 

Aínda que responde á tipoloxía de núcleos contidos e pechados, a súa estrutura é 

máis frouxa: as edificacións agrúpanse ao redor de patios ou rúas pechadas, a única 

ringleira estrita fórmase na rúa á igrexa.  

 

Para ser un núcleo pequeno foi ben equipado –ademais do forno, ten unha igrexa con 

cemiterio e escola.  

 

Apartada do núcleo, fronte a fonte lavadoiro, aparece unha casa de labor 

independente coas súas edificacións auxiliares. Isto é único en Cualedro, xa que non é 

propia a tipoloxía de “casa grande”. 

 

En Moimenta a ruína afecta sobre todo ao entorno da igrexa e, en xeral, a gran 

cantidade de edificacións menores. 

 

 

Límites físicos da delimitación 
A delimitación do núcleo rural tradicional responde ao modelo de asentamento do 

territorio. Os límites do núcleo tradicional están ben definidos debido a disposición das 

construcións ao redor de patios, con muros cegos cara ao exterior. Non se delimita 

expansión de núcleo rural xa que existen numerosas edificacións tradicionais 

recuperables e de notable interese patrimonial, ademais de parcelas baleiras. Como 

sucede nos outros núcleos pequenos, a demografía ofrece resultados negativos e 

carece de demanda de vivenda. 

 

 

Descrición xeral da ordenación, aliñacións e ordenacións especiais 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias. Recoñécese o necesario 

acceso público aos patios ou airas entre edificacións e recupérase o camiño ao forno, 

o que permite rodear e definir o borde oeste da aldea.  

 

 

Dentro do solo de núcleo rural tradicional localízanse as seguintes ordenanzas 

especiais: 

 OE 24  Grupo da fonte - Moimenta 

 OE 25  Grupo do forno - Moimenta 

 

 

No espazo público, proponse as actuacións de acondicionamento do entorno do forno 

e praza do cruceiro e fonte como Zonas Libres. 

 

 

O sistema de equipamentos locais complétase coa rehabilitación da Escola coma 

Centro Sociocultural. 

Vilela. 

 

Descrición. 
Vilela é un asentamento situado a 785 m de altitude no planalto orientado ao oeste 

pertencente á cunca superior do río Faramontaos, tributario do río Limia. A súa 

configuración paisaxística está caracterizada polo predominio da directriz lineal 

definida polo camiño histórico no que se asenta, que se acomoda ao Rego do Porto 

que discorre moi próximo en dirección noroeste. O núcleo, orientado ao oeste e ao 

mediodía, presenta unha cortiña ben cultivada e diversa, que se desenvolve sobre a 

valgada do devandito rego.  

 

O núcleo ten unha posición e orientación paradigmáticas no modelo de asentamento: 

as agras (agora concentradas) sitúanse ao sur e están separadas do núcleo polo rego. 

Entre o rego e o núcleo hai un forte desnivel que coloca a aldea sobre un zócolo 

orientado a mediodía.  

 

O borde superior da aldea é rochoso e venteado.  

 

Trátase dun núcleo de tamaño medio, con 191 edificacións das que 114 están 

dedicadas a vivenda.  

 

A recente execución da concentración parcelaria ven de transforma-la súa tradicional 

estrutura agraria. 

 

 A expansión recente do núcleo abarca unha expansión considerable entre o núcleo 

tradicional e a estrada rectificada. Esta expansión comeza próxima á escola e salpica 

de unifamiliares as parcelas de concentración ata o cruce, supoñendo unhas quince 

vivendas. Hai outros dous puntos de expansión, ambos sobre camiños vellos. Un está 

sobre a agra, a cota algo máis baixa que e núcleo, e por detrás da escola; supón un 

grupo de seis vivendas bastante contido. O segundo apóiase no camiño a Gudín e 

está a uns 100m do cemiterio; nel apareceron varias granxas. 

Límites físicos da delimitación 
A delimitación do núcleo rural tradicional responde ao modelo de asentamento do 

territorio Os límites do núcleo tradicional están ben definidos pola directriz lineal do 

núcleo, sobre todo no borde sur. A delimitación axústase as edificacións, que forman 

unha fachada continua elevada sobre o curso do río. No borde norte recóllese o barrio 

ao redor das rochas que flanquean o núcleo sobre a igrexa. Na zona da escola, na que 

non existe ningún corte topográfico entre a zona vella e a nova, o núcleo tradicional 

remata tendo en conta o límite de 50m desde a edificación tradicional.    

 

A expansión de núcleo rural recolle o amplo crecemento de vivendas unifamiliares 

recentes que comeza no entorno da escola e do campo da festa e se estende cara ao 

leste ata acadar a estrada. Esta área presenta capacidade para nova vivenda, xa que 

se trata dun tecido frouxo.  

 

 

Descrición xeral da ordenación, aliñacións e ordenacións especiais. Actuacións. 
O solo de núcleo tradicional está suxeito as condicións da Ordenanza 4. Esta baséase 

na conservación do parcelario e a edificación tradicional, entendendo a nova 

edificación como unha compleción da trama ou a substitución de ruínas. As aliñacións 

trazadas recoñecen a estrutura viaria e o espazo de uso común tradicional, 

descartando a ampliación xeneralizada das seccións viarias.  

 

 

O solo de expansión de núcleo rural está suxeito á Ordenanza 5. Ten a finalidade de 

regular a nova edificación. A nova edificación ao longo da expansión debe mellorar a 

sección da vía na que se apoia mediante a cesión de solo. Determínanse unhas 

aliñacións de: 

4m do eixe das vías da expansión 

 

 

Defínese un Plan Especial de Infraestruturas e Dotacións: 

PEID 04: Vilela. 

 

O Plan Especial de Infraestruturas e Dotacións comprende o ámbito definido polos 

terreos anexos á Rectoral de Vilela, e os seus obxectivos: 

• Apertura dunha vía que conecte a Rectoral coa rúa principal ó norte. 

• Completar e mellorar os servizos urbanísticos. 

• Dotar dun novo espazo público anexo á Rectoral. 

• Definir criterios de urbanización 

 

As condicións para a redacción e desenvolvemento dos planes especiais recóllense na 

Normativa 

 

 

Hai varios puntos singulares no espazo público que precisan actuacións de mellora. A 

súa estrutura lineal danos unha lectura clara de espazos principais cosidos, pero 

tamén outra de rúas paralelas semipechadas e espazos de borde de interese. Xa na 

entrada, aparece o ensanchamento da escola; a continuación a praza coa fonte 

central, e que debido a forte pendente fai resaltar a ruína da rectoral, na parte alta; 

continuamos pola rúa principal ata o adro da igrexa e o núcleo remata noutra praciña. 

 

Proponse a actuación de acondicionamento da Rúa principal, dende a escola ata o 

depósito. 

 

A Rectoral rehabilitarase coma Centro Sociocultural, acondicionando o seu entorno 

coma Zona Libre. 

 

 

O sistema de equipamentos locais completarase coa ampliación do Cemiterio. 

2.5.  A ORDENACIÓN DOS DESENVOLVEMENTOS TERCIARIO E INDUSTRIAL. 
O avance do Plan Xeral de Ordenación Municipal propón o desenvolvemento dunha 

bolsa de solo urbanizable terciario-industrial de 16 Has de superficie inmediato ao 

enlace de coa A-52 en Lamas. As coordenadas urbanísticas que fan viable esta 

proposta son a demanda existente deste tipo de solo no termo municipal, e sobre todo 

a excepcional oportunidade que representa esta ubicación nunha escala comarcal 

para a colocación dunha área comercial e de servizo. 

 

 

O enlace  de Cualedro ca A-52 prodúcese a través da estrada que conecta a capital 

municipal ca N-525. É o enlace empregado maioritariamente polos usuarios da A-52 

que van de Verín en dirección a Ourense e Vigo. Isto sucede pola distancia ao núcleo 

urbano do enlace que ten a Autovía ca estrada E-801 (Verín-Chaves) e a dificultade 

que presenta achegarse por carreteiras secundarias ao enlace de Vilaza en Monterrei, 

bastante afastado tamén do núcleo urbano. Fronte a estes o enlace de Lamas 

presenta unha accesibilidade en moi boas condicións, a 1,5 km da Nacional.  

 

 

Paralela á Autovía, entre a Estrada de Cualedro á Nacional e a Agra de Rebordondo, 

unha franxa de algo máis de 1,3 km de noroeste a sueste, ata o límite do termo 

municipal, e un ancho duns 200 m cunha pendente media que non chega a un 8%, é 

unha ubicación óptima para a provisión dun solo especializado para usos terciarios, 

empresariais e industriais, tanto pola súa accesibilidade privilexiada como pola 

facilidade de transformación que presenta. A presenza de xacementos e restos 

arqueolóxicos inmediatos á ubicación, máis que resultar unha limitación para o seu 

desenvolvemento é un elemento enriquecedor, e máis tendo en conta o carácter de 

escaparate que debería ter esta iniciativa urbanizadora de cara ao exterior.  

 

 

Vencellar os usos terciarios (relacionados co automóbil) ou comerciais co uso da 

Autovía non resulta aventurado tendo en conta que o enlace de Lamas equidista das 

dúas áreas de servizo máis inmediatas cas que conta esta infraestrutura: A Gudiña 

(km.124) e Allariz (km.210). Contar cun servizo ao pé de autovía que combinara a 

gasolineira, talleres de automóbiles, restauración e tenda de produtos locais, e 

especialmente a ubicación dun establecemento hostaleiro de calidade,  poderían 

encher de contido este solo.   

 

 

É real a demanda local de aserradeiros de pedra, almacenaxe de produtos hortícolas, 

transformación da madeira... a posición deste solo no extremo norte do eixo San 

Martiño-Montes-Lamas complementa o seu papel de servizo da autovía con usos 

produtivos que se puidesen mover dos seus emprazamentos actuais, ademais de 

prever solo para novos usos. 

 

 

Esta intervención de solo especializado, equidistante entre as dúas capitais comarcais 

de Xinzo e Verín, debería desenvolver un papel descentralizador e mediador de certos 

servizos loxísticos e comerciais ata agora monopolizados por estes núcleos. Os 

habitantes das parroquias altas do Termo de Monterrei, as de Cualedro e mesmo 

Oímbra, sen esquecer os veciños portugueses de Montealegre, serían potenciais 

usuarios desta área terciaria, que influiría moi positivamente no nivel de vida e na 

capacidade de desenvolvemento futuro destes territorios.  

 

Por outra banda a previsión de solos especializados, dentro dos solos agrícolas, que 

acollan usos de primeira transformación e mesmo comercialización reforza a estratexia 

produtiva do Plan, ademais de preservar un territorio fráxil dos impactos paisaxísticos 

que producen as instalacións produtivas de grande porte. 

2.6 A ORDENACIÓN DO SOLO RÚSTICO 
A protección do medio natural converteuse, cultural e socialmente, nun obxectivo 

compartido polas administracións e opinión pública no contexto duns novos criterios de 

desenvolvemento que garantan a súa sostenibilidade. Este obxectivo acompañouse, 

en tempos recentes, dun importante desenvolvemento lexislativo sectorial e 

urbanístico no que se amplían os conceptos de protección e salvagarda dos recursos 

do territorio. A preservación da paisaxe e mellora da calidade ambiental, a valoración 

dos recursos naturais e a análise das características dos recursos endóxenos teñen 

que representar, polo tanto, unha das bases do planeamento.  

 

O territorio municipal, xa que logo, debe ser considerado conxuntamente recurso 

produtivo e soporte ambiental. A actividade agraria define historicamente as formas do 

territorio ao presidi-la construción da paisaxe, ao tempo que o seu grao de 

organización e tecnoloxía determina a súa pegada ecolóxica. O sistema territorial está 

baseado nun poboamento notablemente concentrado e compacto, reflectindo os 

asentamentos e as súas formas a súa íntima relación coas paisaxes agrarias. 

 

O complexo agrario tradicional, encadrado nas terras de transición entre as agras e os 

grandes openfields, presenta unha singular organización dos eidos, tradicionalmente 

en agras, aquí denominadas prazas, formadas por asociación de bloques de cultivo 

provistos de cerrumes xerais e divididos interiormente en parcelas abertas. Estes 

comprenden terras de nabais ou cortiñas e de prazas. As cortiñas atópanse a carón 

dos pobos; pola súa parte, as prazas corresponden a extensións cultivadas amplas e 

despexadas, notablemente achaiadas. Cada aldea dispón de varias prazas, en xeral 

de grande tamaño, as máis próximas ás veces protexidas por muros de pedra. Nestas, 

amplos camiños abeirados por muros e en ocasións por árbores demoucadas, 

permiten o paso cómodo dos rabaños que discorren entre as follas das prazas. Moitas 

prazas, aínda que conserven muros nos camiños de servizo, ábrense o monte. Estas 

paisaxes agrarias de campos pechados, a xeito de semibocage mediterráneo, son 

paisaxes culturais de grande calidade e elevada fraxilidade. A súa conformación e 

complexidade, nas diferentes áreas do municipio, contrasta coa crecente 

homoxeneidade dos montes, aportando naturalidade e diversidade pola súa maior 

diversidade de usos e hábitats. 

 

Os solos con aptitude agrícola son poucos no contexto municipal, polo que resulta 

necesario preservar de accións degradadoras a este escaso recurso natural. A 

progresiva redución dos espazos agrarios reforza a importancia estratéxica e 

revalorización dos eidos dentro da comarca como garantes do necesario balance 

territorial, así como do soporte da notable autosuficiencia alimentaria, da supervivencia 

cultural e factor básico para o mantemento da calidade ambiental e benestar  no 

municipio. 

 

Os eidos presentan pola súa configuración e peculiaridades diferentes fraxilidades 

entre as que destacan a fraxilidade edáfica, en función da calidade do solo (grao de 

evolución) e da súa produtividade potencial, agronómica e forestal. Así mesmo, a 

fraxilidade da paisaxe é moi considerable, polo seu notable estado de conservación e 

a singularidade da paisaxe tradicional. soporte da organización e estrutura do hábitat, 

de alto valor ambiental, histórico e cultural.  

 

A calidade do medio e da paisaxe tradicional supoñen, en sí mesmas, un destacado 

recurso que debe ser unha das bases nas que fundamenta-lo desenvolvemento 

sostible do territorio, coa súa preservación e posta en valor a partir dunha xestión local 

dos seus recursos.  

 

A estrutura parcelaria, extremadamente complexa, constituída por unha infinidade de 

pequenas teselas que acollen usos diversos, define a textura paisaxística dos eidos. 

Nesta complexidade, diversidade e naturalidade residen as virtudes desta paisaxe 

cultural microconstruída. A súa simplificación, amais de supoñer unha diminución da 

biodiversidade pola destrución física que conleva, pode orixina-la perda da súa 

calidade, así como a desaparición das tramas recoñecibles (nos camiños, no 

parcelario, nos peches, nos arboredos de bordo, nos usos e hábitats históricos, etc.), 

así como dos estreitos e íntimos vínculos destas cuns asentamentos de fonda raizame 

histórica. Neste contexto, estes espazos que manteñen a súa naturalidade e 

configuración tradicional, nun contorno transformado polas concentracións parcelarias, 

cobran un redobrado valor, tanto por representar excepcións no municipio como 

testemuña dun ambiente, nalgunhas zonas, xa perdido. 

 

Así, o Planeamento debe orientarse á valoración da paisaxe agraria tradicional, ao 

reforzamento dos recursos produtivos agropecuarios e forestais, así como á 

preservación, recuperación e posta en valor do patrimonio medioambiental  e cultural. 

Para que isto sexa posible, os obxectivos que deben rexe a alternativa de 

desenvolvemento territorial son: 

 

A consolidación e reforzamento do sistema territorial baseado nun poboamento rural, 

concentrado e compacto, coa súa dinamización produtiva mais que teña en 

consideración as características diferenciais das súas paisaxes. 

  

A continuidade dos valores e das potencialidades produtivas do territorio relacionadas 

cos usos do monte, o labradío e o prado terá que ser garantida no tratamento 

específico do solo rústico orientado á súa conservación, protección e mellora como 

sustento imprescindible para a continuidade das poboacións asentadas no mesmo.  

 

O recoñecemento da diversificación e complementariedade de usos, reflexo dunha 

longa tradición cultural, adaptados ás peculiaridades de cada zona e fundamentada en 

criterios de optimización dos recursos climáticos, edafolóxicos e ecolóxicos e coa súa 

actualización ás novas necesidades sociais e culturais, elementos básicos para 

fornece-la sostenibilidade do sistema.     

 

O sistema territorial segue a ter vixencia pola calidade do seu hábitat, así como pola 

alta rendibilidade e interese económica e sociocultural das actividades primarias. A 

riqueza e diversidade da paisaxe rural e do medio natural son un factor positivo no 

balance ambiental que nun contexto de sensibilidade ambiental crecente (turismo 

natural, agricultura ecolóxica, enerxías renovables, etc.) tradúcese nunha oportunidade 

de desenvolvemento local. 

 

 

Xustificación da proposta de cualificación de solo rústico 

A cualificación do solo rústico realizase a partir do coñecemento dos valores e 

aptitudes do territorio e o impacto sobre o mesmo para unha serie de usos 

considerados; e dicir, para cada unha das unidades espaciais se estudaron diferentes 

niveis de capacidade de acollida, que en definitiva reflicten a súa aptitude preferente. 

 

Dentro dos solos rústicos distinguiranse varias categorías de solos suxeitos a 

protección especial incompatible coa súa transformación, conforme ao establecido no 

artigo 32 da Lei 9/2002. 

1. O solo rústico exterior aos núcleos de poboación das zonas do municipio cuxos 

eidos se manteñen sen transformar, precisa dunha protección especial para preserva-

la súa singular paisaxe tradicional de tal xeito que poida seguir mantendo o seu 

carácter e interese cultural e ambiental; preservación fundamental á fin de garanti-la 

súa continuidade e promoción. Estes solos son cualificados como de protección 

agropecuaria. Esta cualificación inclúe na súa normativa as cautelas mediambientais e 

patrimoniais tendentes a salvagarda dos seu valores, reforzada pola catalogación 

como espazos naturais de interese daqueles eidos tradicionais importante valor 

medioambiental e patrimonial e meirande fraxilidade, como son a Agra de Lucenza e a 

Agra de Rebordondo.  

 

2. Nun espazo xeográfico de poboamento tan concentrado é relevante a identificación 

e especial tratamento urbanístico daqueles conxuntos edificados tradicionais fora dos 

núcleos. Así prevése unha ordenanza específica que facilite a rehabilitación das 

edificacións  conxunto inmediatas ao núcleo de San Martiño pero incluídas na parte 

alta da súa agra.  

 

3. Os terreos que posúen elevados valores ambientais, ecolóxicos, botánicos, 

paisaxísticos, etc., son preservados do desenvolvemento urbanístico, para asegura-la 

súa protección ou/e mellora, e cualificados como Solo Rústico de Protección Ecolóxica 

e Paisaxística. 

 

As disposicións contidas no Título IV da “Ley de Conservación de los Espazos 

Naturales y de la Flora y Fauna Silvestres” e as determinacións establecidas na Lei 

9/2001, de 21 de Agosto, de Conservación da Natureza, serán de aplicación neste 

solo, adoptándose as medidas necesarias para garanti-la conservación das especies 

de flora e fauna e a preservación dos seus hábitats. 

 

A preservación dos elementos naturais, as particularidades hidrolóxicas, edafolóxicas, 

ecolóxicas, paisaxísticas e demais propias do medio son un obxectivo prioritario para o 

cal a continuidade dos aproveitamentos debe ficar condicionada ás formas e 

intensidades tradicionais. Non se autorizará, xa que logo, a construción de ningunha 

clase de edificación, agás a construción de servizos para uso público ou interese 

social. 

4. Na última década leváronse a cabo procesos de reestruturación da propiedade coa 

execución da concentración parcelaria e intensas transformacións nas infraestruturas 

agrarias. Así, están concentradas amplas e continuas superficies das parroquias 

meridionais, Zonas de Concentración Parcelaria (ZCP) de San Millao, ZCP da Xironda 

e Pedrosa, ZCP de Saceda-Lucenza, ZCP de Carzoá, Cualedro e Vilela. Os solos 

rústicos destas Zonas de Concentración Parcelaria posúen unha potencialidade 

agrícola ou gandeira elevada e alto interese económico en función da súa disposición 

conxunta e relativamente homoxénea, polo que deben ser cualificadas como de 

Especial Protección Agropecuaria. 

 

O uso característico será a explotación normal dos recursos agropecuarios, orientados 

cara ao mantemento e mellora do seu valor produtivo, sen que se produza ningunha 

degradación das súas características naturais. A actividade construtiva ficará 

condicionada polo tanto, estando prohibida en todo o ámbito a edificación. O 

mantemento das características naturais pasará obrigatoriamente polo estrito respecto 

ás especies vexetais de ribeira, as sebes e en xeral do arboredo existente no ámbito. 

 

Dentro da cualificación de solo de protección agropecuaria prevese a regulacións 

específica de terreos para acoller usos produtivos primarios sen soporte territorial 

(granxas...) ou usos de primeira transformación (pavillóns de uso múltiple: envasado, 

conserva, matadoiro...). O obxectivo é poder controlar axeitadamente o impacto 

paisaxístico e ecolóxico que estas instalacións producen no medio, dotándoas dos 

servizos e infraestruturas de acceso necesarios, minimizando os investimentos e 

evitando o espallamento das naves polo territorio, ao tempo que se poñen as bases 

para diversifica-la produción. Prevense dous espazos de actividade dentro do solo 

para usos agropecuarios:   

  

O primeiro destes polígonos de actividade está previsto ao leste de Cualedro, no límite 

co Concello de Baltar, cunha superficie aproximada de 67,4 has. , nun espazo xa 

ocupado parcialmente por explotacións gandeiras sen soporte territorial e ben 

comunicado cas estradas OU-1108 de Baltar a Cualedro e a OU-1107 de Xinzo a 

Cualedro. 

 

O segundo se prevé ao leste do núcleo de Xironda, ao carón da OU-1061, nun espazo 



Territorio y Arquitectura, S. L. 
 
Plan Xeral de Ordenación Municipal 
Concello de Cualedro 
 

 

MEMORIA DE ORDENACIÓN 
    DOCUMENTO APROBACION INICIAL 

XUÑO 2008 
 

131 
 

tamén ocupado na actualidade por granxas de grande tamaño. A superficie proposta 

para este polígono é de 56,4 has. 

 

5. Os montes do termo municipal deben ser destinados a constituíren reservas 

naturais e produtivas. Os solos con cuberta forestal autóctona compoñen áreas de 

notable interese natural en razón da súa localización, función ou composición de 

especies e contribúen, así mesmo, á conservación do solo e á calidade das augas. 

Asemade, os montes de elevada pendente e as paisaxes libres de edificación, os 

espazos forestais que sufriron os efectos do lume despois do 30 de decembro de 

1997, cinco anos antes da aprobación da LOUPMRG, os montes veciñais en man 

común (mentres a administración autonómica non declare a súa desafectación) e os 

montes públicos, cualificaranse como os Solo Rústico de Protección dos Montes. 

 

Nos montes con cuberta forestal autóctona a agrupación vexetal corresponde a fragas 

mixtas, con predominio de caducifolias (Quercus pyrenaica, Quercus robur, Castanea 

sativa, Betula celtiberica, etc.), de alta madurez e estabilidade. O modelo de xestión 

indicado nestas masas é a de reservas, onde debe primar a conservación polos seus 

valores de protección hidrolóxica-forestal, recursos xenéticos e de mantemento da 

biodiversidade. Os sistemas vencellados ao bosque atlántico estarán suxeitos á tutela 

definida pola “Ley 4/1989 de 27 de marzo de Conservación de las Especies Naturales 

y de la Flora y Fauna Silvestres”, e coas determinacións establecidas na Lei 9/2001, 

de 21 de Agosto de Conservación da Natureza. 

 

Os montes situados en zonas de topografía complexa, e con cuberta arbustiva, 

queirogais, xesteiras e toxeiras, etc., protexeranse para que continúen mellorando a 

estrutura do solo e como freo aos procesos de erosión que poden sufrir. En base a 

esta protección e por medio de accións complementarias de repoboación e 

rexeneración, consegui-la súa estabilidade e progresión cara o óptimo forestal. 

 

Neste solo non se permitirán máis edificacións que as que estean dedicadas a garda-

los montes, tolerándose usos gandeiros intensivos coa condición de garanti-la súa 

adaptación e integración na paisaxe. 

 

6. Os elevados valores naturais e paisaxísticos dos sistemas fluviais do municipio, 

derivados do seu destacado estado de conservación, da súa singularidade e 

diversidade de hábitats, (reservorios de biodiversidade), recurso hídrico fundamental 

para o abastecemento da poboación, así como do seu importante papel como 

elementos vertebradores do territorio, deben ser preservados, evitando, polo tanto, a 

súa alteración. En función destes valores, necesítase establecer uns ámbitos 

específicos de protección que preserven as súas características naturais e posibiliten o 

seu funcionamento como conexións biolóxicas, optimizando a incorporación aos 

álveos de todo o sistema, humidais (Veigas de Lucenza e  A Saceda, ...) chairas de 

inundación, etc, en definitiva, posibilitando que manteñan as súas dinámicas e 

características naturais. Estes solos estarán cualificados como Solo Rústico de 

Protección das Augas. 

 

Os solos rústicos definidos pola lexislación das augas continentais como leitos 

naturais, ribeiras e marxes das correntes continuas ou descontinuas de auga, leito ou 

fondo das lagoas e encoros, terreos anegados ou e zonas húmidas e as súas 

respectivas servidumes, incluíndo a zona de policía definida pola lexislación de auga 

estarán incluídos nesta cualificación, agás os situados nos núcleos rurais ou urbanos. 

Estes espazos estarán vencellados nas súas regulamentacións a outros solos de 

especial protección paisaxística, de montes, agropecuaria, etc., participando das súas 

determinacións normativas sen prexuízo das limitacións de uso que a lexislación 

sectorial (Ley de Aguas de 2 de Agosto de 1985 e R.D.P.H) e a LOUPMRG lles impón. 

 

Esta decisión está xustificada na coincidencia entre os usos admisibles nas marxes e 

ribeiras das correntes de auga, zonas húmidas, etc. e os terreos agrícolas, montes ou 

zonas de interese ecolóxica e paisaxística inmediatos a estas.  

 

7. Os solos rústicos destinados á localización de infraestruturas e as súas zonas de 

afección non susceptibles de transformación previstas nos instrumentos de ordenación 

do territorio e do planeamento urbanístico son cualificados como Solo Rústico de 

Protección de Infraestruturas. 

 

No caso do Parque Eólico do Larouco enténdese a súa afección sectorial de menor 

rango que a que se lle dá ao espazo de interese ecolóxico-paisaxístico da Serra, polo 

que os muíños e os seus ámbitos de afección son clasificados como solo rústico de 

protección ecolóxica e paisaxística. 

8. Integran o patrimonio arqueolóxico os bens mobles e inmobles de carácter histórico, 

susceptibles de seren estudados con método arqueolóxico, fosen ou non extraídos, e 

tanto se se atopan na superficie coma no subsolo ou nas augas. Forman parte así 

mesmo deste patrimonio os elementos xeolóxicos e paleontolóxicos relacionados coa 

historia humana, as súas orixes, os seus antecedentes e o desenvolvemento sobre o 

medio. Lei 8/1995 do 30 de outubro, do patrimonio cultural de Galicia. Estes solos 

rústicos son cualificados como de Protección do Patrimonio Arqueolóxico.  

2.7 A NORMATIVA URBANÍSTICA 
 

2.7.1 Estrutura do documento 

O conxunto da Normativa Urbanística desagrégase en cinco Títulos coas disposicións 

transitorias e finais. 

• Título I, de Disposicións de carácter xeral, ordénase en 2 capítulos 

establecendo as determinacións sobre natureza, ámbito, vixencia e 

alcance e revisión do plan. Péchase cun capítulo sobre información 

urbanística. 

• Título II de Desenvolvemento, xestión e execución do plan xeral, fixa os 

preceptos xerais de desenvolvemento do plan xeral e a xestión do solo, 

tanto no que se refire a parcelación como a edificación e usos do 

mesmo. 

• Título III, de Normas de Ordenación, establece en primeiro lugar, o 

réxime xurídico do solo derivado da súa clasificación segundo a Lei, 

establece e define a división das clases de solo en zonas para a súa 

cualificación, identifica e regula os núcleos de poboación e establece as 

normas e determinacións de ordenación correspondentes ao 

planeamento parcial dos sectores e ao planeamento especial.  

• Título IV, de Normas e Ordenanzas Reguladoras detalla a ordenación 

pormenorizada do solo urbano, do solo de núcleo rural, do solo de 

expansión de núcleo rural, e do solo rústico. Así mesmo o Título regula 

detalladamente os usos do solo, as condicións de edificación e dos 

sistemas, establecendo as medidas complementarias de protección de 

infraestrutura, bens naturais e patrimonio cultural regula a urbanización 

e o réxime das situacións fóra de ordenación. 

• Título V, de Normas de Sustentabilidade Ambiental e de Protección do 

Patrimonio Natural e Cultural fixa as determinacións en canto a 

prevención e redución da contaminación atmosférica, acústica, lumínica 

e electromagnética; as augas; as normas de sustentabilidade ambiental, 

xestión sustentable dos recursos; e patrimonio natural e paisaxístico. 

2.8. A XESTIÓN URBANÍSTICA 
 

2.8.1.  Criterios de xestión e programación 

Mediante as determinacións para a xestión urbanística, o Plan Xeral define os 

mecanismos para a execución  das súas propostas. 

 

De modo xeral, o Plan ten en conta a limitada capacidade de xestión do Municipio, as 

iniciativas existentes ata o momento por parte doutras administracións e a falta de 

promoción privada empresarial.  

 

 

En relación ao solo urbano, as determinacións de ordenación do Plan foron adoptadas 

tendo en perspectiva os mecanismos de xestión máis axeitados para a súa execución. 

Limítanse a dous  os ámbitos que requiren dunha execución integral no solo urbano 

non consolidado; á vez son unidades de ordenación e reúnen as características 

esixibles aos ámbitos de reparto de cargas e beneficios entre os propietarios, 

considerando cada un deles como unha área de reparto diferenciada.  

 

A súa ordenación volumétrica remítese á formación dun Estudio de Detalle que haberá 

de pormenorizala, tendo en conta o deseño xeral establecido nos planos de 

ordenación -con carácter vinculante- sen perxuicio dun maior pormenor. Para cada 

área das ordenadas mediante ordenacións especiais o Plan determina, en principio, a 

súa consideración como polígonos únicos de execución. Para estas áreas e segundo o 

establecido na LOUGA, o Plan adscribe determinados solos para a execución de 

espazos libres e dotacións de sistema xeral, como se indica nos planos e textos de 

ordenación.   

 

 

Planéase un solo urbanizable non delimitado ou diferido, recollendo a regulamentación 

establecida na LOUGA. O desenvolvemento desta clase de solo supedítase á 

presencia de iniciativa con compromiso de execución e á aportación correspondente á 

constitución dos sistemas xerais -en particular, o sistema xeral viario.  

 

 

Na Estratexia de Actuación detállanse ás determinacións do Plan. A través da 




